
ИНЕШ ҺҮҘ

Хөрмәтле уҡыусылар!

Беҙҙе яралтып бар иткән Аллаһу Сүбхәнәһү үә Тәғәлә-
гә сикһеҙ маҡтауҙарыбыҙ булһын! Ул беҙҙе юҡтан бар ҡылған, 
формаһыҙ халәттән сығарған һәм гүзәл сүрәт биргән. Ул йомарт 
рәүештә матди һәм рухи бәрәкәттәр биргән.

Беҙҙең йәшәйешебеҙ сәбәпсеһе булған Ғаләм Ғорурлығына – 
һөйөклө Пәйғәмбәребеҙгә (салләллаһу ғәләйһи үә сәлләм) сикһеҙ 
именлектәр һәм Аллаһтың рәхмәт-бәрәкәттәре булһын! Уның 
өммәтендә булыу – ике донъяла ла юғары хөрмәт һәм бөйөклөк. 
Уның менән бергә булыу – Аллаһҡа иң күркәм ғибәҙәт. Уға буй-
һоноу – ул Аллаһҡа буйһоноу. 

Ҡәҙерле уҡыусылар!

Хаҡ Тәғәләбеҙҙе танып белеү һәм Уның хаҡында уйланыу 
уғата мөһим. Аллаһты зикер итеүҙә камиллыҡҡа ирешеү – Уға 
яҡынайыу. Был – тормоштоң мәңгелек маҡсаты. Изге аятта Раб-
быбыҙ тап шундай юғары кимәлдәге ғибәҙәттәрҙе тасуирлай:

 «Улар (мосолмандар) аяҡ өҫтө тороп та, ултырып та, янға 
ятҡан килеш тә Аллаһты зикер итәләр, Күктәрҙең һәм Ерҙең 
яратылышы хаҡында тәрән фекерләйҙәр (һәм әйтәләр): «Раб-
быбыҙ! Һин быларҙы бушҡа ғына яралтманың. Һине тәсбих 
итәбеҙ! Беҙҙе йәһәннәм ғазабынан ҡотҡар» (Әлү Ғимран, 191).

Был аяттар төшөрөлгәс. Аллаһ Илсеһе (салләллаһу ғәләйһи 
үә сәлләм) әйтә:

«Был турала уйланмағандарға - ҡайғы!»

Был һүҙҙәрҙе икенсерәк итеп тапшырыусылар ҙа бар:

«Ирендәрен ҡыбырлатып, уҡығандарының йөкмәткеһе 
хаҡында уйланмағандарға - ҡайғы!..» (Ибн Хиббан, Сәхих, II, 386).

Раббыбыҙға лайыҡлы ғибәҙәттәрҙең һәм Пәйғәмбәребеҙ 
(салләллаһу ғәләйһи үә сәлләм) өммәтендә булыуҙың бәхет 
асҡысы – фекер йөрөтә белеү, уйланыу.

         Иман асҡысы – уйланыу.

Ғилем асҡысы, рухи ғирфан һәм Илаһи мәғрифәтуллаһ – уй-
ланыу.

Фани донъя үәсүәсәләренән, алдатҡыстарынан йөрәкте 
бикләп ҡуйған, ә әхирәткә әҙерлеккә юл асҡан рухи тәҡүәлек 
асҡысы – уйланыу.

Тәүге нәүбәттә Раббыбыҙ Аллаһ шундай әмер бирә: «Һине 
юҡтан бар иткән Раббың исеме менән уҡый башла!» (Ғәләк 

(Яралғы тамсыһы), 1), һәм ул был ғаләмде Ғаләм мәктәбенә әйлән-
дерә.

Раббыбыҙ был юғары рухиәт мәктәбендә беҙгә фекер 
йөрөтөү, уйланыу сығанағы булған өс китапты тапшыра, уны 
камил остазыбыҙ булған Аллаһ Илсеһе (салләллаһу ғәләйһи үә 
сәлләм) етәкселеге аҫтында өйрәнеү лазым:

ҒАЛӘМ, ҠӨРЬӘН ҺӘМ КЕШЕ... 

Изге Ҡөрьән – Аллаһ Ҡәләме… Кешелектең сәғәҙәткә юл 
күрһәтеүсеһе… Ике донъяла юл күрһәтеүсеһе…

Йыһан – Илаһи бөйөклөк һәм Ҡөҙрәт күренештәре ағымда-
ры аша сағылыш тапҡан икенсе китап, ғаләм китабы…

Кеше –  ошо китаптарҙың асылы, уларҙың йөкмәткеһе һәм 
сере…

Төп ғилем – ғаләмдең шул уникаль китаптарын өйрәнеү, 
уларҙағы ғилемде үҙләштереү һәм шуларҙың асылына ярашлы 
ғүмер итеү…

Кеше аҡылының яратылмыш маҡсаты – Илаһи үәхи менән 
нурланып, тәфәккүр асҡысын Раббыбыҙға яҡынайыу өсөн ҡул-
ланыу…

Йөрәктең хәҡиҡи асылы – донъяның һәр мөйөшөндә, һәр 
ваҡиғала Илаһи автографты күреү… 

Изге Ҡөрьәнде ихласлыҡ, тетрәнеү менән уҡыу һәм шул 
рәүешле үҙеңде, үҙ рухыңды танып белеү…

«Үҙен танып белгән – Раббыһын танып белә» кәлимәһе-
нең серенә төшөнөү. Яратылмыш маҡсатын төшөнөү. Йәнә-
бе Хаҡтың ерҙәге хәлифәһе һәм шаһиты була алыу... Рухиәтең 
шәфҡәтен таратыу; ҡулың, телең, күҙҙәрең, йөрәгең аша бөтә 
барлыҡҡа шәфҡәтле булыу… Ғаләм тәртибе менән гармония-
ла булыу һәм холҡоң гүзәллеге, тоғролоғоң, ғәҙеллегең, миһы-
рбанлығың менән уның вәкиле булыу, Аллаһтың юғарыларҙан 
да юғары яратылмышы (әхсани-тәкүим) икәнлегеңде Раббыңа 
мөхәббәтең менән раҫлау. 

Һөҙөмтәлә – һоҡланғыс Йәннәткә лайыҡлы камил кеше бу-
лыу…

Ошо була инде маҡсат…

Әммә ниндәй ул беҙҙең быуат?

Әлеге мәлдә ғаләмдә тәрән фәнни тикшеренеүҙәр алып ба-
рыла. Үткәндәр менән сағыштырғанда, хәҙер физика, математи-
ка, химия, биология кеүек фән өлкәләрендә бик күп белем ту-
планған. Тупланған ошо ғәләмәт ҙур белем тәрән фекер йөрөтөү-
гә, хәҡиҡәтте танып белеүгә этәргес булыу урынына зәғиф фи-
лософия һәм дөрөҫ булмаған идеология өсөн терәү булып хеҙмәт 
итә.

Уҡыу йорттарындағы, фәнни һәм философик даирәләрҙә-
ге йәш быуын иманһыҙлыҡтың ҡаты тырнаҡтары аҫтына 
ташланған. Тирә-йүндәгеләрҙең барсаһын осраҡлылыҡ, хәл-
дәрҙең бер-береһенә тура килеүе менән аңлатып, улар дингә, 
Хаҡҡ Тәғәләбеҙгә һүҙ тигеҙә.

Яуапһыҙлыҡҡа ҡоролған, әхирәт тормошон, хисаплама би-
реү тейешлеген инҡар иткән ҡырағай тәртип-ҡылыҡтар тәҡдим 
ителә. Аяуһыҙлыҡ, көс ҡулланыуҙар һәм эгоизм актуалләшә бара.

Кешене, ғаләмдең күҙ ҡараһын, Раббыбыҙ Аллаһ яратыл-
мыштары араһында биләгән юғары кимәленән ризыҡ ейеү, 
нәфсеһенә эйәреү, матдиәтте генә ҡайғыртыу менән мәшғүл 
булған рухһыҙ, түбән хайуани кимәлгә төшөрөргә тырышалар.

Ҡайһы бер социологик һорауҙарға алынған яуаптар, стати-
стика һәм күҙәтеүҙәр дини һәм әхлаҡи тәрбиәнән, милли һәм 
рухи белемдән мәхрүм быуындан ҡурҡыныс сигналдар ала...

Ҡыуаныслы булмаған һығымта яһарға тура килә:

«Был быуындар үҙҙәренең биологик ата-әсәһенең түгел, ә 
нығынып етмәгән иләҫ-миләҫ күңелдәрҙе һуғарған боҙоҡ һәм 
ялған мәғлүмәт саралары, йәғни интернет, телевидение, мода 
һәм рекламаның яман каналдары балаларына әүерелә. Үҙ бала-
ларыбыҙ бағыуһыҙ үҫкән урам балаларына әйләнә…»

Улар йөрәгендә – ғәмһеҙлек һәм аҙашыу йоҙаҡтары…

Улар күңелендә – эгоизм һәм һауаланыу йоҙаҡтары…

Был йоҙаҡтарҙы асыр, ҡәлебтәрен уятыр, хәҡиҡәтте таны-
тыр һәм һиҙгерлеккә өйрәтер алтын асҡыс – тәфәккүр (Илаһи 
һәм рухи нәмәләр хаҡында уйланыу)...

Аллаһ Ҡәләмен һәм ғаләм китабын уҡыған кеше үҙенең пак 
фитрәтен тоя, үҙенең намыҫ тауышын ишетә, фани донъяның 
Илаһи панорамаһын һоҡланып күҙәтә һәм Хәҡиҡәт ҡояшына 
һуҡыр булыуҙан туҡтай.

Һеҙ ҡулығыҙға алған был китапта фекер йөрөтөүгә этәргес 
булырҙай тезистар тупланған.

 Унда ғаләмдәге аһәң һәм камиллыҡ, Илаһи бөйөклөк һәм 
Ҡөҙрәт ағымдары сағылыштарына ҡайһы бер миҫалдар килте-
релгән.

Унда Изге Ҡөрьәндең ҡайһы бер мөғжизәләре һүрәтләнгән, 
улар - Бөйөк Китаптың Аллаһ Ҡәләме булыуына гүзәл дәлил.

Унда, әхирәттә ҡотолоу һәм мәңгелек сәғәҙәткә ирешеү 
өсөн, кешелектең барлыҡҡа килеү сәбәпсеһе булған Ғаләм Ғо-

рурлығына – Пәйғәмбәребеҙгә (салләллаһу ғәләйһи үә сәлләм) 
һөйөү бағлау һәм эйәреүҙең мөһимлеге асып һалына.

Раббымдан был бәләкәй генә әҫәрҙең йөрәктәрҙә иман нуры 
нығыныуға остоҡ ҡына булһа ла сәбәп булыуын һорайым. 

Уңыштар – Аллаһтан...

Нуриман Мусин

Ғаләм мәктәбе  
ҒАЛӘМ, ҠӨРЬӘН һәм КЕШЕ

ӨС МӨҒЖИЗӘ

Аллаһу Тәғәлә әйтә: «Хаҡтыр, Беҙ әҙәм балаларын дан 
һәм шәрәфтәргә күмдек. Уларҙы ҡоро ерҙә лә, диңгеҙ-һыуҙа 
ла йөрөттөк. Үҙҙәренә тәмле-татлы ризыҡтар бирҙек. Йәнә 
уларҙы яралтҡандарыбыҙҙың күбеһенән өҫтөн ҡылдыҡ» 
(Исра (Төнгө йөрөү), 70).

Аҡыл, йөрәк, логика, төшөнөү һәләте һәм рух – был ғәҙәттән 
тыш үҙенсәлектәр кешене башҡа мәхлүкәттән өҫтөн ҡуя. Шуға 
күрә кеше, үҙ һәләттәрен эшкә ҡушып, айырым булған, әммә 
бер-береһенең асылын аңларға ярҙам иткән өс мөғжизә тураһын-
да уйланып, файҙа алырға мөмкин:

1.	 Кеше һәм уның асылы…

2.	 Йыһан китабы – ғаләм мәктәбе…

3.	 Аллаһ Ҡәләме – Изге Ҡөрьән аяттары…

Әҙәм балаһына аҡыл ғаләм ҡанундарын өйрәнеү, уларға йә-
шеренгән Илаһи серҙәр һәм хикмәт хаҡында уйланыу өсөн би-
релгән. Изге Ҡөрьәндең беренсе әмере шундай:

اِقْرَأْ بِاسْمِ رَبِّكَ الَّذ۪ي خَلَقَ
«Һине юҡтан бар иткән Раббың исеме менән уҡый 

башла» (Ғәләҡ (Яралғы тамсыһы), 1).

Ғаләм Ғорурлығы – Пәйғәмбәребеҙ (салләллаһу ғәләйһи үә 
сәлләм), был әмерҙе, кешеләрҙән айырылып, уйланып, Раббыһын 
зекер итеп ултырғанда, Хира мәмерйәһендә ала. Йәғни пәйғәм-
бәрлек вазифаһы йөкмәтелер алдынан, ҡәлбе золомлоҡтан һәм 
наҙанлыҡ ҡараңғылығынан арыған саҡта, ул үҙенә бер аҙ ризыҡ 

алып, яңғыҙ ҡалыр, Ҡәғбәне оҙаҡ тамаша ҡылыр һәм, тәрән уй-
ланыуҙарға батып, күңеленә тыныслыҡ табыр булған. 

«Һине юҡтан бар иткән Раббың исеме менән уҡый 
башла» (Ғәләҡ (Яралғы тамсыһы), 1) әмере менән уйланырға ҡушы-
ла, сөнки уйланыу – иман, ғибәҙәттәр, әхлаҡ сараһы.

УЙЛАНЫУ – ИМАН АСҠЫСЫ

Шулай итеп, кешенең яратылыу маҡсаты – Аллаһу Тәғәлә-
гә ғибәҙәт. Әммә иманың дөрөҫ булғанда ғына, ғибәҙәт ысын 
ғибәҙәт була. Ә хәҡиҡи иман эйәһе булыу өсөн, ҡәлбең менән 
мәғрифәтуллаһҡа эйә булыу лазым. Барса ғаләмгә Хужа булған, 
уны тәрбиә ҡылған Аллаһу Сүбхәнәһү үә Тәғәләне Аллаһ Ҡәләме 
(Ҡөрьән) аяттарын ҡәлбең менән уҡыу һәм Ул ғаләмде биҙәгән 
Илаһи бөйөклөк сағылыштары аша ғына таныу мөмкин.

 Илаһи тәрбиә алған, түбән сифаттарынан, халәттәренән 
арынған, ихлас, пак йөрәкле аҡыл ғына тәфәккүр аша шулай 
уҡый ала.

Шундай уйланыуҙар – иман асҡысы.  «Уҡы!» әмеренән һуң 
килгән аят кешегә үҙенең яратылмышы хаҡында иҫкә төшөрә:

«Аллаһ инсанды бер ғәләктән хасил итте» (Ғәләк (Яралғы 
тамсыһы), 2).

Тағы башҡа аяттар ҙа кешене үҙ асылы хаҡында уйланырға 
саҡыра:

نْسَانُ مِمَّ خُلِقَ فَلْيَنْظرُِ الِْ
«Хәҙер инде кеше үҙенең нисек яратылғаны тураһында 

уйланһын!» (Тариҡ (Таң йондоҙо), 5).

Кем ул кешене ерәнгес тамсынан барлыҡҡа килтереүсе? 
Кем ул кешегә иң гүзәл сүрәт биреүсе, тәҡдирен билдәләүсе һәм 
ғүмер биреүсе?

«Әй, әҙәм балаһы! Нимәгә ҡыҙығып, һин сикһеҙ йомарт 
Аллаһтың ниғмәттәренән (сауаптан, ярлыҡаныуҙан, йәннәт-

тән) ҡоро ҡалдың? Аллаһ һине юҡтан бар итте, сәләмәт ағза-
лар биреп, (бөтөн кәүҙәңде) тигеҙ, теүәл итте, (уларҙы бер-бе-
реһенә яраҡлаштырып) бөтөн яғыңды үлсәм менән камил-
лаштырҙы» (Инфитар (Ярылыу), 6-8).

Бер стакан һыу биреүсегә лә рәхмәтеңде белдереү кәрәкле-
ген белә тороп, әҙәм ни ҡәҙәр бөйөк аҙашыуҙа, наҙанлыҡта, ул 
Яралтыусыһы хаҡында уйланмай, юҡтан бар ҡылғаны өсөн рәх-
мәтен белдермәй!

Тәҡүәле әүлиә Исмәғил Хаҡҡы Бурсәүи һүҙҙәренә күпме 
хикмәт һыйған:

«Кимерсәктән торған ҡолаҡты ишетергә, 

үҙле матдәнән торған күҙҙе күрергә, 

ит киҫәгенән торған телде һөйләшергә мәжбүр иткән; 

үҫемлектәргә - емеш-еләктәр, хайуандарға ит һәм май 
биргән, ерҙе ағастар һәм йылғалар, ә күк йөҙөн йондоҙҙар һәм 
уларҙың яҡтылығы менән биҙәгән; 

төндө кешеләргә ял ваҡыты иткән, 

ә көндөҙ кешеләргә бихисап бәрәкәттәрен бүләк иткән Ал-
лаһ ни ҡәҙәр Бөйөк!»

Һин Раббыңа Ул лайыҡ булғанса ғибәҙәт ҡыла алмаһаң да, 
Ул һиңә әһәмиәт бирә, матди һәм рухи бәрәкәттәрен бүләк итә, 
әйтерһең дә, Уның һинән башҡа ҡолдары юҡ.

Һин иһә ғибәҙәттә шул ҡәҙәр ғәмһеҙһең, әйтерһең дә, һи-
нең Унан башҡа ҡурсалаусың бар. (Үҙ-үҙеңде белмәү – ниндәй 
ҡурҡыныс наҙанлыҡ!) 

Ғәләк (Яралғы тамсыһы) сүрәһенең киләһе аяттары Аллаһу 
Тәғәләнең кешегә биргән бәрәкәттәренә иғтибарҙы йәлеп итә: 

«Уҡы! Раббың - сикһеҙ йомартлыҡ эйәһе. Ул - ҡәләм 
менән яҙыу яҙырға өйрәтеүсе. Кешегә элек мәғлүм булмаған-
дарын өйрәтеүсе» (Ғәләк (Яралғы тамсыһы) 3-5).

Аллаһу Тәғәлә Үҙ яратылмыштарынан тик кешегә генә 
ҡәләм тоторлоҡ һәм ваҡ, оҫталыҡ талап иткән эштәрҙе эшләрлек 
ҡул биргән, шулай уҡ ошо ҡулдарҙы файҙаланырлыҡ, тормошто 
еңеләйтерҙәй ҡатмарлы ҡорамалдар һәм приборҙар уйлап табы-
рлыҡ аҡыл биргән.

Аллаһу Тәғәлә бойора:

عَلَّمَهُ الْبَيَانَ
«Һөйләшергә өйрәтте» (әр-Рахмән (Мәрхәмәтле Аллаһ), 4).

СЕРҘӘР ҺӘМ ХИКМӘТ

«Бәйән» һүҙе кешенең Йәнәбе Хаҡҡ һүҙҙәрен аңлауы, уларҙы 
аңлата алыуы, улар тураһында һөйләүе, уйланыуы һәм фекер 
йөрөтеүе мәғәнәләренә тап килә. Быларҙы үтәр өсөн, бәйәнгә өй-
рәнәсәк кешенең физик һәм рухи һәләттәре булыуы шарт. 

Ҙур ҡиммәткә эйә булған, күп һанлы һүҙҙәр ярҙамында ара-
лашыу мөмкинлеген тыуҙырған телмәр һәләте бары тик кешегә 
генә бирелгән. Телмәргә тәүге аҙым – уй-фекерҙәрҙең беҙ һүҙҙәр 
тип аталған символдарға (шартлы тамғаларға) әүерелеүе. Бер-
бер артлы теҙелеп, һөйләм барлыҡҡа килтергән был шартлы 
тамғаларҙы хәтер сөңгөлдәренән килтереп сығарған механизм 
серен аҡылыбыҙ аңларға ҡадир түгел. Һөйләм һүҙҙәрҙән ойоша 
һәм ниндәйҙер уй һәм тойғоно белдерә.

Үпкәнән сыҡҡан һауа тауыш тарамыштары һәм өндәрҙе бар-
лыҡҡа килтереүсе теш һәм ирендәр ҡатнашлығында һүҙҙәргә 
әүерелә. Телмәр һөйләгәндә, биттең 44 мускулы ым ярҙамында 
теләгәнебеҙҙе әйтергә ярҙам итә.

Һауа молекулалары тирбәлеүе һүҙҙәребеҙҙе әңгәмәсебеҙҙең 
ҡолаҡ ярыһына алып барып еткерә. Һауаһыҙ киңлектә тауыш 
тарала алмай. Тыңлаусының ағзалары буйлап үтеү процесында 
телмәрҙәге һөйләмдәрҙең һәм һүҙҙәрҙең мәғәнәһе асыла. «Бәй-
ән» мөғжизәһе кеүек үк, һөйләгәнде аңлау ҙа уғата мөһим. 

Әлбиттә, «бәйән» – телмәр генә түгел, «әр-Рахмән» сүрәһен-
дәге «Мәрхәмәт эйәһе Аллаһ Ҡөрьәнде өйрәтте. Инсанды ул 
яралтты» һүҙҙәренән һуң, кешенең бәйәнгә (һөйләшергә) өй-
рәтелеүе хаҡында әйтелә. Һөйләшеү һәм фекер йөрөтөү һәләте 
бирелгән кеше шул ниғмәттәрҙе Аллаһ Ҡәләмен аңлау өсөн фай-
ҙаланырға тейеш. 

Аллаһу Тәғәлә кешелектең атаһына – Әҙәм пәйғәмбәр-
гә (ғәләйһис-сәләм) бөтә нәмәләрҙең исемдәрен (яралтҡан 
нәмәләрҙең атамаһын, серен) өйрәтә. Башҡа мәхлүктәр, яра-
тылмыш маҡсатына ярашлы рәүештә, тәбиғәтенә һалынған 
ынтылышына, инстинктына таянып эш итә. Эт берәй бесәйҙең 
исемен, эске асылын, йәшәү рәүешен, тән төҙөлөшөн белмәй. Ул 
тормоштоң асылы, хикмәте тураһында ла уйланмай. Бесәй та-
уҙарҙың барлығы һәм экология балансындағы уларҙың файҙаһы 
тураһында хәбәрҙар түгел, сөнки Илаһи тәҡдир бәйәнгә уларҙы 
түгел, ә кешене өйрәткән.

 «Бәйән» – матди күренештәрҙең һәм ваҡиғаларҙың сәбәбен 
аңлатыусы ғилем генә түгел, мөьминдең рухи үҫеше арта барған 
һайын, күңел күҙе офоҡтары ла киңәйә. Пәйғәмбәребеҙ (салләл-
лаһу ғәләйһи үә сәлләм) әйткән: 

«Аллаһ менән ант итеп әйтәм, әгәр һеҙ мин белгәнде белһә-
геҙ, һеҙ әҙ көлөр һәм күп илар инегеҙ, юлдарға һәм сүллектәргә 
сығып, Аллаһҡа ялбарыр инегеҙ (һеҙҙе бәләләрҙән йолоп ҡалһын 
өсөн)» (Ибн Маджа, Зуһд, 19, ҡар. Мөслим, Фадаиль, 134).

Тимәк, Аллаһу Тәғәлә өйрәткән бәйән ҡәлб кимәленә 
ярашлы үҙгәрә.

Бәйән, йәғни Аллаһ аяттарын һәм үәхиҙәрен аңлау, уларҙың 
серенә һәм хикмәтенә төшөнөү һәләте иң юғары кимәлдә Аллаһ 
Илсеһенә (салләллаһу ғәләйһи үә сәлләм) бирелә... Аллаһтың 
тәҡүәле һайлам ҡолдары был сифатты ҡәлбе кимәленә ярашлы 
ала, ябай кешеләр – асыҡ мәғәнәләрҙе ишетеү, тыңлау, аңлау 
һәләтенә ҡарап. Әлхәмдү лилләһ! Илаһи аят, үәхиҙәрҙән, ҡәл-
бе нурға ҡойоноп, иманлы балалар тыуыуын көҫәп, шул нурҙы 
халҡына таратыусылар ҙа бар башҡорт халҡында:

Ләә иләәһә илләллаһ!
Уңған булһын был бала!
Был донъяны йәмләр өсөн
Тыуған булһын был бала!

Ләә иләәһә илләллаһ!
Батыр булһын был бала,
Барса кеше һоҡланырлыҡ
Матур булһын был бала!

Ләә иләәһә илләллаһ!
Ипле булһын был бала,
Ил тип фекер йөрөткәндә,
Төплө булһын был бала.

Ләә иләәһә илләллаһ!
Зирәк булһын был бала,
Ил-йортона, үҙ халҡына
Терәк булһын был бала!

Ләә иләәһә илләллаһ!
Ғорур булһын был бала,
Илде яҡлап, ҡалҡан һымаҡ,
Торор булһын был бала!

Ләә иләәһә илләллаһ!
Оло булһын был бала,
Аллаһының иң һөйөклө
Ҡоло булһын был бала!
Cөбхәналлаһ! Машаллаһ! 	          Зөлфиә Ханнанова

Барыһының алдында ла - Ҡөрьән, барыһы ла бер үк 
мәғлүмәтте ишетә, бер үк аяттарҙы күрә, әммә ғаләмдәге һәм 
Ҡөрьәндәге Илаһи билдәләрҙән һәр кем үҙ өлөшөн ала.

Кешегә генә Аллаһ тәҡдир иткән һәм бүләк итеп биргән 
аҡылды, аңды, аралашыу һәләтен (бәйәнде) Илаһи бөйөклөккә 
ҡаршы ҡулланыу – хаттин ашҡан түбәнлек, яманлыҡ. 

Әлеге мәлдә яратылмышты инҡар итеүселәрҙең, эволюци-
яға, осраҡлыҡҡа ышаныусыларҙың вариҫтары, кеше - хайуан-
дарҙан интеллекты менән айырылып торған йән эйәһе, тип иҫә-

пләй. Иҫәрлектәренә һәм цинизмға барып, улар был фактты ла 
Аллаһ Ихтыярына түгел, тәбиғәткә бәйләй. 

 «Ни өсөн хәҙер яңы төрҙәр барлыҡҡа килмәй?» тип, уйҙы-
рмаларға ҡоролған эволюция теорияһын инҡар итер өсөн һорау 
бирһәң, улар һинең дәлилдәреңде бер үк яуап менән кире ҡаға: 
«Был йөҙәр мең йыллыҡ эволюция барышында хәлдәрҙең бер-бе-
реһенә тура килеүе арҡаһында килеп сыҡҡан!» Ялған фараздарға 
йәбешеп ятыусылар яһилиәт заманында ла әйтә торған булған:

«Әйттеләр: «Был донъялағы тормоштан башҡа тормош 
юҡ. Йәшәйбеҙ, үләсәкбеҙ. Беҙҙе бары дауамлы ваҡыт үл-
терә,»-тинеләр. Ләкин уларҙың был турала һис бер мәғлүмә-
те юҡ. Улар бары тик фаразлайҙар ғына» (Жәҫиә (Теҙләнеү), 24).

ДАРВИНИСТАРҒА ҺОРАУҘАР

Әгәр улар, кеше эволюция һөҙөмтәһендә барлыҡҡа килгән, 
тип иҫәпләйҙәр икән, кәрлә мартышкаларҙан алып ғәләмәт ҙур 
гориллаларға ҡәҙәр маймылдарҙың төрҙәре күп бит, үҙҙәре һөй-
ләгәнсә, кешегә иң яҡын торған маймылды тапһындар ҙа, заман 
биотехнология ҡаҙаныштарын файҙаланып, кеше гормонда-
ры һәм гендары ярҙамында маймылдан кешене барлыҡҡа кил-
терһендәр! Мөмкинме был?

Был мөмкин түгел!

Ялған философияның юҡҡа сығыуы шул була инде!

Ҡыҙғанысҡа ҡаршы, беҙҙең заманда миллиондарса кеше 
дингә дошманлығы сәбәпле генә, кеше һәм ғаләмдең Илаһи яра-
тылмышын инҡар итеп, ҡоро фекерләүгә ҡоролған, дәлилһеҙ 
эволюция теорияһын ҡабул итә. 

«Был беҙҙең атайҙарыбыҙ юлы!» тип, улар, яһилиәт осоро 
фанатиктары һымаҡ, һуҡырҙарса шул юлдан бара.

Улар миллиондарса йыл элек Аллаһу Тәғәләнең бихисап йән 
эйәләрен барлыҡҡа килтереүен инҡар итә һәм иң гүзәл сүрәттә 
яратылған кешенең барлыҡҡа килеүен осраҡлыҡ менән аңлата. 
Улар, уйҙырмаларға, хыялдарына таянып, сценарийҙар, һүрәттәр 

уйлап таба. Улар кешеләрҙең позитив фәндәргә ышанысын экс-
плуатациялай. 

Әммә ләкин улар түбәндәге һорауҙарға яуап таба алмай:

Әйтәйек, тормош эволюцион үҫеш буйынса бара, тип фараз 
итәйек, тик хәҙерге заман хайуандарының үҙгәрешһеҙ ҡалыуын 
нисек аңлатырға, күп быуатлыҡ уларҙың һөлдәләре сифат үҙгәре-
ше юҡлығына дәлил булып тормаймы ни? Ни өсөн эволюция юҡ?

Әгәр эволюция төрлө шарттарға ярашлы камиллашыуҙы 
күҙ уңында тота икән, ни өсөн йәнле донъяла төрҙәрҙең күплеге 
һәм байлығы күренә. Бер үк шарттарҙа бихисап төрҙәр йәшәй: 
ҡайһыһы ҡанатлы, ҡайһыһы аяҡлы, ҡайһыһы сумкалы, ҡайһыһы 
мөгөҙлө?

Әгәр эволюция яй бара икән, остоҡ ҡына булһа ла ул үҙ-
гәрештәрҙе табыу, раҫлау ихтыяжы юҡмы ни?

Был фекергә таянһаҡ, һәр тере йән эйәһенең «тамамлан-
маған», йәғни формалашып бөтмәгән, үҫешен дауам иткән си-
фаттары булырға тейеш.

Ниндәй генә йән эйәһен алмайыҡ, беҙ уның камил булыуын 
күрәбеҙ, унда тамамланмаған, файҙаһыҙ, кәмселеге, етешһеҙлеге 
булған бер нәмә лә юҡ.

Яй үҫеш идеяһын иҫбатларға дәлилдәре булмағанлыҡтан, 
яңы төрҙәрҙең һикерешле үҙгәрештәр ярҙамында барлыҡҡа ки-
леүе хаҡындағы мәғәнәһеҙ идея пәйҙә була. Тик быны ла иҫбат-
лау мөмкин түгел, сөнки ялғандың дәлиле юҡ.

Аллаһу Тәғәлә, нимәнеңдер булыуын теләһә, әйтә: «Кун!/
Бул!», һәм ул була.

Ә төрлө фараздар буш ҡыуыҡ ҡына, улар бәрәкәтле, файҙа-
лы һөҙөмтәгә алып килмәй, шулай булғас тәбиғәт бер-бер артлы, 
эҙмә-эҙлекле  килгән триллион ярашыу сәбәпле барлыҡҡа килгән 
тип нисек әйтә алабыҙ? 

Был мәғәнәһеҙлеккә ышаныуҙың берҙән-бер сәбәбе – Хаҡҡ 
Тәғәләбеҙҙе инҡар итеү.

 Инҡар итеү – хәҡиҡәт сигенә сыҡҡан инаныу. Раббыбыҙға 
инанған мөьминдең ҡәлбе аҡылын ғибәҙәткә бағышлай, «юҡ» ти-
гән иманын нығытыусы, донъяның яратылмышын инҡар итеүсе 
иһә хәҡиҡәттән айырыла, факт һәм дәлилдәргә ышанмайынса, 
шикләнеп ҡарай. Бөтә был эволюцион мәғәнәһеҙлектең маҡсаты 
– Хаҡҡ Тәғәләбеҙҙе инҡар итеү өсөн генә!

Сикһеҙ Ғилемгә Эйә булған Йәнәбе Хаҡты инҡар итеү өсөн, 
бөтә йән эйәләре, хатта ки күҙәнәктәр ҙә камил аҡыллы, уларҙа 
иҫ киткес яраҡлашыу һәләте бар тигән идея барлыҡҡа килтерелә.

Аллаһу Тәғәлә кешегә хайуандарға хас ҡайһы бер сифат-
тарҙы ла биргән, әммә был оҡшашлыҡта хикмәт бар:

1.	 Кеше рухиәтенә гонаһҡа тартылыу ҙа, тәҡүәлелек тә һа-
лынған, йәғни рухи түбәнлеккә (әсфәли-сәфилин) төшөү мөм-
кинлеге лә бар кешенең, Аллаһҡа яҡын булған юғарыларҙан-юға-
ры кимәлгә күтәрелеү мөмкинлеге лә бар. Шул сәбәпле кешеләр 
араһында Аллаһтың һайлам ҡолдары - пәйғәмбәрҙәр, салих зат-
тар ҙа  һәм ҡот осҡос түбәнлеккә төшкән ҡырағай, аяуһыҙ бән-
дәләр ҙә бар. Улар һәммәһе кешелек өсөн нәсихәт. 

2.	 Рухи тәрбиә күрмәгән йәмғиәт төрлө кейектәргә төй-
әк биргән урманға оҡшаш: зыянһыҙы ла, йыртҡысы ла етерлек 
унда. Ул урманда көн күреүселәр тәртип-холоҡтары буйынса ай-
ырылып тора: берәүҙәре – төлкө һымаҡ хәйләкәр; икенселәре – 
һыртлан һымаҡ йыртҡыс; өсөнсөләре – ҡырмыҫҡа ише көнө-төнө 
ризыҡ ташый; ә ҡайһылары, йылан һымаҡ, уғата ағыулы, ҡурҡы-
ныс. Ул урманда төйәкләнгәндәрҙең ҡайһы берҙәре, иркәләнеп, 
тешләп алыуы ла ихтимал, йәки, һөлөк һымаҡ, ҡаныңды эсеүе, 
йәки, һис көтмәгәндә, арттан һөжүм итеүе бар. Ә кемдер, ҡуян 
йәки күбәләк кеүек, берәүгә лә зыян һалмайынса, тыныс ҡына 
үҙенсә йәшәй бирә.

Аллаһу Тәғәлә үҙенең иң гүзәл ижад емешенә – кешегә – 
түбән мәхлүктәргә оҡшаш сифат та бирә. Әммә ләкин ул кешегә 
күктәге заттар менән тиңләшерлек, хатта ки уларҙан да юғары-
раҡ үрләрлек үҙенсәлектәр ҙә бүләк итә. Иблис кешенең ҡиммә-
тен аңламаған кеүек, эволюционистар һәм улар ише гонаһкәрҙәр 

ҙә кешене хайуандан айыра, кешенең асылына һалынған рухи 
һәләттәрҙе тоя, ҡабул итә алмай.

Башҡа мәхлүктәр һымаҡ уҡ донъяға килеү, балалар ты-
уҙырыу һәм үлгәндән һуң ергә әйләнеү – кешене һауаланыуҙан 
әрсәләүсе хәҡиҡәт. Кеше асылының был фани яғы уға баҫалҡы 
булырға, башҡаларға ярҙам ҡулы һуҙырға, хаталары өсөн үкенеп 
тәүбә ҡылырға ярҙам итә.

Уйҙырма эволюцияға ышаныусылар кешенең Аллаһу 
Тәғәләнең ерҙәге хәлифәһе булыуын инҡар итә, кешене иң үҫеш-
кән аҡыл эйәһе рәүешендә тасуирлап һауалана, үҙ аҡылын Ал-
лаһтан өҫтөн ҡуя.

3.	 Кешегә хеҙмәт өсөн яратылған ғаләм кешенең үҙенә 
тапшырылған. Бөгөн медицина тәжрибәләре физиологик реак-
циялары кешенекенә оҡшаш булған хайуандар өҫтөндә үткәрелә. 
Кешеләрҙә һынап ҡаралмайынса, бик күп дарыуҙар һәм дауалау 
алымдарына тест үткәрелә.

4.	  Аллаһу Тәғәләнең Бөйөклөгө, буй етмәҫлек булыуы һәм 
Раббыбыҙ ебәргән һынауҙар ҡайһы саҡ кеше алдына «тышҡы» 
ҡорма ҡуя. Йөкмәткеһен уйлап тормайынса, тышҡы ялтыра-
уыҡтарға күңел бағлау - иң ҙур яңылышыу.

Тышҡы нәмәләрҙә лә Аллаһу Сүбхәнәһү үә Тәғәлә Илаһи 
Сәнғәтенең Бөйөк ҡултамғаһы күренә. Ғаләм - Бөйөк Раббы-
быҙҙың ижад экспозицияһы - үҙенән-үҙе барлыҡҡа килгән, тип 
уйлау – Раббыңды белмәйенсә, Уның Ижад емешенә ғибәҙәт 
ҡылыу ул. 

Материализм - материяны («үҙенән-үҙе» йәшәй тип) абсо-
лютләштереү философияһы - донъяла атеизм таралыуға сәбәпсе. 

Был яңылыш фекер арҡаһында:

•	 Биология өлкәһендә «дарвинизм» ҡалҡып сыға. Ошо 
кәмселекле теория буйынса, донъя эволюция юлы менән бар-
лыҡҡа килгән булып сыға. 

•	 Психология өлкәһендә кешене жәсәде менән бәйле түбән 
тойғолар ҡоло һәм әсире итеп тасуирлаған З.Фрейд тәғлимәте 
пәйҙә була. 

•	 Иҡтисадта һәм сәйәсәттә кешене «Ҡарун затына» әй-
ләндергән, байыу һәүәҫлеген көсәйткән һәм кеше хоҡуҡтарын 
боҙған  капитализм һәм коммунизм барлыҡҡа килә.

Һуңғы ике быуат тулыһынса ошо ҡараштар хакимлыҡ ит-
кән Көнбайыш цивилизацияһы миллиондарса кешенең һәләк бу-
лыуына сәбәпсе булған. Беҙҙең заманда фәндең ролен ғәҙәттән 
тыш юғары күтәргән, хатта ки уны маҡсатҡа ирешеү сараһынан 
ғибәҙәт объектына әйләндергән «сциентизм» (Scientism) тип 
аталған инҡар итеү философияһы киң таралған. Аҡылды берҙән-
бер хәҡиҡәт тип иҫәпләгән был ялған ағымдың тамырҙары ал-
дынғы ғалимдарҙы эҙәрлекләгән Урта быуаттарға китә. Ә бит 
Илаһи ғилемгә эйә аҡыл ғына кешелеккә файҙа килтерә, сөн-
ки аҡыл – ике осло таяҡ кеүек сара. Уны яҡшылыҡ юлында 
ла, яманлыҡ юлында ла файҙаланырға мөмкин. Әйтәйек, үткер 
скальпелде кешегә һаулыҡ биргән операция өсөн дә ҡулланырға 
була, кешенең ғүмерен һәләк иткән енәйәт өсөн дә. Ядро энер-
гияһы ҡараңғылыҡтан һәм һыуыҡтан ҡотҡарған яҡтылыҡ һәм 
йылылыҡ сығанағы ла була ала,  уны ҡорал етештереүҙә ҡул-
ланған сүрәттә, ул бөтә йән эйәләрен һәләк иткән, иҫән ҡалған-
дарын һәм уларҙың барса киләсәк быуындарын ғәрип-ғөрәбәгә 
әйләндергән ғифриткә әүерелә.

ОШО ЦИВИЛИЗАЦИЯ БУЛАМЫ?

Аҡыл һәм фәнни белемде ҡулланып, һуңғы быуатта йөҙҙәр-
сә мең кешене һәләк иткән атом, химик һәм биологик ҡоралдар 
етештерелә. Шул уҡ аҡыл һәм фән ярҙамында төрлө ауырыуҙарға 
ҡаршы дарыуҙар уйлап табыла, шул уҡ аҡыл һәм фән ярҙамында 
кешеләрҙе һәләк итеүсе наркотиктар эшләп сығарыла. 

Мәрхүм Нуретдин Топчу беҙҙең остазыбыҙ ине. Бер заман 
ул беҙгә шундай һорау бирҙе:

– Балалар, ниндәй кеше бәхетлерәк? Бөгөн йәшәгән кешеме, 
әллә кисә йәшәгәнеме?

Беҙ былай тинек:

– Остаз, әлбиттә, бөгөн йәшәгән кеше.

Ул беҙгә һорау бирҙе:

– Ни өсөн, балалар? – беҙ сәбәптәрен һанай башланыҡ:

– Бөгөн йәшәгән кеше элек өс көн сарыф ителгән юлды өс 
сәғәттә үтә. Элек ҡатындар керҙе ҡул менән ялғашта йыуһа һәм 
был эшкә ярты көнөн сарыф итһә, хәҙер ул эште кер йыуыу ма-
шинаһы атҡара...

Остазыбыҙ беҙҙең менән ризалашманы, элек кешеләр тыны-
сыраҡ йәшәгән, тип аңлатты:

 «Фәнни һәм техник прогресс кешеләрҙең рухиәтен ҡар-
мап алды. Америка, 1945 йылда ике атом бомбаһын шартлатып, 
тотош ике ҡаланы юҡ итте. Берәүҙең дә ҡалаларҙы бомбаға то-
торға хоҡуғы юҡ ине… Берәүҙең дә ҡатын-ҡыҙҙы, бала-сағаны, 
ҡарт-ҡороно ҡырырға, флора һәм фаунаны юҡ итергә хоҡуғы 
ине...

Ошо аяуһыҙлыҡ түгелме ни?

Ошоно цивилизация тип атап буламы ни? Ошоно алға китеш 
тип атап буламы?

Индустрияның үҫеше кеше күңеленә ағыу бөрктө.

Элекке быуындар бит ул ҡәҙәр рәхимһеҙ булмаған. Ҡый-
ынлыҡтар кисерһәләр ҙә, хәҙерге заман кешеһенән күпкә бәхет-
лерәк булғандар, сөнки материализмдың тимер тырнаҡтары 
күңелдәренә матҡып йәбешмәгән…»

Бөгөн дә, нефткә туймаған залимдарҙың ҡомһоҙлоғо 
арҡаһында, Сүриәнең миллиондарса халҡы ватанынан ҡыуыла, 
ә илендә тороп ҡалғандарҙың башына бомбалар яуа. Ғифрит-ци-
вилизацияның ыржайыуы инде был!

Беҙҙең заманда техника һәм юғары технологиялар 
һөҙөмтәһендәге цивилизация емештәре тип иҫәпләнгән асыштар 
кешеләрҙе йәнһеҙ тимер киҫәктәренән – машиналарҙан ярҙам һо-
рарға мәжбүр итә. Көс һәм матди власҡа буйһонған тупаҫ йәндәр 
эгоизмына, тәкәбберлегенә һәм мин-минлегенә таянып эш итә, 
үҙенең шәхси тыныслығын һәм уңайлыҡтарын бөтәһенән өҫтөн 
ҡуя. 

Был аяттар тап уларға төбәлгән:

«…Ул ғәйбәтсе ниндәй юл менән булһа ла мал йыйҙы, 
үә ул малды тейешле урынына бирмәйенсә, һаранлыҡ менән 
йәшереп һаҡланы.  Тәхҡиҡ ул ғәйбәтсе һаран, малы уны 
донъяла мәңге ҡалдырыр, тип уйлайҙыр» (Һүмәзәһ (Ғәйбәтсе), 
2-3).

Шул хаҡта ла әйтеп үтергә кәрәк: аҡылын эшкә егеп, фән 
менән шөғөлләнеп, дин юлынан да ситләшмәгәндәр күп булған. 
Яңы заман философияһы һәм рационализмының атаһы бу-
лараҡ танылған математик һәм философ Рене Декарт (1594-
1650), йәшәйеш хаҡындағы бик күп уйланыуҙар һөҙөмтәһендә, 
хәҡиҡәттең төп сығанағы Илаһи һүҙ булыуын таныуҙы кәрәк тип 
тапҡан. «Фәлсәфи башланғыстар» әҫәрендә Рене Декарт былай 
ти:

«Дөйөмләштереп кенә әйтәм: дәһриҙәр, Хаҡ Тәғәләнең бар-
лығын инҡар итеү өсөн, йәки Раббыға кешеләргә хас тойғоларҙы 
беркетеп ҡуялар, йәки аҡыл һәләттәребеҙҙе шул ҡәҙәре юға-
ры күтәрәләр, имеш, беҙ иҫ китмәле көс һәм хикмәткә эйәбеҙ, 
хатта ки Хаҡҡ Тәғәләнең ниндәй ғәмәлдәр ҡыла алыуын, нин-
дәй ғәмәлдәр ҡылырға тейешлеген билдәләй алабыҙ. Тик аҡыл 
һәләттәребеҙҙең самалы булыуын, ә Раббыбыҙҙың – аҡыл ет-
мәҫлек һәм сикһеҙ икәнен иҫкә төшөрһәк, дәлилдәребеҙҙән бер 
нәмә лә ҡалмай».

Блез Паскаль, был фекерҙе ҡеүәтләп, шулай тигән:

«Йыһандың был мөйөшөнә кем ебәргәнен, ни өсөн бында 
йәшәүен йәки үлгәс ни көтөүен белмәгән, өнһөҙ ғаләм алдында 
яҡтылыҡтан мәхрүм ҡалған, һис ни аңламаған кешенең һуҡыр-

лығын һәм зәғифлеген тамаша ҡылып, мин ҡурҡыуҙан ҡалтыра-
на башлайым». 

Әммә Хаҡҡ Тәғәләнең барлығын танырға мәжбүр булған 
Декарт, Спиноза, Паскаль, Кант кеүек фәйләсуфтар, хәҡиҡи тәү-
хид динен етерлек белмәгәнлектән, ул идеяларҙы камил кимәлгә 
еткерә алмаған. Был фәйләсуфтар ике донъя бәхетенең төп һәм 
мөһим шарты булған тәүхид динен ҡабул итеү бәрәкәтенә лайыҡ 
тигән дәлилдәребеҙ юҡ. Шағир Нәжип Фазыл һүҙҙәре менән әй-
тһәк,  улар «Ислам портына яҡынайғандар, әммә, тағы бер аҙым 
яһамауҙары арҡаһында, һуңғы пароходҡа һуңлағандар».

Тимәк, аҡыл һәм фән – маҡсат түгел, ә сара, сәбәп. Аҡылды 
Илаһи рухи байлыҡтан һәм хәҡиҡи имандан айырған цивилиза-
цияның йыртҡыстарса асылы шунда: ул фән һәм техниканы иң 
түбән ынтылыштарҙы ҡәнәғәтләндереүгә файҙалана.

Ә бит Аллаһу Тәғәлә кешегә аҡылды енәйәт ҡылыр өсөн тү-
гел, Илаһи хәҡиҡәттәр хаҡында уйланһын һәм Аллаһтың ҡолда-
рына хеҙмәт итһен өсөн бүләк иткән. 

Аллаһу Тәғәлә кешегә телде алдау, ғәйбәт һөйләү, башҡа-
ларҙы мыҫҡыл итеү, рәнйетеү, һүгенеү һәм яман эштәрҙә файҙа-
ланыу өсөн бирмәгән. Раббыбыҙ беҙгә был бүләкте Үҙ Ҡәләмен 
уҡыһындар, дөрөҫ һәм матур һөйләшһендәр, хәҡиҡәт, түҙемлек, 
миһырбанлыҡ хаҡында бер-береһенең хәтеренә төшөрһөндәр, 
бер-береһен яҡшылыҡҡа өндәһендәр, яманлыҡтан аралаһындар 
өсөн биргән.

Тормош имтиханындағы иң мөһим һәм иң актуаль һорау – 
ғәйептән булған нәмәләргә иман.

ҒӘЙЕПТӘН БУЛҒАН НӘМӘЛӘРГӘ ИМАН

Үлем сәғәте етеп, ҡорғандар төшкәс, йәшерен донъя алдыңа 
килеп баҫҡас, һынауҙар туҡталасаҡ һәм иман килтереү ҙә булма-
ясаҡ, тәүбәләр ҙә ҡабул ителмәйәсәк.

Шуға күрә йәннәт бәрәкәттәренә лайыҡ булыр өсөн, ғәй-
ептән булған нәмәләргә иман килтергән һиҙгер ҡәлбең талап 

ителә. Күҙеңә күренгәнде ҡабул итеүе ауыр түгел. Хәҡиҡәттәр 
йәшерен ҡорған артында булғанда, фани донъяла иман килтереү 
һәм шул иманға ярашлы ғүмер итеү, һуңғы һулышыңды ла тулы 
иман менән алыу - бөтмәҫ-төкәнмәҫ сауаптарға ирешеү тигән 
һүҙ. Бәрәкәтле шундай үлемде Нәжип Фазыл күркәм итеп тасу-
ирлай:

«Ҡорғандар күтәрелә лә, ҡорғандар төшә ул мәл,
«Хуш килдең, Ғазраил!» тип әйтергә генә ҡала.

Тәфәккүр асҡысы был имтиханды еңеләйтә ала.

«Аллаһу Тәғәлә, Йәшәйеше асыҡ булыу сәбәпле, йәшерен».

Ул – «әл-Мүтәғәәли» (һәммәһенән өҫтөн, юғары) һәм «әл-Ба-
тын» (йәшерен, билдәһеҙ), әммә Раббыбыҙ бар ҡылған бөтә нәмә 
– Уның сифаттары сағылышы. Һәр нәмә Уға ишаралап тора.

Ғаләмдәге һоҡланғыс гармония Уның «әл-Ғалиим» (Һәр 
нәмәне Белеүсе), «әл-Хәкиим» (Хикмәт Эйәһе), «әл-Ғәзииз» 
(Ҡөҙрәтле), «әл-Ҡәййүүм» (Хаҡиҡый, бер кемгә лә мохтажлыҡ 
кисермәүсе) һәм «Мүдаббир» (һәр яратылмышының әжәлен бе-
леүсе) кеүек сифаттары кәүҙәләнеше.

Һәр йән эйәһен – ҡом бөртөгө кеүек кескәй генә орга-
низмдарҙан алып ғәләмәт ҙур киттарға ҡәҙәр – һәммәһен Ул 
үҙенә яраҡлы ризыҡ менән тәьмин итә, берәүҙе лә өлөшһөҙ ҡал-
дырмай... Был мөһабәт тәртип Хаҡҡ Тәғәләбеҙҙең «әр-Раззәәҡ» 
(яратылмыштарына Ризыҡ биреүсе), «әл-Мүғни» (Байлыҡ би-
реүсе), «әл-Кәриим» (Йомарт), «әл-Джәүүәд» (бик Йомарт) и 
«ән-Нәәфиғ» (Бәрәкәт килтереүсе) кеүек сифаттарын асып һала.

Беҙ хайуандарҙың кластарға һәм төрҙәргә бүленгәнен белә-
беҙ. Әммә ләкин һәр бер йән эйәһе айырым бер ҡабатланмаҫ 
сәнғәт әҫәре. Фенотибы (организмдың тышҡы һәм эске үҙен-
сәлектәре йыйылмаһы) һәм холҡо буйынса бер-береһенә ту-
лыһынса тап килгән кешеләр юҡ, хатта ки бер-береһенә ике һыу 
тамсыһы кеүек оҡшаған игеҙәктәрҙең бармаҡ эҙҙәре, селтәрле 
шекәрәһе һәм яҙмышы ла төрлө-төрлө.

Тиңдәше булмаған ижадҡа әҙәм балаһы һәләтле түгел. 
Тиңдәше булмаған Ижадсы – Аллаһ. Уның Ижад емештәрен 

беҙ тасуирлап та, һанап та бөтә алмайбыҙ. Күҙебеҙ күргән Уның 
сәнғәт өлөгөләре генә ни саҡлы: фани донъяла бит бер төрлө ике 
ағас та юҡ, һәр береһенең айырым программаһы, яҙмыш планы. 
Һәр береһенең үҙ тормошо.

Әҙәм пәйғәмбәрҙә (ғәләйһис-сәләм) бөтә кешелектең коды 
йәшеренгән була: тәндең төҫө, төҙөлөшө, буй-һыны һ.б. Бала 
алыҫ ата-бабаларынан ата-әсәһенә тапшырылған үҙенсәлектәрҙе 
ала. 

Ир енесенең тәнендә ғүмере буйы триллиондарса үрсем ор-
лоғо ярала. Аналыҡта инә күҙәнәк менән берләшеп, 46 хромосо-
манан торған йыйылма булдырып, улар меңдәрсә вариантты бар-
лыҡҡа килтерә ала. Кешенең бер нисә балаһы булыуы ихтимал. 
Улар мөмкин булған триллиондарса варианттан Илаһи тәҡдир 
тарафынан һайлап алына. Ә ата-әсәләр Илаһи ошо бүләкте, мөғ-
жизә һымаҡ күреп, ҡыуана: «Минең балам!» - ти улар.

Эй, кеше!

Һин триллиондар араһынан һайлап алынғанһың! Трилли-
ондар яралмаған, һин яралғанһың! Уйланыу өсөн сәбәп түгелме 
ни был… Кеше булып яралырға ихтимал булған триллиондар-
са күҙәнәктән тап беҙҙе һайлағаны өсөн, Аллаһу Сүбхәнәһү үә 
Тәғәләгә рәхмәтебеҙҙе нисек белдерербеҙ?

Шағир әйткәнсә, һәр һоҡланғыс яратылмыш уны һөйөп бар 
ҡылған Аллаһҡа ишара: 

Һорау бирмә сер хаҡында,
Һөйөүгә табан уҡтал,
Бары тик Ул асып бирер,
Мөхәббәт теле менән...

                                                (Юныс Әмре)

Ғәләмәт ҙур күк есемдәре, йондоҙло галактикалар, икһеҙ-
сикһеҙ йыһан киңлектәре беҙгә Аллаһу Тәғәләнең  «әл-Ғаҙым» 
(Хәҡиҡи Бөйөклөк Эйәһе), «әл-Кәбиир» (Бөйөктәрҙән-Бөйөк), 
«әл-Хаалиҡ» (Ижад итеүсе), «әл-Ғәзииз» (Ҡөҙрәтле), «әл-Ҡаа-
дир» (Ҡөҙрәтлеләрҙән-Ҡөҙрәтле) һәм «әл-Мүҡтәдир» (Ҡөҙрәтле, 

Үҙ ҡолдарына Мәрхәмәтле) кеүек исемдәрен танып белергә мөм-
кинлек бирә.

Хайуандар һәм үҫемлектәрҙең бихисап төрҙәре – «әл-Бәәри» 
(Кәмселекһеҙ Яралтыусы) һәм «әл-Мүсаууир» (айырым бер 
һүрәт биреп Яралтыусы) сифаттарының сағылышы.

Ерҙәге тере организмдар ризыҡланыу сылбырын, билдәле 
бер мөхиткә яҡшы яраҡлашҡан симбиотик һәм паразитик бер-
ләшмәләр барлыҡҡа килтереп, бер-береһенә тәьҫир итә. «Экоси-
стема» тип аталған ундай берләшмәләр Раббыбыҙ Бөйөклөгөнөң 
йәнә бер сағылышы.

Йәйрән үлән менән туҡлана, ә арыҫлан йәйрәнгә һунар итә. 
Уның тамағынан ҡалғаны менән һыртландар, ҡарағоштар һәм 
уларға оҡшаштар, шулай уҡ бөжәктәр һәм селәүсендәр туҡлана. 
Ризыҡ ҡалдыҡтары ла, хайуандарҙың үҙҙәренең емтеге лә ергә 
ҡайта, сереп, үҫемлектәргә ризыҡ була. 

Экологик ризыҡланыу сылбырындағы камил тәртип... Шул 
камил тәртип боҙолған сүрәттә, һәләкәттәр башлана.

Ҡайҙа ғына күҙ ташлаһаҡ та, һәр ерҙә Бөйөклөк, Ҡөҙрәт һәм 
Хикмәт сағылыштарын күрәбеҙ. Хикмәт – ғаләмдәге һәр нәмәнең 
буштан-бушҡа, эске йөкмәткеһеҙ барлыҡҡа килмәүен, ә маҡсаты, 
мәғәнәһе булыуын аңлатыусы ваҡиғаларҙың, күренештәрҙең һәм 
әйберҙәрҙең серле яғы. Икенсе яҡтан, хикмәт – урынлы әйтелгән 
һүҙҙәр һәм урынлы ҡылынған ғәмәлдәр.

Күҙҙәребеҙ ни ҡәҙәр генә камил булмаһын, уларҙың мөм-
кинлектәре сикле. Әйтәйек, алыҫтағы әйберҙәрҙе беҙ бер нисек 
тә күрә алмайбыҙ. Махсус ҡорамалдар булмаһа, алыҫтағы объ-
екттарҙы ла, микроорганизмдарҙы ла күреп булмай. Күҙҙәребеҙ 
инфраҡыҙыл һәм ультрафиолет нурҙарҙы ла күрергә һәләтле тү-
гел. Ишетеү һәләтебеҙ ҙә сикле. Ишетеү ағзаларыбыҙ ҡайһы бер 
йышлыҡтағы тауыш тирбәлеүҙәрен генә тотоп ала.

Аҡылыбыҙҙың да сикле булыуын танымай булдыра алмай-
быҙ. Әгәр кеше физик донъя ваҡиғалары һәм объекттары менән 
генә мәшғүл икән, Зыя Паша әйткәнсә, уның рухи донъяһына 
кәмселек килә: 

Кескәй аҡыл ҙурға мохтаж түгел,
Кескәй үлсәү ҙурҙы тарталмаҫ.

Һәр үлсәүҙәге һымаҡ, күреү, ишетеү, аҡыл һәләттәребеҙҙең 
дә аҫҡы һәм өҫкө һиҙгерлек сиктәре бар.

Аҡылдың танып белеү өлкәһенең дә үҙ сиктәре бар. Мәҫәлән, 
кеше аҡылының мөһабәт сер өлкәһенә - тәҡдиргә үтеп инергә ма-
ташыуы йөк машинаһын ювелир үлсәүе менән үлсәүгә бәрәбәр! 
Ғәмәлебеҙҙән файҙа булмаясаҡ - үлсәү емереләсәк!

Кеше аҡылына, белгәндәренән сығып, белмәгәндәре хаҡын-
да фекер йөрөтөү, һығымта яһау хас, һәм был осраҡта ул үҙ 
кимәленән юғары булған нәмәләр тураһында дөрөҫ булмаған 
хөкөм сығарыуы ла бик мөмкин. Философтарҙың яңылыш-
лыҡтары быға дәлил. Шул сәбәпле аҡыл сиктәренән сыҡҡан 
мәсьәләләрҙә Илаһи яҙмаларға мөрәжәғәт итеү лазым. 

Бер аҙ фекер йөрөтөп ҡараһаҡ, үҙебеҙҙең зәғифлегебеҙҙе 
ап-асыҡ күрәбеҙ:

Кеше тәнендә төрлө-төрлө механизмдар эшләй. Беҙ тын 
алабыҙ, ҡан бауырҙа таҙарына һәм үпкәләге кислородты төрлө 
ағзаларға тарата. Йөрәк ғүмеребеҙ буйы ялһыҙ эшләй. Һәр бер 
ағзаның ял итеп алыу ихтыяжы бар, тик йөрәктә генә ундай их-
тыяж юҡ. 

Йөрәгебеҙ даимән эшләп тора, насос һымаҡ, ҡанды ҡан та-
мырҙары аша тәнебеҙҙең иң алыҫ өлөштәренә алып барып еткерә.

Бауырыбыҙ глюкозаны, тимерҙе, витаминдарҙы һәм башҡа 
матдәләрҙе үҙендә туплай. Кәрәк икән, ул шулар менән ҡанды 
байыта, яйлап организмға файҙалы матдәләрҙе бирә, сөнки ҡанға 
улар бер юлы ебәрелһә, кеше ағыуланасаҡ. Беҙҙең бөйөрөбөҙ – 
һоҡланғыс фильтрлау системаһы…

Кеше организмында ни ҡәҙәр ҡатмарлы система бар, һәм 
кеше уларҙың береһе менән дә идара итә алмай. Улар, беҙҙең их-
тыярға буйһонмайынса, һәммәһе, камил программалы компью-
тер менән тәьмин ителгәндәй, Илаһи программа буйынса эшләй. 
Әгәр ҙә ки тәнебеҙ ағзалары менән идара итеү үҙебеҙгә йөкмәтел-
гән булһа, беҙ был эште атҡара алмаҫ инек, сөнки беҙ онотоусан 

һәм ял итмәй, йоҡламай тора алмайбыҙ. Беҙ йоҡлағанда ла ағза-
ларыбыҙ үҙ эшен дауам итергә тейеш, һәм ул эште тәнебеҙҙең, 
йәнебеҙҙең Хәҡиҡи Хужаһы башҡара, ағзаларыбыҙҙы кәрәкле эш 
халәтендә тота.

 Кешегә сикле аҡылы менән аңлау мөмкин булмаған күпме 
күренештәр, процестар бар, ә бәндә, уларҙың сере һәм хикмәте 
асылғанға ҡәҙәр, уларҙы сәбәпһеҙ тип иҫәпләй. Һәр нәмә бөйөк-
тәрҙән-бөйөк пландың өлөшө рәүешендә икһеҙ-сикһеҙ Хикмәт 
һәм Ҡөҙрәт Эйәһе тарафынан камил сүрәттә яратылған. Бына 
күп һанлы миҫалдарҙың берәүһе генә: 

Меңдәрсә йыл буйы кешеләр үҙҙәренең бармағын күрә, әммә 
бармағының осонда, үткән һәм хәҙерге быуындар реестрындағы 
шәхси номеры һымаҡ, үҙенә генә хас булған мисәт барлығын күҙ 
алдына ла килтермәй. Бармаҡ эҙҙәренең индивидуаллеге кеше-
не идентификациялау маҡсаты менән XIX быуатта асылған ҡул 
бармаҡтарының папиляр һыҙыҡтар төҙөлөшөн өйрәнеүсе дакти-
лоскопия методы менән раҫлана. 

Ер планетаһы сикһеҙ серҙәр менән тулы, алдағы миҫалдарҙа 
беҙ уларҙың ҡайһы берҙәренә туҡталдыҡ, әммә уларҙы осо-ҡы-
рыйы күренмәгән ғаләмдең туҙаны менән дә сағыштырырлыҡ 
түгел. Күпме мөһабәт һәм ғәжәйеп яратылмыштар һәм мөғ-
жизәләр йәшеренгән унда…

Йәнәбе Хаҡҡ әйтә: 

«Рәсүлем, ий, Мөхәммәд, әйт: «Һеҙгә Күктән һәм Ерҙән 
кем ризыҡ бирә? Һәм дә кем (барыһын да) ишетеп, күреп 
тора? Йәнһеҙҙән йәнлене кем сығара, терене кем үлтерә ала? 
Бөтә эштәр менән кем идара итә?» - тип һора. Улар әйтәсәк: 
«Аллаһ». Әйт: «Ни өсөн (гонаһ эшләп тә) Аллаһтан ҡурҡ-
майһығыҙ?» (Юныс, 31).

Хатта мөшриктәр ҙә һәр нәмәне Яралтыусы  - Аллаһ булы-
уын инҡар итмәгән. Изге аятта әйтелә:

 «Уларҙан: «Күктәрҙе һәм Ерҙе кем яралтты?», - тип һо-
раһаң, улар әйтәсәк: «Шик юҡтыр, уларҙы көслө булған, бар 
нәмәне белеүсе Аллаһ яралтты» (Зухруф (Алтын хазина), 9).

Шуға ҡарамаҫтан, инҡар итергә теләгән иҫәр кеше инҡар 
итә инде.

Пәйғәмбәрҙәр заманында мөғжизәләрҙе, үҙ күҙҙәре менән 
күреп, инҡар иткән кешеләр ҙә булған, улар әйткән: «Был сихы-
рҙан башҡа нәмә түгел!»,  шул рәүешле беҙҙең заманда ла инҡар 
итеү һәм иманһыҙлыҡ үҙенә аҡланыу эҙләй. 

Әммә уларҙың аҡланыуҙары шул ҡәҙәр көсһөҙ, үҙҙәренең на-
мыҫ тауышын да баҫа алмай. Дәһри ғалимдар араһында, 25 йыл 
кеше генын өйрәнеп, ахыр килеп Хаҡҡ Тәғәләбеҙгә инаныуҙан 
башҡа сара тапмағандар ҙа булған.

Раббыбыҙ Аллаһты инҡар итеүҙең мәғәнәһеҙлеге – ғорур-
лығыңды еңә алмауҙан, Аллаһу Тәғәләгә инанып, үҙеңде Уның 
ҡоло, Изге Ҡөрьәндең ялсыһы итеп танып, Уның пәйғәмбәре 
Сөннәһенә эйәрергә һәләтһеҙ булыуҙан килгән кәмселек ул. 

Раббыбыҙ Аллаһҡа күркәм ғибәҙәте сәбәпле,  әҙәм балаһы 
хәҡиҡи ҡиммәткә эйә була. Ә инҡар итеүсе, ҡасҡын енәйәтсе 
һымаҡ, яза көтөп йәки бәләгә ҡалыуҙан ҡурҡып, даимән хафа-
ла, борсолоуҙа. Иманһыҙлығы, фани донъяның үтә торған ялты-
рауыҡтары артынан сабыулап йөрөү арҡаһында, бик күптәрҙең 
психикаһы ҡаҡшауы ла билдәле.

Тормошта имен булыу, рухи тыныслыҡ табыу өсөн, түбәндә-
ге һорауҙар һәм яуаптар хаҡында уйланыу лазым:

– Йәә әҙәм балаһы! Йәшәйеш хикмәтенә төшөн!

– Йәә әҙәм балаһы! Кем биләмәһендә йәшәүең хаҡында уй-
лан һәм үҙеңде төҙәт!

– Йәә әҙәм балаһы! Тормошоңда һәр ваҡыт маҡсатың 
булһын!

– Йәә әҙәм балаһы! Ни өсөн был донъяға киләләр һәм 
китәләр? Ул ағым ҡайҙа бара?

– Йәә әҙәм балаһы! Ғаләм, үҙең, Ҡөрьән, өнһөҙлөк һәм 
һүҙҙәр аша килгән билдәләр тураһында тәрән фекер йөрөт!

Ошо хәҡиҡәттәр хаҡында уйланмаған, иманһыҙлығына йә-
бешеп ятҡандар – фекер төйнәү өсөн йәнә бер сәбәп.

Аллаһу Сүбхәнәһү үә Тәғәлә, фани донъяла һынау итеп, 
Үҙен инҡар итеүселәрҙе аҙаштырыуы, тура юлдан яҙлыҡтырыуы 
ла ихтимал, шуға күрә Ҡиәмәткә ҡәҙәр инҡар итеүселәр һәм ҡәл-
бе мисәтләнгән иманһыҙҙар ҙа буласаҡ.

Уларҙың булыуы фекер йөрөтөү өсөн аҡыл ғына етмәүен 
күрһәтеп тора. Хәҡиҡи юлды табыу өсөн, рухиәт кенә лә ет-
мәй. Былар һәммәһе сәбәп. Аллаһу Тәғәлә мәрхәмәтен һалмаһа, 
хәҡиҡәт кешелә сағылыш тапмай. Раббыбыҙҙың рәхмәтенә, ярҙа-
мына ынтылыу зарурлығын күрһәтеүсе Илаһи сер был. Ә уйла-
ныр өсөн мәғлүмәтте тормош үҙе бирә һәм йәшәү маҡсатын да 
үҙе асып һала. 

Кеше ярҙамға мохтаж балалыҡ осорон үтә, унан көсө ташып 
торған йәшлек йылдары башлана, ә унан һуң йәнә олоғайыу 
менән бәйле көсһөҙлөк, хәлһеҙлек осоро килә.

Юҡлыҡҡа уҡталған был ағымда үлем һәм киләһе тор-
мошоң хаҡында уйланырға һәм үҙеңә шундай һорау бирергә 
кәрәк: «Ҡайҙа алып бара был юл?», һәм шул рәүешле нәфестең 
үлемһеҙлек хаҡындағы хыялдарын ауыҙлыҡлау лазым.

КЕШЕЛӘГЕ СЕР

Кеше – юғарыларҙан да юғары (әхсани-тәкүим) һәм түбән-
дәрҙән дә түбән (әсфәли-сәфилин), тәҡүәлек һәм гонаһкәрлек, 
осош һәм түбән тәгәрәү халәттәре араһында торған йомаҡ. Кеше 
– Раббыбыҙҙың Илаһи сифаттарҙы сағылдыра алған иң һәләтле 
яратылмышы. Был йәһәттән ҡараһаҡ, ғаләм – көҙгө һәм ул кеше-
гә күҙәтеү һәм фекер йөрөтөү өсөн бирелгән.

Асылда барса ғаләм Аллаһтың Гүзәл Исемдәренең төрлө 
комбинациялары сағылышы. Образлы итеп әйтһәк, ғаләм төр-
лө материалдарҙы ҡушып, иретеп, һыуытып, көҙгө эшләү өсөн 
файҙаланылған ғәләмәт ҙур үтә күренмәле быяла ише. Кеше – 
илаһи яратылмыштың бөйөк мөғжизәһе – был ғаләм көҙгөһөнөң 
сағылдырғыс һуңғы звеноһы кеүек. Ошо көҙгө аша кеше үҙенең 

көсһөҙлөгөн дә, үҙенең ҡиммәтен дә танып белә ала, ә «үҙен та-
нып белгән - Раббыһын да танып белә».

Хәҙис шәрифтә әйтелгән бит: «Аллаһ (ише һәм уртағы бул-
маған Бөйөк Зат) Әҙәмде Үҙ рухын өрөп юҡтан бар ҡылған» 
(Мөслим, Бирр, 115).

Хәҙис шәрифтә әйтелгән образ физик образ түгел, ә йәше-
рен, рухи. Уның тәнгә, нәфескә ҡағылышы юҡ, ул рухҡа һәм йә-
шерен Илаһи серҙәргә ҡағыла. Аллаһу Сүбхәнәһү үә Тәғәләнең 
кеше тәненә йән өрөүе, кешене Ерҙә хәлифә (башлыҡ, хужа) итеп 
ҡуйыуы, фәрештәләргә Әҙәмгә сәждә ҡылырға бойороуы был 
хәҡиҡәтте сағылдыра. 

وَاِذْ قَالَ رَبُّكَ لِلْمَلٰئِٓكَةِ اِن۪يّ جَاعِلٌ فِي الْرَْضِ خَل۪يفَةً
«Һинең Раббың фәрештәләргә әйтте: «Ерҙә бер хәлифә 

яралтырға теләйем» (әл-Баҡара, 30).

Аллаһу Тәғәлә фәрештәләргә әйтте: 

يْتُهُ وَنَفَخْتُ ف۪يهِ مِنْ رُوح۪ي فَقَعُوا لَهُ سَاجِد۪ينَ  فَاِذَا سَوَّ
«Уны яһап бөтөргәндән һуң, уға рухыбыҙҙан йән өргән-

дән һуң, шунда уҡ сәждә итегеҙ!» (Сад (Дауыт), 72).

Аллаһу Тәғәлә Әҙәм пәйғәмбәргә (ғәләйһис-сәләм) бөтә 
нәмәләрҙең исемдәрен (яралтҡан нәмәләрҙең атамаһын, серен) 
өйрәтә. Һәм кеше Раббыһы бүләк иткән шул ғилем һәм һәләттәр 
ярҙамында Аллаһтың ерҙәге шаһиты буласаҡ һәм, Ғаләм Китабы 
– Хикмәтле Ҡөрьәнгә таянып, ундағы сер һәм хикмәтте танып 
белергә ынтыласаҡ.

Был тырышлыҡ кешегә мәғрифәтуллаһҡа (Илаһи ғилемгә) 
яҡынайырға мөмкинлек бирәсәк. Шул сәбәпле Аллаһтың һайлам 
ҡолдары Илаһи хәҡиҡәттәрҙе аңлатып әйткәндәр:

«Аллаһу Тәғәлә – инсан сере, ә инсан – Аллаһу Тәғәлә сере» 
(Фусусү-л-Хикәм, тәржемә һәм тәфсир, I, 48).

Кеше үҙ нәфесе ҡорған кәртәләрҙе үтә ала икән, еңеүгә, ка-
миллыҡҡа ирешә, Ғаләм Китабы конспектына, уның башланғы-
сына һәм яратылмыш серенә эйә була.

Тәү ҡарамаҡҡа кеше тәндән, ҡандан тора, әммә уның тышҡы 
ҡиәфәте артында рухи донъяла бихисап Илаһи сағылыштар, йә-
шерен серҙәр, яҡтылыҡ һәм хәҡиҡәт йәшеренгән. Оло йөрәкле 
Ғәли (раҙыйаллаһу ғәнһү) был турала әйткән: 

«(Йәә кеше!) Һинең сихәтең – үҙеңдә, әммә һин күрмәйһең. 
Һәм ауырлыҡ – үҙеңдә, әммә һин белмәйһең. Һин үҙеңде остоҡ 
ҡына бер тән тип иҫәпләйһең, әммә һиңә иҫ киткес оло донъя 
йәшенгән».

 Ғүмәр Хайямдың билдәле бәйетендә шул уҡ хәҡиҡәт сағы-
ла:

Беҙ - шатлыҡ ҡараны һәм ҡайғы мәғдәне,
Яманлыҡ һауыты һәм сафлыҡ инеше.
Кеше, әйтерһең, көҙгөлә - бар донъя.
Ул бахыр, ул меҫкен – һәм уғата бөйөк!                      

Иблис, Әҙәмгә йәшенгән хәҡиҡәтте күрмәгәнлектән, көн-
сөллөгөнә барып, уға баш эймәй, Аллаһҡа ҡаршы килә. 

Мәүләнә Руми әйткән:

«Хөрмәтле, белемле кеше ни ҡәҙәр күркәм, әммә Иблис миҫа-
лынан нәсихәт ал һәм быға ҙур әһәмиәт бирмә! Иблистең дә ғи-
леме булған. Әммә ул Әҙәмдең тышҡы ҡиәфәтен, ерҙән булған 
ҡиәфәтен генә күргән, ә ундағы хәҡиҡәтте күрмәгән».

Әҙәм балаһы тәҡүәлек аша ҡәлбен тән һәм нәфес бы-
срағынан арындырһа, хозурлыҡҡа ирешһә, фекерләүе лә, ғилеме 
лә юғары күтәрелә, ул камиллаша.

Ҡол камиллыҡҡа ирешһә, уны Аллаһтан айырып торған 
ғәмһеҙлек ҡорғаны асыла башлай, һәм кеше «үлгәнгә ҡәҙәр 
үлегеҙ» серенән өлөшөн алыуға лайыҡ була. Фани донъя, уның 
яһалма матурлығы һәм уға ҡарата үтә торған мөхәббәт, юҡ-бар 
эҫенеүҙәр үҙ ҡиммәтен юғалта. Әҙәм йәне үҙ Раббыһына яҡынай-
ыуҙан әйтеп бөтөргөһөҙ ләззәт ала. Күҙе күргән һәр нәмә Аллаһ 

хаҡында иҫкә төшөрә, Аллаһҡа мөхәббәте, Уның менән дуҫлығы 
арта. Илаһи һәм рухи нәмәләр хаҡында уйланыуҙар - иң күркәм 
иман асҡысы!

Ундай кеше өсөн бөтә ғаләм – мәктәп, фани донъя – даимән 
имтихан барған аудитория һымаҡ тойола башлай.

ҒАЛӘМ МӘКТӘБЕ

Микро-һәм макродонъяларҙағы һәр нәмә – Илаһи бөйөклөк, 
Ҡөҙрәт ағымдары сағылышы. Был Илаһи тәртип хаҡында Зыя 
Паша әйткән: 

«Был ғаләм китабының һәр битендә сағылыш тапҡан сер 
һәм хәҡиҡәттән меңдәрсә Илаһи ғилем һабағы алырға мөмкин.

 Йәә Раббым! Тәфәккүр океанына сумғандар һәм, илаһи 
сәнғәт галереяһын тамаша ҡылып, нәсихәт алғандар өсөн мәк-
тәп булараҡ был ғаләм ни ҡәҙәр гүзәл».

Ғаләм – Изге Ҡөрьән мөғжизәһен ентекле аңлатыуға бәрәбәр. 
Изге Ҡөрьән – һүҙҙән ҡойолған ғаләм, ә ғаләм – өнһөҙ Ҡөрьән.

Икенсе бер шағир әйткән:

«Ғаләм – Аллаһтың иң ҙур китабы. Ул мөһабәт китаптың 
ниндәй генә хәрефен уҡыһаң да, ул - Аллаһҡа ишара. Ғаләм-
дең ниндәй генә киҫәксәһе уйға һалһа ла, ул һине Аллаһҡа алып 
киләсәк». 

Шәйех Сәғди әйткән: 

«Ирешкәндәр (әүлиәләр) өсөн ағастың бер япрағы ла – Хаҡҡ 
Тәғәләне аңларға ярҙам итеүсе тотош китап. Ә ғәмһеҙҙәр өсөн 
донъяның бөтә ағастары ла бер биткә лә торош итмәй».

Аҡылы булғандар өсөн был донъя – Илаһи Ҡөҙрәт ағымда-
ры сағылышы, ә иҫәрҙәр өсөн – ризыҡ ейеү һәм шәһүәт!

Аҡыл һәм камиллыҡ эйәләре ғаләмде Илаһи Хакимлыҡ, 
Ҡөҙрәт кәүҙәләнеше итеп күрә, уның гүзәллеген, аһәңен тамаша 
ҡыла, иге-сиге булмаған Илаһи Сәнғәттең сикһеҙ мөғжизәләренә 
таң ҡала. Улар иман һоҡланыуы менән Илаһи Олуғлыҡ, Бөй-

өклөк ағымдарына күмелә. Ә иҫәрҙәр, башҡа мәхлүктәр ише, 
тамағын ҡайғырта һәм был фани донъяла тән ихтыяждарын ҡан-
дырыу менән мәшғүл.

Мәүләнә Руми нәфсеһе артынан эйәреп йөрөгәндәрҙең, был 
донъяла Раббыбыҙҙың Бөйөклөгө, Ҡөҙрәте кәүҙәләнештәренә 
битараф булғандарҙың, һуҡырҙарҙың халәтен образлы рәүештә 
шулай тасуирлай:

«Багдадҡа бер үгеҙ килгән. Тигр йылғаһы буйында баҡса-
ларға күмелеп ултырған, күркәм һарайҙар менән биҙәлгән ҡала-
ны ул арҡыры-буй әйләнеп сыҡҡан. Әммә ул уның гүзәллеген 
күрмәгән, күҙе сүплектәге ҡауын, ҡарбуз ҡабыҡтарына төшкән. 
Ғәмһеҙ бәндәнең Илаһи ҡөҙрәт сағылыштары алдындағы халә-
тенә бәрәбәр был».

Беҙ йәшәгән Ер ғаләмдәге бихисап планеталар араһынан 
һайлап алынған. Йыһанда тикшеренеүҙәр бик күп йылдар алып 
барылһа ла, Ер кеүек йәшәргә яраҡлы планета табылмаған. 
Башҡа планеталарҙа тормош юҡ, сөнки унда температура йә бик 
юғары, йә бик түбән, ә атмосфера составы, тығыҙлығы тере йән 
эйәләре йәшәрлек түгел йәки һауа ҡатламы бөтөнләй юҡ.

Ғалимдар фараз итеүенсә, ғаләм 14 миллиард йыл самаһы 
элек барлыҡҡа килгән. Кеше иһә ошо оҙайлы ваҡыттың һуңғы 
периодында яратылған. Аллаһу Тәғәлә был хәҡиҡәт тураһында 
фекерләп ҡарауыбыҙҙы теләй. Изге аятта Ул әйтә:

هْرِ لَمْ يَكُنْ شَيْـأً مَذْكُوراً  نْسَانِ ح۪ينٌ مِنَ الدَّ هَلْ اَتٰى عَلَى الِْ
«Хаҡтыр, әҙәм затының исеме лә, есеме лә булмаған 

саҡтан алып, (әҙәм заты барлыҡҡа килгәс) оҙаҡ заманалар 
уҙып китмәнеме?» (Инсан (Кеше), 1).

Кешенең исеме лә, физик есеме лә булмаған. Әммә Раб-
быбыҙ Аллаһ был донъяны уның өсөн тәғәйенләгән. Һәм уның 
бөтмәҫ-төкәнмәҫ уйланыуҙары өсөн сәбәп булһын өсөн, Илаһи 
сәнғәт ошо бәләкәй планетаға иғтибарын йүнәлткән.

Фекер йөрөтөүҙең йәнә бер ысулы – мәсьәләне киреһенән, 
икенсе яҡ остан сығып тағатыу. 

 «КИРЕҺЕНӘН СЫҒЫП», ФЕКЕР ТӨЙНӘ

Әйҙәгеҙ, фекер йөрөтөп ҡарайыҡ. Аллаһу Тәғәлә, Үҙенең 
«Әл-Бәәри» (Кәмселекһеҙ Яралтыусы) һәм «әл-Мүсаууир» (айы-
рым бер һүрәт биреп Яралтыусы) Исемдәренең кәүҙәләнеше бу-
лараҡ, төрлө Ижад емештәрен йәшерен донъяла, беҙ күрмәҫлек 
итеп бар ҡыла алыр ине. Шуға күрә уларҙың фани донъяла бар-
лығы беҙҙең өсөн ни ҡәҙәр файҙа һәм фекер йөрөтөү офоҡтары-
быҙҙы киңәйтеүсе бөйөк бәрәкәт икәнен иҫтә тотоу лазым...

Күп мәхлүктәр билдәле бер төр ризыҡ менән генә туҡлана. 
Раббыбыҙ Аллаһ беҙҙе лә шундай итеп яралта алыр ине. Әммә 
ризыҡ ейер өсөн ит, һөт, ярмалар, йәшелсә, еләк-емеш кеүек 
ниғмәттәрҙең булыуы – Уның айырым бер бүләге…

Күңелгә тыныслыҡ һәм ҡыуаныс биреүсе сағыу төҫтәр-
гә бай донъя; төҫтәре, формаһы, хуш еҫтәре төрлө булған йәм-
ле сәскәләр – раузалар, ләләләр, миләүшәләр, сөмбөлдәр – был 
Уның бүләге…

Менге хайуандар – Уның бүләге…

Йөрәктең иң түренә үтеп ингән һандуғастар моңо – Уның 
бүләге…

Гөрләп, күңелдәребеҙҙе күтәргән күгәрсендәр – Уның бүлә-
ге…

Компас, карта йәки навигаторҙары булған һымаҡ, материк-
тар аша сәйәхәт иткән ҡоштар – был Уның сәнғәте...

Ҡурҡыныс ҡиәфәттәре менән Илаһи асыу хаҡында уйланы-
рға мәжбүр иткән йыртҡыс һәм ағыулы хайуандар – фекерләй 
белгәндәргә Уның бүләге…

Әгәр ҙә ки Ул ғәләмәт ҙур теүәллек менән Ер һәм Ҡояштың 
хәрәкәт орбитаһын, бер-береһенә ҡарата торошон билдәләмәһә, 
әгәр Ер күсәренең 23,44 градус ауышлығы булмаһа, йыл миҙ-

гелдәре булмаҫ, улар бер-береһен алыштырып тормаҫ ине… 
Ғаләмдәге нескә Илаһи тигеҙлек…

Әгәр ҙә ки Ул Ерҙең күсәре тирәләй билдәле тиҙлек менән 
әйләнеүен булдырмаһа, көн һәм төн бер-береһен алмаштырып 
тормаҫ ине, йә даимән көн, йә даимән төн булыр ине. Ерҙең яҡын 
юлдашы булған Ай беҙгә бер үк яғы менән ҡарап тора, сөнки Ай 
бик яй әйләнә, шул арҡала икенсе яғы һәр саҡ күләгәлә була.

Ғаләмгә һалынған хикмәтте аңларға беҙ ҡадир түгел, шуға 
күрә Аллаһу Сүбхәнәһү үә Тәғәлә беҙгә фекерләп ҡарарға бой-
ора: 

«Әйт: 

«Әгәр Аллаһ Ҡиәмәт көнөнә саҡлы өҫтөгөҙҙә төн ҡа-
раңғылығын тота ҡалһа, Аллаһтан тыш һеҙгә яҡтылыҡ 
килтерәсәк башҡа тәңре булырмы? Әле шунан һуң да һеҙ ҡо-
лаҡ һалмайһығыҙмы? 

Әйт: 

«Әгәр Аллаһ Ҡиәмәткә ҡәҙәр өҫтөгөҙҙә яҡтылыҡ тота 
ҡалһа, истирәхәт (ял, йоҡо) өсөн төндө Аллаһтан башҡа кем 
килтерәсәк? (Булһа, күрһәтегеҙ) Әле шунан һуң да (Хәҡиҡәтте) 
күрмәҫһегеҙме?»  (Ҡасас (Ҡиссалар), 71-72).

Саф, пак, тере һыу тәбиғәттә булмауы ла ихтимал ине бит. 
Йәки күктән ямғыр булып яуған һыу, океан һыуы һымаҡ, тоҙло 
һәм әсе булыуы ла ихтимал ине.

Аллаһу Сүбхәнәһү үә Тәғәлә уны һоҡланғыс фильтрация си-
стемаһы аша таҙартҡан һәм баҡса, туғай, яландарҙы уның менән 
һуғарған. Ер аҫты һыуҙарын ул минераль матдәләр менән бай-
ытҡан һәм пак килеш Үҙ Йомартлығы менән беҙгә һауығыу һәм 
ләззәтләнеү өсөн бүләк иткән. Һәм Раббыбыҙ беҙҙең фекерләй 
белеүебеҙҙе һәм рәхмәтле булыуыбыҙҙы теләп һорай:

ҺЕҘ ШӨКӨР ИТЕРГӘ ТЕЙЕШ ТҮГЕЛМЕ ИКӘН?

«Эсә торған һыуығыҙ тураһында нимә әйтерһегеҙ? Бо-
лоттан уны һеҙ яуҙыраһығыҙмы, әллә Беҙ яуҙырабыҙмы? 

Ихтыяр итһәк, ул ямғырҙы Беҙ (эсмәҫлек дәрәжәлә) тоҙло 
итер инек. Һеҙ (Аллаһҡа) шөкөр итергә тейеш түгелме икән?» 
(Ваҡиғаһ (Ваҡиға), 68-70).

Һыу ергә ямғыр булып яуа һәм ергә һеңә... Ул кеше үтеп инә 
алмаҫтай тәрән ер ҡатламдарында йыйыла… Тағы ла тәрәндәрәк 
– ут, ҡайнар магма… Әммә күктән төшкән һыу юғалмай, ә әгәр 
ҙә ки юғалһа?

Йәнәбе Хаҡҡ киҫәтә:

«Етерлек миҡдарҙа Беҙ Күктән ямғырҙар яуҙырабыҙ. 
Ерҙе һыу менән туйындырабыҙ. Хаҡтыр, Беҙ уны ҡорота ла 
алабыҙ» (Мөьминүн (Мөьминдәр), 18).

Һәм йәнә Раббыбыҙ һорай:

«Әйт һин: «Миңә яуап бирегеҙ һеҙ, әгәр һыу – йылғалар, 
шишмәләр ҡасһа, бәреп сыҡҡан шишмәләрҙе һеҙгә кем кире 
ҡайтарыр?» (Мүлк (Хакимиәт), 30).

Аллаһтың ихтыяры менән, һыу шундай сифатҡа эйә: һыу 
юлы менән сәйәхәт итергә мөмкин. Әгәр ҙә ки Раббыбыҙ һыуға 
ундай сифаттар бирмәһә һәм ундай физик законды булдырмаһа 
нимә булыр ине?

Аллаһу Тәғәлә әйтә: 

«Саф ит (балыҡ) ашаһындар тип, зиннәттәр (ынйы-мәрй-
ендәр) сығарһындар тип, Ул һеҙҙең өсөн диңгеҙҙе яралтты. 
Күрәһеңме кәмәләр (диңгеҙ һыуҙарын) ярып йөҙөп йөрөй; (ул 
кәмәләрҙә әҙәмдәр Аллаһтың) рәхмәтен эҙләһендәр һәм (бар та-
быштарына) шөкөр итһендәр өсөн!» (Нәхел (Бал ҡорто), 14).

Кескәй генә ташты диңгеҙгә ташлаһаҡ, ул бата. Әммә ләкин 
йөҙәр тонналыҡ караптар, кешеләрҙе һәм йөктәрҙе ташып, диң-
геҙ һәм океан киңлектәрен ҡыҙырып йөрөй. Аллаһ билдәләгән 
ҡанун буйынса, шыйыҡлыҡҡа төшөрөлгән есемгә үҙ күләменең 
ауырлығына тиң булған этеү көсө тәьҫир итә, шуға күрә был ка-
раптар, төҙөлөп, һыуға төшөрөлә, кешеләргә хеҙмәт итә.

 Кешеләр уйлап тапҡан күп кенә конструкциялар тәбиғәттән 
алынған, йәғни Илаһи сәнғәт әҫәрҙәренең копияһы булып тора. 



41

ҒАЛӘМ, ҠӨРЬӘН һәм КЕШЕ    ��������������������������������������������������������������������������������������������������������������������������������������������������������

Мәҫәлән, тәүге самолетты уйлап тапҡан ағалы-энеле Райттар са-
молет ҡанаты конструкцияһын эшләрҙән алда грифтарҙың осо-
шон өйрәнә һәм шуны файҙалана. Техника һәм технологиялар 
ныҡ үҫешһә лә, хатта ки иң камил самолет – ҡоштарҙың тупаҫ 
бер копияһы. 

Самолеттар идеяһын да кешеләргә ҡоштар биргән. Яҡын 
араға осҡан самолеттар турғайҙарға оҡшап тора, ә йыраҡҡа осо-
усы самолеттар – ҡауҙыға.

Быуындан-быуынға күсә килгән интеллектуаль ҡиммәттәр-
гә, тәжрибәгә, ғилем һәм хикмәткә ҡарамаҫтан, ундай копиялар 
эшләү дәрәжәһенә етеү өсөн, кешегә меңдәрсә йыл кәрәк булған. 
Ә йомортҡанан сыҡҡан ҡош оҙаҡ та тормай оса башлай. Изге 
аятта әйтелә: 

«Аллаһ әмере менән Күктә осҡан ҡоштарҙы улар күр-
мәйме? Аллаһтан башҡа уларҙы бер кем дә осорта алмай. 
Иманлылар өсөн, ысынлапта, бында хикмәттәр бар!» (Нәхел 
(Бал ҡорто), 79).

Осоусы бөжәктәр ҡанатының ғәжәйеп конструкцияһын үҙе-
нең техник асыштарында кеше әле булһа файҙалана алмай. 

Оҡшашын һис бер кеше ҡыла алмаған ни саҡлы Илаһи 
сәнғәт өлгөләре бар! Мәҫәлән, үлән ашап һәм һыу эсеп һөт бир-
гән һарыҡ йәки һыйыр. Иң яңы технологияларға нигеҙләнеп фа-
брика төҙөгән кеше үлән һәм һыуҙан һөт етештерә аламы? Әл-
биттә, был мөмкин түгел!

Беҙ тын алабыҙ. Ерҙең ниндәй өлөшөндә булһаҡ та, беҙгә 
тын алырға һауа етә, унда кислород һәм азот миҡдары ла бер үк 
кимәлдә. Әгәр улай булмаһа? Кислород миҡдары кәмеп, кешеләр 
һауа эҙләп йүгергеләп йөрөһә?

Беҙгә ризыҡланыр өсөн үҫкән төрлө емеш-еләк һәм йәшел-
сәләр, кислородҡа бай баҡсалар, болондар, урмандар, күҙҙең 
яуын алып торған сәскәләр...Был һоҡланғыс үҫемлектәр донъ-
яһы Аллаһу Тәғәлә бүләк иткән йәнә бер мөғжизә - йәшел үҫем-
лектәргә хас булған фотосинтез процесына бәйле. Ә әгәр улай 
булмаһа, ер тотош сүллек, шау ҡая таштан торһа?

Үҫемлектәр һәм хайуандар донъяһы уйланыр өсөн йәнә бер 
сәбәп.

Ғүмере һанаулы бер йыллыҡ үҫемлектәр менән рәттән мең 
йылдан ашыу йәшәгән зәйтүн ағастарын да күрергә була.

Бер аҙна ғына йәшәгән күбәләктәр, быуат буйы йәшәгән 
ташбаҡалар...Үҙ бурыстарын үтәгәнсе – 35 көн йәшәгән эшсе бал 
ҡорттары...Тәбиғәттә ниндәй тигеҙлек һәм һоҡланғыс тәртип...

Ҡайһы бер хайуандар яй үҫһә, уларға ризыҡ булған икенсе 
организмдар тиҙ үҫә. Быларҙың һәммәһендә хикмәт бар, ғөмүмән 
төрлө мәхлүктәрҙең яратылыуында, был донъяға гармониялы 
рәүештә яйлап килеүендә лә хикмәт бар. 

Хайуандарҙың берәй төрөн күҙ алдына килтерәйек. Әгәр 
уларҙың элек йәшәгәндәре, киләсәктә тыуасаҡтары бер юлы был 
донъяға килһә, уларға ерҙә урын да, ризыҡ та етмәҫ ине. Әммә 
Аллаһу Тәғәлә уларҙы аҡрынлап яралта һәм аҡрынлап яңы урын-
дарға тарата. Был ҡағиҙә бөтә йән эйәләренә лә ҡағыла. Шул 
рәүешле ерҙәге мәхлүктәрҙең иҫәбе тора-бара триллион тапҡыр 
артып китә. 

Донъялағы һәр йән эйәһенең биләгән үҙ ареалы бар. 
Мәҫәлән, платан йыл һайын миллиондарса орлоҡ етештерә, та-
ралыуы уңайлы булһын өсөн, уларҙың парашюттары бар, шул 
арҡала ел уларҙы алыҫ араларға алып китә.

Әгәр платандың һәр бер орлоғо ағас булып үҫеү мөмкинле-
ген алһа, үҫемлек үҫерҙәй бөтә ер платандар менән тулыр ине. 
Йәғни, ғәләмәт ҙур Ерҙә ағастарҙың бер төрөнә лә ҡыҫынҡы бу-
лыр ине. Башҡа төр үҫемлектәр һәм хайуандарға ҙа шул хәлдә 
ҡалыр ине. Был хәл булмаған икән, тимәк ғаләмдә сикле аҡылы-
быҙ менән беҙ төшөнә алмаған тигеҙлек һәм гармония бар.

Үрсем биреү һәләте юғары булған хайуандар бөтә ерҙе 
баҫып алмай, сөнки улар икенсе бер хайуандарҙың табышы, ри-
зығы булып тора һәм тәбиғәттә шул рәүешле экологик тигеҙлек 
барлыҡҡа килә. 

Кем был тигеҙлекте булдыра? Беҙ урман, тау, диңгеҙҙәрҙә 
администраторҙарҙы күрмәйбеҙ. Һәр бер мәхлүктең тормошо 

Аллаһу Тәғәлә билдәләгән тәртип буйынса ҡорола, һәр береһе 
күндәм һәм ҡәнәғәт. «Ни өсөн ташбаҡа йөҙ йыл йәшәй, ә мин бер 
генә аҙна?» - тип күбәләк асыуланмай, һәммәһе үҙ халәтенә риза.

Беҙ ите һәм һөтө менән туҡланған хайуандар кешегә ҡаршы 
килмәй. Һаранлыҡ күрһәтмәй. Ғәләмәт ҙур филде хатта бәләкәй 
бала ла теҙгененән етәкләп алып бара ала. Әҙәм балаһына кем 
уларҙы буйһондорған? Әгәр Ул уларҙы буйһондормаһа ни булыр 
ине?

Айыҡ аҡылдан мәхрүм эволюционистар фекеренсә, тирә-яҡ 
мөхит шарттарына, үҙ ихтыяждарына һәм теләктәренә ярашлы 
рәүештә мәхлүктәр үҙҙәренең үҫешенә үҙҙәре сәбәпсе булған. 
Әммә ниндәй йән эйәһе үҙе өсөн ҡыҫҡа ғүмерҙе һайлар һәм бынан 
ҡәнәғәт булыр икән һуң? Ниндәй йән эйәһе икенсе берәүҙең ри-
зығы булырға теләр икән?

Бергә йыйылып, ғүмере бөткән берәүҙең ғүмерен оҙонайтыу, 
уға йәнә бер быуат өҫтәү әҙәмдәрҙең ҡулынан килгән эшме?! 
Тәҡдиргә яҙылғанды бер сәғәткә булһа ла кисектереү мөмкин 
булған эшме?!

Донъяла буласаҡ эштәрҙең һәммәһе Илаһи тәҡдир буйынса 
бара…

«Йәшерен серҙәрҙең асҡыстары Аллаһ хозурындалыр, 
уларҙы Аллаһтан башҡа һис кем белмәҫ. Ҡоро ерҙә, диң-
геҙҙә нимәләр бар, Ул һәммәһен дә белер. Уның ихтыярынан 
башҡа хатта бер генә япраҡ та өҙөлөп төшмәҫ. Ул тупраҡтағы 
туҙан бөртөгө хәтле нәмәләрҙе лә белеп тора. Китапта бул-
маған йәш йәки ҡороған бер генә нәмә лә донъяла юҡ. (Ба-
рыһы тураһында ла Ләүхүл-Мәхфүздә яҙылып ҡуйылған)» (Әнғәм 
(Мал-тыуар), 59).

Аллаһу Тәғәлә иҫкәртә: 

«Аллаһ Күктәрҙә һәм Ерҙә булған һәр нәмәне һеҙ файҙа-
ланһын өсөн бирҙе, йәшерен һәм өҫтә ятҡан ниғмәттәрҙе һеҙ-
гә мал итте. Шуны һеҙ аңламайһығыҙмы ни?..» (Лоҡман, 20).

ҠАР ХАҠЫНДА УЙЛАНЫУҘАР

Ҡышын ергә семәрле йондоҙҙар булып ҡарҙар яуа. Мең дә 
бер хикмәт ташыусы ҡар бөртөктәре, кәләш бүлмәһен биҙәгән 
аҡ япма кеүек, донъяны сафлыҡҡа күмә. Төндәр оҙонайған ҡыш 
мәлендәге шул аҡ япма күңелгә тыныслыҡ һәм шатлыҡ бирә. Ә 
бит күктән яуған ошо ҡарҙар ҡара төҫтә булһа, эсте бошороп, 
матәм һәм бысраҡлыҡ хаҡында хәтергә төшөрөп торһа, ни ҡәҙәр 
күңел төшөнкөлөгөнә сәбәпсе булырҙар ине! Кешелек аҡылдан 
яҙыр ине.

Ҡалын ҡар юрғаны аҫтында меңдәрсә йән эйәһе йылы төйәк 
таба, өшөмәй-туңмай ҡыш сыға. Яҙ етеп, ҡарҙар ирегәс, уның 
аҫтынан улар имен-аман килеп сыға. 

Аллаһу Сүбхәнәһү үә Тәғәлә Үҙенең ғәҙәттән тыш Оҫта-
лығының ниндәйҙер шарттар менән сикләнмәгәнен дә күрһәтә. 
Мәҫәлән, ҡыш бөтөп етмәҫ борон, иртә яҙҙа күп үҫемлектәр 
һалҡынға сыҙай алмағанда, ул ҡар аҫтынан умырзаяларҙы сыға-
ра. Күк умырзаялар. Һары умырзаялар… Бүләк артынан бүләк…

«Уның бөтә нәмәгә ҡөҙрәте етә!» 

Башҡа сәскәләр был мәлдә күтәрелеп китә алмаҫ, туңыр, 
һәләк булыр, серер ине. Әммә умырзая – иң ауыр шарттарҙағы 
Илаһи Оҫталыҡ кәүҙәләнеше. Экстремаль шарттарҙағы икенсе 
бер Илаһи Оҫталыҡ сағылышы – кактустар, эҫе сүллектәге һы-
уһаҡлағыстар... Төрлө шарттарҙағы, төрлө миҙгелдәрҙәге сәнғәт 
емештәре…

Аллаһу Тәғәлә Үҙенең сикһеҙ Ҡөҙрәте һәм Сәнғәте аша 
беҙгә фекерләү ишектәрен аса… Ҡайһы саҡта Ул, ҡая ташта 
йәки шау таштар араһында емеш биргән инжир ағасы үҫтереп, 
төшөнкөлөккә бирелгән кешегә һабаҡ бирә. Тимәк кеше, ниндәй 
генә ауырлыҡтар осраһа ла, тырышлыҡ күрһәтергә тейеш. Ал-
лаһҡа ихлас өмөт бағлай икән, бөтөнләй сараһыҙ ҡалған саҡта ла 
бәндә Илаһи ярҙамды ала…

Бары тик бейек тауҙарҙа ғына осрай торған сәскәләр була… 
Билдәле климат шарттарында ғына емештәре өлгөрә торған 
ағастар була… Айырым климат зоналарына ғына хас булған 



45

ҒАЛӘМ, ҠӨРЬӘН һәм КЕШЕ    ��������������������������������������������������������������������������������������������������������������������������������������������������������

емештәр – кешегә һый һәм файҙа...Уларҙың һәр береһе – айырым 
сер...

Орлоҡтан тамыр ебәргән, шытып сығып, үҫентегә, ә унан 
көслө ағасҡа әүерелгән емеш ағасы тураһында фекер йөрөтөп 
ҡарайыҡ.

Уның йыл һайын ҡабатлана торған программаһы бар. Уның 
календары бар. Әйтерһең, ағас эсенә компьютер ҡуйылған да 
шул үҙенең программаһы ярҙамында ағас менән идара итә. Әй-
терһең, уның эсендә административ офис бар, унан тейешле 
күрһәтмәләр килеп тора һәм ул күрһәтмәләр һис бер кәмселекһеҙ 
үтәлә. 

Ваҡыты еткәс, емеш ағастары сәскәгә күмелә. Һалҡын 
ҡыштан һуң, шау сәскә ағастар, гүзәллеге, хуш еҫтәре менән 
хайран итеп, кешеләрҙе һоҡландыра, кәйефтәрен күтәрә. 
Сәскәләрҙең практик файҙаһы ла бар - улар хуш еҫе, формаһы, 
сағыу төҫтәре менән һеркәләндереүсе бөжәктәрҙе үҙҙәренә йәлеп 
итеп тора.

Сәскәләрҙән һуң, ботаҡтарҙа япраҡтар күренә. Төрлө-төр-
лө ағастарҙағы яңы донъяға баҡҡан нәзәкәтле йәшел япраҡтар, 
һәр береһе үҙ телендә хәбәрләшеп, күңелгә тыныслыҡ бирә. 
Япраҡтар – фотосинтездың энергетик панелдәре, шулай уҡ улар 
күп мәхлүктәрҙең яратҡан ризығы һәм дә күләгә бәрәкәте...

Сәскә һеркәләнгәс, емешкә төйнәлә. Шуныһы ғәжәп: бер 
үк ерҙә үҫкән, бер үк һыу менән һуғарылған емештәр төрлө тәм, 
үҙенсәлеккә эйә.

Һәр бер ағастың тамыры – тәбиғи насос, ул, һыуҙы ерҙән 
алып, уны иң бейек ботаҡтарға, япраҡтарға ҡәҙәр алып барып 
еткерә.

Емештәрҙең ҡабыҡтары төрлө-төрлө: берәүҙәре - йоҡа ғына, 
икенселәре – ҡалын, өсөнсөләре ағас һымаҡ ҡаты ҡабырсаҡ 
эсендә урынлашҡан...Бында ла Илаһи сәнғәттең бай палитраһын 
күрәбеҙ...

Әгәр емештең ҡабығын әрсеһәң, ул оҙаҡ һаҡланмай – боҙола 
йәки кибә. Ҡабығы емеште, ҡабырсаҡ һымаҡ, иҙелеүҙән, боҙоло-
уҙан, кибеүҙән һаҡлай. 

Ҡабығы һәм уның ғәҙәттән тыш сифаттары арҡаһында, 
емештәр айҙар буйы һаҡлана ала. Емеш эсендә уларҙың орлоҡта-
ры ла һаҡлана. Шулай итеп, ағастар һәм башҡа үҫемлектәр күсеп 
йөрөй алмағанлыҡтан, емештәре ярҙамында үҙ үрсемен ҡалдыра. 

Һәр бер ағас, үҫемлек өсөн камил программа төҙөүсе, уны 
остоҡ ҡына орлоҡ эсенә һалыусы Кем Ул?

Сикһеҙ Илаһи бәрәкәттәр хаҡында фекер йөрөтөүҙе дауам 
итәйек.

Күләгәнең ниндәй бәрәкәт булыуы тураһында уйланғанығыҙ 
булманымы?

Аллаһу Тәғәлә фекер йөрөтөп ҡарарға саҡыра:

اءَ لَجَعَلَهُ سَاكِناً ثمَُّ جَعَلْنَا  لَّ وَلَوْ شَٓ اَلَمْ تَرَ اِلٰى رَبِّكَ كَيْفَ مَدَّ الظِّ
مْسَ عَلَيْهِ دَل۪يلاً الشَّ

«Раббыңдың нисек итеп күләгәне оҙонайтҡанын ҡа-
рағаның юҡмы ни? Әгәр ихтыяр итһә, Ул уны (күләгәне) 
хәрәкәтһеҙ ҙә ҡалдыра алған булыр ине. Беҙ Ҡояшты уға 
сәбәпсе иттек» (Фурҡан (Яҡшыны ямандан айырыусы Китап), 45).

Әгәр Аллаһу Тәғәлә планеталарҙың Ҡояш тирәләй әйлә-
неүен булдырмаһа, әгәр ул Ерҙә ағастар һәм күләгә бирерҙәй 
ҡалҡыу урындар булдырмаһа, бөтә ер сүллек булыр һәм беҙ күлә-
гәнән мәхрүм ҡалыр инек.

Ә хәҙер кеше тәне төҙөлөшө хаҡында фекер йөрөтөп ҡарай-
ыҡ. 

КҮРЕҮ ҺӘЛӘТЕ

Бер күҙ – яҡынса биш грамм тартҡан мөгөҙсә, күҙ яҫмығы, 
күҙ ағы, быяла һымаҡ тән, күҙ тамырҙары һәм нервыларҙан һәм 

бөтә күләмен тултырып торған үтә күренмәле быяла һымаҡ үҙле 
матдәнән ғибәрәт. Тышҡы донъяны мөмкин ҡәҙәр тулы килеш 
күҙ алдына баҫтырған һәм күргән мәғлүмәттәрен мейегә хәбәр 
итеп тороусы һоҡланғыс ағза ул. Алынған мәғлүмәттәр хәтерҙә 
уйылып ҡала һәм артабан хәтирәләр һәм тойғолар рәүешендә 
кәүҙәләнеш таба. 

«Күреү һәләтеңде бир, һуҡырай һәм бөтә донъяны ал!» - тип 
әйтһәләр, ниндәй кеше быға риза булыр ине? «Ишетеү һәләтеңде 
бир, һаңғыраулан һәм бөтә донъяны ал!»- тип әйтһәләр, кем ише-
теү һәләтенән баш тартыр ине?

Беҙ ул бүләктәргә ҡыуанабыҙ, әммә улар өсөн түләү кәрәк 
булыуы хаҡында ла мотлаҡ уйланыу лазым, сөнки һәр бүләк-
тең хаҡы бар. Был түләү – рәхмәтле булыу, шөкөр итеү, йәғни 
бәрәкәттәрҙе Раббыбыҙ Ихтыярына ҡаршы файҙаланыу түгел, ә 
Уның ризалығын алырға тырышыу. Изге Ҡөрьән киҫәтә:

«Бер нимә белмәгән, аңламаған хәлдә һеҙҙе әсәйегеҙ ҡа-
рынынан сығарҙы; бәлки, шөкөр итерһегеҙ тип, һеҙгә ҡо-
лаҡтар, күҙҙәр һәм күңел һиҙеме бирҙе!» (Нәхел (Бал ҡорто), 78).

Рәхмәтле була белмәгәндәрҙең, йәғни күҙ, ҡолаҡ кеүек бүләк 
итеп бирелгән бәрәкәттәрҙе яманлыҡ ҡылыу өсөн файҙаланған-
дар ауыр  хисапламаға дусар буласаҡ. Хисаплама бирә алмаған 
бүләктәре бәләгә әйләнәсәк. 

Изге аяттарҙа әйтелә:

«Былай ғына, эше булмағандан эш булһын, тип кенә 
беҙҙе яралтты һәм, ысынлап та, Ул беҙҙе Үҙ хозурына ҡай-
тармаҫ, тип өмөтләнәһегеҙме?» (Мөьминүн (Мөьминдәр), 115);

«Кеше үҙен һис сикләүҙәрһеҙ, күҙәтеүсеһеҙ йәшәргә 
хаҡлы, тип һанаймы әллә?» (Ҡиәмәһ (Ҡиәмәт), 36);

«Күктәрҙе, Ерҙе һәм икеһе араһындағыларҙы Беҙ күңел 
асыу өсөн генә яралтманыҡ» (Духан (Төтөн), 38);

«(Әй әҙәм балаһы) нимәгә ҡыҙығып (алданып), һин 
сикһеҙ йомарт Аллаһтың ниғмәттәренән (сауаптан, ярлыҡа-
ныуҙан, йәннәттән) ҡоро ҡалдың? Аллаһ һине юҡтан бар 

итте, сәләмәт ағзалар биреп, (бөтә кәүҙәңде) тигеҙ, теүәл 
итте (уларҙы бер-береһенә яраҡлаштырып) бөтә яғыңды үлсәм 
менән камиллаштырҙы. Нисек теләһә, һеҙҙе шундай ҡиәфәт-
тә яралтты!» (Инфитар (Ярылыу), 6-8).

Шулай итеп, был донъяға һуҡыр, һаңғырау булып килгән-
дәр һәм үҙ халәтенә күнгәндәр, тәү ҡарамаҡҡа хәлдәре фажиғә 
һымаҡ тойолһа ла, гонаһтар упҡынынан ситтә буласаҡтар һәм, 
хәҡиҡәттә, фажиғә һымаҡ тойолған хәлдәре асылда шатлыҡ бу-
лып әүереләсәк. 

Ундай кешеләр Әхирәттә ҡыуанасаҡ һәм әйтәсәк:

 «Әлдә генә һуҡыр, һаңғырау булғанмын һәм гонаһҡа бат-
мағанмын. Аллаға шөкөр».

Бәндә күҙ кәмселегенең башҡа һиҙеү-тойоу ағзалары менән 
тулыланыуы - Аллаһу Тәғәләнең яратылмышыбыҙға ҡағылыш-
лы йәнә бер рәхмәте. Һуҡыр кешенең ишетеү, тойоу, хәтерҙә 
ҡалдырыу һәләттәре күҙҙәре яҡшы күргәндәрҙекенә ҡарағанда 
нығыраҡ үҫешкән була. Раббыбыҙҙың сикһеҙ Ҡөҙрәте һәм Йо-
мартлығы был...

Фәҡирлек һәм байлыҡҡа ла ҡағыла ул. Әгәр фәҡир үҙ хәленә 
зарланмаһа, Аллаһтың биргәненә шөкөр итһә, Әхирәттә уның 
бай булыуы ла ихтимал. Байлыҡ фани тормошта уға бирелгән 
тәҡдирҙә, “ҡөҙрәтлемен” тигән ялған хис тыуҙырыуы, гонаһҡа 
батырыуы, Әхирәт байлығынан мәхрүм итеүе, нәфесе өсөн 
күтәреп булмаҫлыҡ ауыр һынауға әүерелеүе лә бар. Ҡөрьәндә 
һүрәтләнгән Ҡарун һәм Бәлғам бин Бауралар – бының сағыу 
миҫалы. Әлбиттә, кешеһенә ҡарап, имтихан ыңғай һөҙөмтә би-
реүе лә бик мөмкин.

Шулай итеп, мөьмин һәр бер халәтен, мәңгелек тормош ка-
питалына эйә булыу мөмкинлеге итеп ҡарап, ыңғай баһаларға, 
Илаһи ҡанун-тәртиптәргә ҡәнәғәт, сабыр, рәхмәтле, күндәм бу-
лырға тейеш.

Изге аятта әйтелә:

«…Шулай ҙа була: һеҙ берәй нәмәнән нәфрәтләнәһегеҙ, 
ә ул һеҙҙең өсөн файҙалы; ҡайһы саҡ һеҙ үҙегеҙгә зарарлы 

булғандарҙы ла яратаһығыҙ. Быларҙың барыһын да Аллаһ 
белә, һеҙ белмәйһегеҙ!» (Баҡара (Һыйыр), 216)

Хәҙистә әйтелеүенсә:

«Мөьминдең хәле, ысынлап та, һоҡланғыс һәм ғәжәп. 
Хаҡтыр, һәр нәмә – уның өсөн игелек. Бындай сифаттар бары 
тик иманлыларға ғына хас:

•	 Мөьмин шатлана икән – ул рәхмәтен белдерә, һәм был 
уға әжер булып ҡайта.

•	 Уға бәлә килә икән – ул сабыр-түҙем була, һәм был да 
уның өсөн әжер» (Мөслим, Зөһд, 64).

Илаһи мәғрифәтуллаһтан өлөш алған камил ҡәлбтең халәте 
һәм сағылышы ул. Тупаҫ йөрәк быға ирешә алмай.

Уйлап ҡарайыҡ әле, Аллаһу Тәғәлә беҙҙе кеше итеп түгел, 
башҡа берәй мәхлүк итеп яралтһа, ни булыр ине?

ИЛАҺИ БҮЛӘК 

Фекер йөрөтә белгән кеше бының ниндәй ҙур бәрәкәт булы-
уын яҡшы аңлай.

Мөьмин ул бәрәкәт өсөн Аллаһу Тәғәләгә даимән рәхмәтен 
белдереп торорға тейеш, сөнки уйланыу, фекер йөрөтөү иманды 
нығыта һәм ғибәҙәттәрҙе арттыра. 

Кешенең бик үк ябай булмаған был фани донъяла имен-аман 
йәшәр өсөн бихисап ниғмәттәр менән бүләкләнеүе – Раббыбыҙ 
Аллаһтың Мәрхәмәте.

«Күктәрҙә һәм Ерҙә нимә булһа, шуларҙың барыһын да 
Ул, Үҙ тарафынан индереп, һеҙҙең ҡарамаҡҡа бирҙе. Әлбит-
тә, был турала уйлап ҡараған кешеләр өсөн ғибрәттәр бар» 
(Жәҫиә (Теҙләнеү), 13).

Иманлы әҙәм, Аллаһу Сүбхәнәһү үә Тәғәләнең бөтмәҫ-төкән-
мәҫ бәрәкәттәре хаҡында фекер йөрөтөп, Уға ғибәҙәттәр һәм зе-
кер ҡылыуҙа тырышлыҡ күрһәтергә тейеш.

Раббыбыҙ беҙҙе даимән уйланырға саҡыра:

«(Ғибрәт алыр өсөн) улар (кәферҙәр) дөйәнең һәм ямғыр 
болоттарының нисек яратылғанлығы тураһында уйлап ҡа-
рамаҫтармы? Күктең нисек бейек (сикһеҙ) итеп яратылғаны-
на ҡарап уйланмаҫтармы?» (Ғәшиәһ (Бөйөк ваҡиға), 17-20).

Дөйәнең организмы эҫе сүллектең ҡырыҫ шарттарына 
яраҡлашырлыҡ итеп яратылған. Аллаһу Тәғәлә Ер ҡотобтарын-
да, диңгеҙ тәрәнлектәрендә, бейек тау түбәләрендә көн күргән 
бик күп мәхлүктәрҙе барлыҡҡа килтергән, уларҙың һәр береһен-
дә Раббыбыҙҙың сикһеҙ Ҡөҙрәте һәм Оҫталығы сағылыш тапҡан.

Барса йән эйәһенә кәрәк булған һауа Ер планетаһында ғына 
бар. Кислородтың һауалағы миҡдары - 21%, әгәр ҙә ки уның 
миҡдары артһа, ерҙә янғындар башланыр ине, һәм киреһенсә, 
әгәр миҡдары кәмеһә, бөтә йән эйәһе кислород етмәүҙән яфа си-
гер ине.

Аяҡ аҫтыбыҙҙа, ер ҡуйынында, ғәләмәт ҙур ҡыҙған шыйыҡ 
магма океаны булһа ла, беҙгә Ерҙә тыныс йәшәү мөмкинлеге би-
релгән. 

КҮКТӘГЕ УТЛЫ ОКЕАН

Ҡояш һәм Ер бер-береһенән 150 млн. километр алыҫлыҡта. 
Яҡтылыҡ был арауыҡты 8 минут эсендә үтә. Күҙ алдына килте-
реп ҡарағыҙ әле, башҡа планеталар, йондоҙҙар һәм галактикалар 
беҙҙән ни ҡәҙәр йыраҡ! Ғалимдар фараз итеүе буйынса, Ҡояш 
яҡынса 5 млрд. йыл элек пәйҙә булған. Ҡояш энергияһы йон-
доҙҙоң үҙәк өлөшөндә ядро синтезы реакцияһы юлы менән водо-
родтың гелийға әйләнеүе арҡаһында барлыҡҡа килә.

 Ҡояштың дәүмәлен күҙ алдына килтереү өсөн, уны Ерҙең 
дәүмәле менән сағыштырып ҡарарға кәрәк: Ҡояш Ер кеүек 1 
млн. 300 мең планетаны үҙенә һыйҙыра ала. Ҡояш тажының тем-
ператураһы - Кельвин буйынса 5800о,  ә Ҡояштың үҙәгендә ул 
температура Кельвин буйынса 15 млн. градусҡа барып етә. 

Йәғни, Ҡояш системаһының үҙәгендә – ғәләмәт ҙур утлы 
океан, ә икенсе утлы океан Ерҙең үҙенең үҙәгендә урынлашҡан.

Аллаһу Тәғәлә беҙгә ике ут океаны араһында имен тормош 
көтөргә мөмкинлек биргән.

Кеше лә, ҡәлбен паклап, рухи мәғрифәтуллаһҡа ирешһә, ике 
уттың яуызлығынан ҡотола ала: шайтан үәсүәсәһенән һәм үҙ нә-
фесе ҡотҡоһонан...

Беҙ ейгән йәшелсә, емеш-еләк кеүек ризыҡтар ҡояш 
яҡтылығы тәьҫире аҫтындағы фотосинтез процесы арҡаһында 
өлгөрә.

Секунд һайын Ҡояштағы 564 млн. тонна водород 560 млн. 
тонна гелийға әүерелә. Ҡалған 4 миллион тоннаһы йылылыҡ һәм 
яҡтылыҡ энергияһы булып тарала. Был мәлдә бүленеп сыҡҡан 
яҡтылыҡ ағымы ҡеүәте 4 триллион электр лампочкаһы ҡеүәтенә 
тиң. 

Ҡояш секунд һайын үҙ ауырлығының 4 млн. тоннаһын юғал-
та, йәғни минут һайын 240 млн. тонна. Әммә барлыҡҡа килгә-
не бирле Ҡояш үҙ ауырлығының 1/5000 өлөшөн генә юғалтҡан. 
Ҡояш яҡтылығы Ҡояш системаһындағы бөтә планеталарға ла 
барып етә. Ул ер атмосфераһына таралмайынса, кабель эсендә 
булған һымаҡ барып етә. Атмосфераның өҫкө ҡатламдарына ки-
леп еткәс, Ҡояш нурҙары һына һәм беҙҙең донъяны сағыу, төҫлө 
итеп төрлө буяуҙар менән биҙәй. 

Ер өҫтөнә төшкән Ҡояш нурҙары уны һәм барса йән эйәһен 
йылыта. Ерҙәге мәхлүктәрҙең тормошо тәүге нәүбәттә ҡояш 
яҡтылығына бәйле. Үҫемлек япраҡтарын да ул йәшәтә. Диңгеҙ, 
йылға, күлдәрҙе йылытып, һыуҙың парға әйләнеүен, тәбиғәттә 
һыуҙың артабанғы әйләнешен тәьмин итә. 

720000 км/сәғ. – Ҡояш бына шундай иҫ киткес ҙур тиҙлек 
менән күсә. Ҡайҙа күсә?.. Билдәһеҙ!..

Ҡояш – Ҡош Юлы галактикаһындағы 200 миллиард йон-
доҙҙоң береһе генә. Ҡояш һымаҡ, миллиардтарса яратылмышта-
рындағы Илаһи Ҡөҙрәт кәүҙәләнеше… Изге аятта был турала 
шулай әйтелә:

«Эйе, йондоҙҙарҙың батып һүнгәне менән әйтәм, әгәр һеҙ 
белһәгеҙ, ысындан да, был бер бөйөк ант – Ләүхел Мәхфүздә 
ҡәҙерләп һаҡлана торған Китап – изге Ҡөрьәндер» (Ваҡиғаһ 
(Ваҡиға), 75-78).

Аллаһу Тәғәләнең һоҡланғыс Ижадын беҙ аҡылыбыҙ мөм-
кинлектәренән сығып ҡына баһалай алабыҙ...

Диңгеҙҙә көн күреүсе балыҡтарға бәйле ҡыҙыҡлы факттар 
бар. Аллаһ тәҡдир ҡылғанса, диңгеҙҙәрҙә күҙгә күренмәҫ кәртәләр 
бар. Донъя океанының өҫкө өлөшөндә йәшәгән балыҡтар түбән-
ге кимәлдәргә төшмәй. Ә урта ҡатламда көн күреүселәр диңгеҙ 
төбөнә төшмәй. Диңгеҙ төбөндә төйәкләнеүселәр иһә юғары ҡат-
ламдарға күтәрелмәй. Балыҡтарҙың һәр төрө беҙгә күренмәгән 
үҙ ҡатламында ғүмер итә.

Диңгеҙ һәм океандарҙың иң төбөндә бихисап балыҡтар, йән 
эйәләре йәшәй. Аллаһ уларға махсус күҙҙәр һәм радарҙарҙы хә-
терләткән тойоу-һиҙемләү ағзалары биргән. 

Йыландың балаларына ҡарашы айырым тәьҫиргә эйә. Таш-
баҡа үҙ балаларына йомортҡаны ярып сығырға ярҙам итә тигән 
фекер ҙә бар. Һәр мәхлүктең донъяға килеүе, үҫеше, йәшәү рәүе-
ше үҙенә башҡа.

Яралғы үҫеше 30-40 көн генә дауам иткән көнгөрәнең ба-
лаларын бағыуы уғата ғәжәп. Тыуғандан һуң, көнгөрәнең остоҡ 
ҡына бәпәйе әсәһенең сумкаһына үрмәләп менә һәм шунда, 
әсәһенең һөтө менән туҡланып, 9 ай буйы йәшәй. Балаһының 
үҫешенә ҡарап, көнгөрә һөтөнөң составы ла үҙгәрә – ул ҡуйыраҡ 
була бара. Тәүге бәпәйе сумкала үҫкән осорҙа инә көнгөрә йәнә 
бәпәй табыуы ихтимал. Был осраҡта уның икенсе имсәгенән яңы 
тыуған баланың үҫешенә ярашлы һөт килә башлай. Әгәр ҙә ки 
өсөнсө бәпәйе тыуһа, көнгөрәнең өс имсәгенән өс төрлө состав-
тағы һөт килә. Хаҡтыр, Раббыбыҙ Аллаһ – ғәжәйеп Ғилем Эйәһе! 

Хайуандар донъяһында ниндәй генә күҙҙәр юҡ: йылан-
дарҙың ҡайһы бер төрҙәре йылылыҡ тулҡындарын күҙҙәре менән 
тоя һәм, табышынан килгән шул йылыға ориентирлашып, һунар 

итә. Күпселек бөжәктәр күҙенең төҙөлөшө лә хайран ҡалырлыҡ – 
улар остоҡ ҡына меңдәрсә күҙ йыйылмаһынан ғибәрәт. 

Былар һәммәһе - Аллаһу Сүбхәнәһү үә Тәғәләнең яратыл-
мыштары.

ِ الَّذ۪ٓي اَتْقَنَ كُلَّ شَيْءٍ صُنْعَ اللّٰ
«...Был бар нәмәне тәртип менән яралтҡан Аллаһтың 

әмере менән эшләнер...» (Нәмел (Ҡырмыҫҡа), 88).

Бөтә Ер кеше йәшәрлек итеп яратылған. Ерҙең үҙәгендә ут 
ҡайнай, ә өҫтөндә баҡсалар, урмандар, болондар йәшеллеккә 
күмелеп  ултыра. Ағастар – бәрәкәт, һәм уларҙың күләгәһе – ай-
ырым бәрәкәт. Ите, һөтө менән беҙ туҡланған хайуандар – йәнә 
бөйөк бәрәкәт...

Ҡыҙғанысҡа ҡаршы, донъя ғәменә батҡан күп кеше ғаләмдә-
ге һоҡланғыс аһәңде һәм тигеҙлекте күреүҙән йыраҡ.

ФЕКЕРЛӘЙ БЕЛГӘНДӘР ӨСӨН

Хәҙерге заман самолеттарында 11-12 мең километр бейе-
клектәге осош ваҡытында салондағы баҫым диңгеҙ кимәленән 
1800-2400 метр бейеклектәге атмосфера баҫымына тиң. Атмос-
фера баҫымы түбәнәйһә, самолет салонындағы кислород миҡда-
ры ла кәмей. Самолет менән сәйәхәт итеүселәр бер нәмәне яҡшы 
белә: әгәр кабинаның көпләнеүе боҙолһа, пассажирҙар креслоһы 
өҫтөндәге панелдән автоматик рәүештә кислород битлектәре ки-
леп төшә. 

Ерҙәге бер генә кеше лә, иртәгә һауала кислород миҡдары 
кәмеп ҡуймаҫмы, тип борсолмай. Иртәгә таң атмаҫ йәки ҡыштан 
һуң яҙ килмәҫ, тип берәү ҙә ҡурҡмай. Әммә ләкин фекерләй бел-
гәндәр генә ғаләмдәге һоҡланғыс аһәңде күрә. Был турала Йәнә-
бе Хаҡҡ бик күп аяттарҙа әйтә:

«Хаҡтыр, был эштәрҙә фекерләй белеүсе ҡәүемдәр өсөн 
ғибрәттәр бар» (Рум, 21; Жәҫиә (Теҙләнеү), 13).

Был хәҡиҡәттәрҙе пак һәм камил ҡәлб кенә күрергә һәләтле. 
Тирә-яҡ донъяға гонаһтар менән тапланған күңел күҙҙәре аша 
баҡҡандар Илаһи Ҡөҙрәт кәүҙәләнештәрен күрергә ҡадир түгел. 
Изге аятта әйтелә:

اءَ اِذَا وَلَّوْا مُدْبِر۪ينَ عَٓ مَّ الدُّ اِنَّكَ لَ تُسْمِــعُ الْمَوْتٰى وَلَ تُسْمِــعُ الصُّ
«Ысындан да, һин (күңелдәре) үлеләргә (вәғәздәреңде) 

ишеттерә алмаҫһың, арҡа тарафҡа боролоп, ҡолаҡтары 
ишетмәҫ дәрәжәлә һаңғырау булып ҡасып барыусыларҙы 
ла иманға саҡыра алмаҫһың» (Нәмел (Ҡырмыҫҡа), 80). Иманһыҙ 
әҙәмдәр тере мәйет менән бер. 

Ер өҫтөнә яуым-төшөм йә ҡар, йә ямғыр, йә боҙ рәүешендә 
яуа, аҙаҡ улар, парға әйләнеп, йәнә күккә күтәрелә. Болоттарҙағы 
һыу үҙенең күләме буйынса Урта диңгеҙгә тиң. Болоттарҙағы 
диңгеҙҙәй шул һыу Илаһи тәҡдир буйынса үҙенә тәғәйенләнгән 
урында тағы ергә төшә. Был һыу әйләнешендә Ер барлыҡҡа кил-
гән ваҡыттағы шул бер үк һыу сәфәр ҡылып йөрөй. Һыу үҫем-
лектәрҙең, кешеләрҙең, бөтә йән эйәләренең һыуһынын ҡандыра. 

Тотонолған һыу бысрана, аҙаҡ парға әйләнә, паклана һәм 
бөтә мәхлүктәргә йәнә мәрхәмәт булып ҡайта. Бер стакан һы-
уҙың мажараларын яҙырға тотонһаң, йөҙ том китап та етмәҫ. 

Шәйех Мәүләнә һыуҙың тәбиғәттәге сәйәхәтен образлы һәм 
сағыу итеп шулай тасуирлай: 

КҮКТӘРГӘ АШ ҺӘМ ПАКЛАН

«Беҙ үҙебеҙҙе гонаһтар менән бысратҡан кеүек, ергә 
төшкән һыу ҙа бысрана, тыныслығын юя һәм Хаҡҡ Тәғәләбеҙгә 
ялбара башлай: 

«Йәә Раббым Аллаһ! Һин бүләк итеп биргәндең һәммәһен 
мин таратып бөттөм, үҙем мохтажлыҡта ҡалдым.

Бөтә байлыҡтарымды, булған мөлкәтемде яҡшыға ла, 
яманға ла сарыф иттем...Йәә ниғмәттәр бүләк итеүсе Бат-
шам, ниғмәттәреңдән йәнә өлөш бирсе!»

«Уның иңрәүенә диҡҡәт итеп, Йәнәбе Хаҡҡ Ҡояшҡа, уны 
парға әйләндереп, күккә күтәрергә, ә болотҡа бысраҡ урындан 
таҙа урынға күсерергә әмер бирә».

«Йәнәбе Хаҡҡ һыуҙы быу рәүешендә күктәргә ала. Төрлө юл-
дар менән уны таҙарта һәм аҙаҡ ямғыр, ҡайһы саҡ ҡар, ҡайһы 
саҡ борсаҡ рәүешендә кире төшөрә. Ахыр килеп, һыу сикһеҙ оке-
анға барып етә». 

Нәсихәт рәүешендәге ошо тәбиғәт күренеше тураһындағы 
бәйәнде һөйләп, шәйех Мәүләнә кешегә мөрәжәғәт итә:

«Һыу быуға әйләнеп күккә күтәрелгән һәм пакланған кеүек, 
һин дә Хаҡҡ Тәғәләбеҙгә яҡынай, рухи бысраҡтан сафлан. 
Нәфселе теләктәреңдән арын, уларҙы юҡ ит. «Әхсан-и тәкүим» 
(юғарыларҙан да юғары) халәтен төшөнөүгә лайыҡ бул!»

Йәғни:

«Сафланыу, шифаланыу һәм бәрәкәт алып килгән ямғырҙы 
Илаһи бәрәкәт тип атайҙар икән, һин дә мәрхәмәт инсаны бул, 
яҙғы ләйсән ямғыр кеүек, донъяға тыныслыҡ һәм яҡшылыҡ сәс!» 

Кешегә нимә менән туҡланыуы хаҡында уйланыу ҙа етә. 

نْسَانُ اِلٰى طَعَامِه۪ۙ فَلْيَنْظرُِ الِْ
«Ашаған ризығына ҡараһын ине, исмаһам!» (Ғәбәсә (Һы-

тыҡ йөҙ), 24).

Үҙҙәре файҙаланған Илаһи ниғмәттәр тураһында уйлан-
маған кешеләрҙе Изге Ҡөрьән хайуандарға тиңләй:

«...Кәферлек ҡылыусылар был донъяла кәйеф-сафа ҡо-
рор, хайуан кеүек ашап туймаҫ. Уларҙың урыны – тамуҡ» 
(Мөхәммәд, 12).

Икенсе бер аятта фекерләр өсөн аҡылын файҙаланмаған кә-
ферҙәрҙең хайуандарҙан да түбән хәлдә булыуы хаҡында әйтелә. 

Һәр хайуан үҙ телендә Аллаһты данлай. Улар аҡыл һәм юға-
ры рухиәттән мәхрүм, шуға күрә фекер йөрөтмәгәндәре өсөн 
уларға гонаһ та юҡ. 

Хайуандар һәм Раббыбыҙҙың башҡа яратылмыштары Ал-
лаһтың «Әл-Бәәри» (Кәмселекһеҙ Яралтыусы) һәм «әл-Мүсауу-
ир» (айырым бер һүрәт биреп Яралтыусы) кеүек Гүзәл Исемдәре 
хаҡында уйланыуға бер сәбәп. Изге Ҡөрьәндә үҫемлектәрҙең һәм 
хайуандарҙың төрлө төрҙәре, кешеләрҙең төрлө расалары бар-
лығы тураһында әйтелә:

«Ҡарап тор, нисек итеп Аллаһ Күктән һыу индерҙе! Шу-
ның менән төрлө төҫтәге матур емештәр өлгөрттөк. Тауҙарҙы 
ашҡан аҡ, ҡыҙыл, башҡа төҫтәге (ярҙар, упҡындар) һәм ҡарға 
ҡауырһыны кеүек ҡап-ҡара юлдар барлыҡҡа килтерҙек. 
Кешеләр араһында ла, хайуандар, мал-тыуар араһында ла 
шундай төҫтәгеләре бар. Ғалим кеше Аллаһтың язаһынан 
ҡурҡа (сөнки ул уҡыған, белемле. Наҙан кеше генә Аллаһты бар 
тип тә белмәй). Шик юҡ, Аллаһ һәр ваҡыт өҫтөн, сикһеҙ яр-
лыҡаусы» (Фәтыр (Яралтыусы), 27-28).

Тере мәхлүктәр формаһы һәм төҫө менән айырылған кеүек, 
улар ейгән ризығы менән дә айырыла. Һәр хайуандың үҙ асылы-
на ярашлы ризыҡ табыу сараһы бар (мөгөҙҙәре, ҡаҙыҡ тештәре, 
ағыуы, һаҡлағыс төҫө һ.б.). 

Йән эйәләренең үрсем, нәҫел ҡалдырыу саралары ла төр-
лө-төрлө. Мәҫәлән, һөмбаш, ыуылдырыҡ сәсеү өсөн, диң-
геҙҙәрҙән йылға тамағына ҡәҙәр йөҙҙәрсә километр юл үтә. Һөм-
бәш селбәрәләре, донъяға килгәс, тормош юлын үҙ аллы башлай... 
Ыуылдырыҡ сәскәндән һуң, һөмбаш ябыға һәм көсһөҙләнә, һөм-
баш өйөрөнөң бер өлөшө һәләк була йәки йыртҡыстар табышына 
әүерелә. 

«Ерҙе һеҙҙең өсөн йәшәү майҙаны иткән дә, Күкте лә 
һеҙҙең өсөн көмбәҙ (түбә) итеп яһаған, һеҙгә гүзәл рәүеш-
ҡиәфәт биргән дә һәм һеҙҙе саф-пак ризыҡтар менән ри-
зыҡландырған да – Аллаһтыр. Бына шул инде һеҙҙең Раб-
бығыҙ. Ғаләмдәрҙең Раббыһы Аллаһ – бөйөктәрҙән дә бөйөк-
төр!» (Ғафир (Мөьмин), 64). 

ФАНИЛЫҠТАН - МӘҢГЕЛЕККӘ

Кеше һәм барса ғаләм фани.

Фани донъяны ҡалдырғас, кеше яңы сәфәргә сыға. Бәндәнең 
асылына үлемдән ҡурҡыу, мәңге йәшәү теләге һалынған, әммә 
үлемдән ҡасыу мөмкин түгел. Шулай булғас,

ِ اللّٰ اِلَــى  وا  ٓ  Барығыҙ ҙа Аллаһҡа һыйынығыҙ...» (Ҙәрийәт» فَفِــرُّ
(Таратыусылар), 50).

Ошо изге аятҡа буйһоноп, Аллаһтың рәхмәтенә ирешер-
гә ынтылыу лазым. Хаҡҡ Тәғәләбеҙ тура юлдан барған Үҙенең 
тәҡүәле ҡолдарына үлем мәлендә лә, әхирәт тормошонда ла 
ярҙамын ебәрә. 

Фәрештәләр мөьминдәргә өс осраҡта ярҙам итә:

- үлем мәлендә;

- ҡәберҙә;

- ҡубарылғас һәм Ҡиәмәт көнө ваҡиғаларында.

Изге Ҡөрьәнде тәфсирләүсе ҡайһы бер мүфәссирҙәр феке-
ренсә, фәрештәләр, ерҙең төрлө һынауҙарын үтергә ярҙам итер 
өсөн, тәҡүәле мөьминдәрҙең күңеленә тыныслыҡ һәм Илаһи 
мәрхәмәт һала (Алуси, Рухүл-мәғани, XII, 372). Тәрән фекер йөрөтөү 
һәләте күңелдең шундай халәтенә бәйле. 

Хайуандарҙы күҙәтеү һәм хайуандар донъяһы хаҡында уйла-
ныу кешенең фекерләү рәүешен үҙгәртергә тейеш, юғиһә ул хата-
ланыуы ихтимал. Түбәндәге миҫалдар хайуандарҙың тулыһынса 
Аллаһу Тәғәләнең Ихтыярына буйһоноуын күрһәтә:

«Бер ҡош та ике оя ҡорорға ынтылмай. Бер генә төлкө лә 
өңө берәү булғанға ҡайғырмай. Бер генә тейен дә ике ҡышлыҡ 
тубырсыҡ һәм сәтләүек йыйыу менән мәшғүл түгел. Бер эт тә 
ҡартлығына етерлек һөйәк ташымай». 

ҒӘМҺЕҘЛЕК ҺУҠЫРЛЫҒЫ

Заманыбыҙ цивилизацияһы яңы технологияларҙа бик алға 
китте, әммә кешелектең фәнни фекерләү ҡеүәһе юғары күтәрелә 
алманы. Атеизм ҡараштарына нигеҙләнгән фәндең ғаләм бар-
лыҡҡа килеүен һәм уның йәшәйешен Илаһи Ҡөҙрәт сағылышы 
тип түгел, осраҡлы ваҡиғалар сылбыры һәм тап килеүе тип иҫ-
батларға тырышыуы аҡылһыҙлыҡ түгелме ни:

«Пәйғәмбәрҙәр әйтте: «Күктәрҙе һәм Ерҙе яралтҡан Ал-
лаһ хаҡында шигегеҙ бармы? Ул... һеҙҙе (хаҡ дингә) саҡыра» 
(Ибраһим, 10).

Бихисап ниғмәттәре менән файҙаланып, Аллаһу Сүбхәнәһү 
үә Тәғәләне инҡар иткән туң йөрәктәр тураһында изге аятта әй-
телә:

 «Әллә һуң улар Ер йөҙө буйлап сәйәхәт итеп йөрөмәй-
ҙәрме? Йөрөгән булһалар, баштарына уй төшкән булыр ине. 
Ҡолаҡтары ишеткән булыр ине. Хаҡтыр, уларҙың (маңлай) 
күҙҙәре һуҡыр түгел, фәҡәт күңел күҙҙәре һуҡыр» (Хаж, 46).

Раббыбыҙ Аллаһ хәҡиҡәтте күрмәүселәрҙе «күңел күҙҙәре 
һуҡыр», тип атай, ундайҙарҙың рухиәте үле. Аятта әйтелә::

«Тереләр менән үлгәндәр тиң булмаҫ. Теләгәненә Аллаһ 
ишеттер. Һин ҡәберҙәгеләргә ишеттерә алмаҫһың» (Фәтыр 
(Яралтыусы), 22).

Мөьминдәр, шундай хәлдә ҡалмаҫ өсөн, ҡәлбе менән фекер-
ләргә, теле менән Аллаһты зекер итергә, тормошта ниндәй генә 
хәлгә тарыһа ла, тәҡүәлек халәтен һаҡларға тейеш. 

Ғәмһеҙлек һаҙлығына батыуҙан һаҡ булыу лазым. Тыу-
мыштан һуҡыр кеше бит ҡапыл күрә башлаһа, бөтә донъяны 
бүләк итеп алғандай, әйтеп бөтөргөһөҙ бәхет, шатлыҡ тойғоһо 
кисерә. Көн һайын тирә-йүндең гүзәллеген күргән әҙәм иһә шул 
гүзәллекте Яралтыусы тураһында уйламай, вайымһыҙ, моңһоҙ 
була башлай. 

Талантлы рәссамдар, тирә-йүндәге образдарҙы һүрәтләп, 
һоҡланғыс картиналар тыуҙыра. Шул картиналарҙы халыҡҡа 

күрһәтер өсөн, художестволы галереялар асыла, һәм байтаҡ кеше 
картиналарҙы бик ҙур хаҡҡа һатып ала.

Кешеләр рәссамдың ижадына һоҡлана. Ә бит ошо рәссамды 
ла, уға илһам биргән бөтә гүзәллекте лә Хәҡиҡи Ижадсы юҡтан 
бар ҡылған. Рухи ғәмһеҙлек упҡынына сумған бәндә, рәссамдың 
картиналарына ҡарап, ул Ижадсыны күрергә ҡадир түгел.

 Аллаһтың һайлам ҡолдары ҡәлбе Илаһи Бөйөклөк һәм 
Ҡөҙрәт күренештәрен даимән һоҡланып күҙәтә. 

Таң ҡыйылғандағы һәм киске шәфәҡ мәлендәге буяуҙар 
палитраһының хикмәтле сағыу биҙәктәре, ҡара ерҙән шытып 
сыҡҡан үҫемлектәр донъяһының төҫтәр байлығы...Диңгеҙҙәр, 
йылғалар, тауҙар һәм үҙәндәр...Күңел күҙе Раббыһына мөхәббәт 
менән тулы булғандар был донъяға һоҡланмай булдыра алмай. 

Шәйех Мәүләнә ул турала әйткән:

«Һин тирмән ташының нисек әйләнгәнен күрәһең. Иғтибар-
лабыраҡ баҡ һәм уны әйләндергән һыуҙы ла күр!»;

«Һин һауаға күтәрелгән туҙанды күрәһең. Уны күтәргән елде 
лә күрә бел»;

«Башыңда ҡайнашҡан уйҙарҙы тояһың. Фекер төйнәргә 
ярҙам иткән ҡәлбең зирәклеген дә той»;

«Эй, әҙәм! Был донъяла үҙенән-үҙе ҡылынған берәй ғәмәлде 
күрҙеңме?»

БАРСАҺЫ ХӘРӘКӘТТӘ

Белеүебеҙсә, атом ядронан һәм уның тирәһендә туҡтауһыҙ 
өйөрөлгән электрондарҙан тора.

Водородтың берҙән-бер атомы ядро тирәләй 2 000 км/сек. 
тиҙлек менән өйөрөлә. Беҙ, күкте күҙәтһәк, күрәбеҙ: бөтә галак-
тикалар, йондоҙҙар һәм планеталар һәр ваҡыт әйләнмәле һәм 
алға ынтылышлы хәрәкәттә. 

Аллаһу Сүбхәнәһү үә Тәғәлә ғөмрә һәм хаж ҡылған иман эй-
әләренә Ҡәғбә тирәләй тауаф ҡылыуҙы әмер иткән. Был донъяла 
барсаһы даимән хәрәкәттә, әйләнештә...

Йөрәгебеҙ туҡтауһыҙ тибә, беҙ даимән тын алабыҙ, ҡаны-
быҙ туҡтауһыҙ ҡан тамырҙары буйлап хәрәкәт итә, организмы-
быҙ күҙәнәктәре гел яңырып тора, хатта ки үҙебеҙ йоҡлағанда ла 
беҙҙең организм актив халәттә. Йөрәгебеҙ йыл һайын бирелгән 
ялды талап итмәй. Ҡояш аҙна аҙғында ялға туҡтамай.  Был шуны 
аңлата: ғибәҙәттәребеҙ һәм Хәҡиҡәт юлындағы хеҙмәтебеҙ ҙә 
туҡтауһыҙ дауам итергә тейеш. Кешегә һәм бөтә барлыҡҡа Ал-
лаһу Тәғәлә үҙ үлсәмен ҡуйған һәм юл күрһәткән. Был турала 
изге аятта шулай әйтелә:

«Теүәл үлсәү менән Аллаһ Күкте бейек итеп яһаны. Һаҡ 
булығыҙ (ғаләмдәге) тигеҙлекте (үлсәмде) боҙмағыҙ» (әр-Рахмән 
(Мәрхәмәтле Аллаһ), 7-8).

Тимәк кешегә, барса Ғаләм теүәллегенә хилафлыҡ килтер-
мәйенсә, гармонияла йәшәү лазым.

Донъя даимән хәрәкәт итә, үҙгәрә икән, мөьмин дә ғүмере 
буйы ғибәҙәттәре менән Раббыһына уҡталырға тейеш. Изге аятта 
әйтелә:

«Һәр ғәмәлеңде ихластан бары тик Аллаһыңа бағышла» 
(Инширах (Асылыу), 7-8).

Аллаһ Илсеһе (салләллаһу ғәләйһи үә сәлләм) – был аят 
әмерен үтәүсе иң камил үрнәк. Тәүлектең 24 сәғәте лә уның 
ғибәҙәттәр, дәүләт эштәре, кешеләрҙең, ғаиәләһенең мөһим 
мәсьәләләрен хәл итеү менән үтә. 

Ибн Мәсғүд (раҙыйаллаһу ғәнһү) әйткән: «Фани донъя 
эштәре менән дә, әхирәт эштәре менән дә мәшғүл булмаған, буш 
йөрөгән әҙәмдәр мине һәр саҡ хайран итә торғайны».

Мөхәммәд бин Али әйткән:

«Пассивлыҡ, тәүәккәллек юҡлығы яманлыҡтың асҡысы бу-
лып тора. Пассивлыҡ – эшләү зарур булғанды үтәмәү ул, ә тәүәк-
кәл булмау сабырлыҡ етмәүҙән килә».

Мөхәббәт – һоҡланғыс хис-тойғоларҙы уятыу сығанағы, 
шул уҡ ваҡытта ул кешеләрҙе әүҙемләштерә, фиҙакәрлеккә этәрә. 
Күңеле мөхәббәт менән тулғандарҙы пассив, битараф итеп күҙ 
алдына ла килтереп булмай.

Мөьмин дин юлындағы изгелекле әүҙем хеҙмәтенә бүләк 
рәүешендә үлемдән һуң ҡәберҙә генә тыныслыҡ һәм ялға өмөт 
бағлай ала. 

Артабан мөьмин өсөн мөһим булған нәмә – буш, мәғәнәһеҙ 
һәм файҙаһыҙ ғәмәлдәрҙән ҡасыу. Изге аятта уңышҡа ирешкән 
мосолмандар хаҡында шундай һүҙҙәр бар:

«Улар файҙаһыҙ, буш һүҙ һөйләмәй» (Мөьминүн (Мөьмин-
дәр), 3).

Ғаләмдең һәр бер мөйөшө – фекер йөрөтөү өсөн айырым 
сәбәп. Боронғо цивилизациялар харабаларын күреп, электрон 
микроскоптан элементар киҫәксәләрҙе күҙәтеп, телескоп аша га-
лактикаларҙы өйрәнеп, беҙ уйланырға һәм нәсихәт алырға тейеш.

Микрокиҫәксәләрҙән алып макрообъекттарға ҡәҙәр барса 
ғаләм үҙҙәренең асылына һалынған күркәмлек һәм хикмәт менән 
хайран ҡалдыра. Ғәләмәт ҙур тиҙлек менән ядро тирәләй өйөрөл-
гән электрондар, күп тапҡыр ҙурайтҡан тәҡдирҙә, Ҡояш тирәләй 
әйләнгән планеталарға бәрәбәр. 

Микро- һәм макродонъяларҙағы аһәңлек һәм гүзәллек... 
Ерҙәге иң ҙур хайуан булған филдең томшоғо - 2 метр самаһы, ә 
мейеһенең ауырлығы – яҡынса 5 килограмм. Әммә остоҡ ҡына 
серәкәйҙең дә шулай уҡ томшоғо һәм мейеһе бар.

Был ике мәхлүкте сағыштырып, фекер йөрөтә белгән кеше 
Илаһи Ҡөҙрәт һәм Ижад кәүҙәләнешенә таң ҡала. Ябай күҙ 
менән күреп булмаған микроорганизмдар ҙа бар, мәҫәлән, виру-
стар. Улар кеше йәки шул уҡ иң ҙур, көслө хайуан организмына 
эләкһә, уларҙы аяҡтан йыға, хатта ки үлтерә ала.

Аллаһу Сүбхәнәһү үә Тәғәлә Үҙ Илсеһенә (салләллаһу 
ғәләйһи үә сәлләм) төшөргән Изге Ҡөрьән аяттарҙан торған 
кеүек, Ғаләм дә бихисап Илаһи билдәләрҙән, серҙәрҙән һәм мөғ-
жизәләрҙән тора.

Камил мөьмин, рухи мәғрифәтуллаһҡа эйә ҡәлбе менән 
тирә-йүнде күҙәтеп, унда йәшенгән бик күп серҙәрҙе төшөнә 
башлай, ә наҙанлыҡҡа батҡан меҫкен бәндәләр, ҡулын маңлайы-
на терәп ҡараһа ла, һис нәмә күрә алмаясаҡ. 

Кеше һәм Ғаләм, Ғаләм һәм Изге Ҡөрьән – игеҙәктәр. 
Уларҙың һәр береһен танып белеп, мәғрифәтуллаһҡа (Аллаһты 
хәҡиҡи танып белеүгә) ирешергә мөмкин.

ИЗГЕ ҠӨРЬӘН ТУРАҺЫНДА УЙЛАНЫУҘАР

Аллаһ Илсеһенә (салләллаһу ғәләйһи үә сәлләм) төшөрөл-
гән Изге Ҡөрьән Ҡиәмәткә ҡәҙәр Илаһи мөғжизә булып тора. Уға 
саҡлы төшөрөлгән Илаһи яҙмалар үҙгәртелеүгә дусар була, әммә 
Изге Ҡөрьән Аллаһу Тәғәләнең Үҙенең яҡлауы аҫтында.

Аллаһ Илсеһе (салләллаһу ғәләйһи үә сәлләм) дәғүәтен 
башлағанға ҡәҙәр, ғәрәптәрҙә сәсәндәрҙең, шағирҙарҙың бәй-
геләре булып торған. Иң яҡшы әҫәрҙәр Ҡәғбә диуарына берке-
телгән. Асылда бөтә ғәрәп халҡының тел оҫталығы менән ма-
уығыуы Изге Ҡөрьәнде төшөрә башлауға бер билге була. 

Изге Ҡөрьән төшөрөлә башлағас, иң яҡшы шағирҙарға 
ауыҙҙарын ябырға тура килә, сөнки Изге Ҡөрьән бөтә донъяла 
бығаса тиңдәше булмаған ваҡиғаға әүерелә:

«(Мөхәммәт) үҙенән сығарып һөйләй ул вәғәздәрҙе!»-тип 
әйтәләр. Юҡ улар барыбер иман килтермәҫ. Улайһа, хаҡлы 
булһалар, улар ҙа шуға оҡшаш исмаһам бер һүҙ килтерһен-
дәр» (Тур (Тау), 33-34).

Әммә тегеләрҙән яуап булмағас, Изге яҙманы инҡар 
итеүселәргә Аллаһу Тәғәлә түбәндәге аятты төшөрә:

«Уны (Ҡөрьәнде) әллә үҙеңдән сығарып яҙҙыңмы?”- тип 
һорар мөшриктәр. Һин әйт: «Әйҙәгеҙ, һеҙ ҙә шуның кеүек, 
һис юғында ун сүрә сығарып яҙып ҡарағыҙ, әгәр һеҙҙең һүҙе-
геҙ дөрөҫкә сыҡһа» (Һуд), 13).

Был юлы ла дөрөҫ һүҙгә яуап табылмай.

Артабан Аллаһу Тәғәлә йәнә бер сүрә төшөрә һәм өндәй: 

«Әгәр илсебеҙгә (Мөхәммәдкә) индерелгәнгә (Ҡөрьән-
гә) шикләнеп ҡараһағыҙ, әгәр ҙә һеҙ хаҡлы икән, Аллаһтан 
башҡа ярҙамсыларығыҙҙы саҡыртып, шуға оҡшаш исмаһам 
бер сүрә килтереп күрһәтегеҙ» (Баҡара (Һыйыр), 23);

«Бәлки, улар әйтер: «Уны ул (Мөхәммәд) үҙе уйлап 
сығарған». Әйт: «Әгәр ҙә һеҙ әйткәндәр дөрөҫ, тип уй-
лаһағыҙ, көсөгөҙҙән килһә, Аллаһтан башҡаларҙы ярҙамға 
саҡырығыҙ ҙа (Ҡөрьәндәге геүек гүзәл, мәғәнәле) берәй сүрә 
килтерегеҙ» (Юныс, 38).

Һәм ахырҙа, нәфис һүҙ ижады юғары кимәлгә еткән осорҙоң 
бөтә күренекле шағирҙары йыйылып яуап бирә алмағас, Аллаһу 
Тәғәлә иғлан итә:

«Әйт: «Шуныһы хаҡтыр: кешеләр менән барлыҡ ен-
дәр, бергә йыйылышып, бер-береһенә ярҙам итешһәләр ҙә, 
Ҡөрьәнгә оҡшаш башҡа китап майҙанға килтерә аласаҡ тү-
гел» (Исра (Төнгө йөрөү), 88).

Мәккәлә шиғри бәйгеләр туҡтала, Ҡәғбә диуарына ғәрәп 
шиғриәтенең иң яҡшы өлгөләрен элеү ҙә туҡтала. Раббыбыҙҙың 
Ҡәләмен – Изге Ҡөрьәнде һәммәһе тетрәнеп тыңлай. 

Изге Ҡөрьәндең Илаһи аһәңе, нескәлеге, әхирәт тураһында 
аныҡ мәғлүмәттәр биреүе, быуаттар үткәс кенә асыласаҡ серҙәре, 
һәр кешене, йәмғиәтте борсоған бөтә һорауҙарға яуап биреүе, 
тәрән мәғәнәһе һәм сикһеҙ хикмәте иң бөйөк мөғжизәләрҙең дә 
мөғжизәһе була.

 Изге Ҡөрьән кешенең бишектән ҡәбергәсә тормош маҡса-
тын асып һала. Ул – фани тормошта кеше күңеленә тыныслыҡ 
биреүсе һәм уға мәңгелек тормоштағы именлеккә юл күрһәтеүсе. 
Изге Ҡөрьәндә бөтә кешелеккә төбәлгән хәҡиҡәттәр һәм серҙәр 
тупланған. Тирә-йүнде һәм тирә-йүндәге ваҡиғаларҙы кеше рухи 
халәтенән сығып баһалай. Гонаһтар, харам менән бысранған 
йөрәк һәм иман, тәҡүәлек, ихласлыҡ менән пакланған йөрәк 
донъяны төрлөсә күрә. 

Изге Ҡөрьәндең бер атамаһы – Зекер (ғәр. иҫкә алыу, иҫкә 
төшөрөү). Бәндә онотоусан: әлмисаҡта Раббыһына биргән ан-



64

    ҒАЛӘМ МӘКТӘБЕ

тын, Уға кире ҡайтасағын, тормош маҡсатын, миһырбанлыҡты, 
намыҫты һәм әхлаҡты хәтеренән сығара. Зекер иһә шуларҙы иҫкә 
төшөрә. 

Изге Ҡөрьәнде уҡығанда, кеше ни өсөн яратылғанын, ҡайҙа 
юл тотҡанын иҫкә төшөрә, һушына килеп, мәңгелек киләсәгенә 
ентекләберәк әҙерләнә башлай. 

Иманлы әҙәм Изге Ҡөрьән аяттарын тәҡүәлеге кимәленә 
ҡарап аңлай. Ҡөрьәнде уҡыусы һәр кем рухи халәтенә ярашлы 
унан файҙа ала. Күңелдәре йоҙаҡлылар Изге Ҡөрьәндән һис бер 
файҙа алмай:

«Улар Ҡөрьәнде аңламайҙармы? Әллә уларҙың күңеленә 
йоҙаҡ һалынғанмы?» (Мөхәммәд, 24).

Изге Ҡөрьән инсанды Илаһи Ҡөҙрәт һәм үҙенең киләсәге 
хаҡында даимән уйланырға саҡыра. 

Һеҙ фекерләп ҡарамайһығыҙмы әллә?

 ?Һеҙ уйланмайһығыҙмы әллә اَفَلَ تَعْقِلُونَ

?Һеҙ нәсихәт алмайһығыҙмы әллә اَفَلَ تَذَكَّرُونَ

?Һеҙ күрмәйһегеҙме әллә اَفَلَ تُبْصِرُونَ

?Һеҙ фекерләп ҡарамайһығыҙмы әллә اَفَلَ تَتَفَكَّرُونَ

Киләһе аят фекер йөрөтөүҙең иң мөһим иман асҡысы булы-
уы тураһында хәбәр итә һәм әхирәттә ярлыҡау һорап ялбарасаҡ 
кешеләрҙе киҫәтә:

«Һеҙгә уйлап аңларлыҡ ғүмер бирмәнекме? Һеҙгә киҫә-
теүсе (Ҡөрьән, Пәйғәмбәр) килмәнеме?» (Фәтыр (Яралтыусы), 37).

Тамуҡта төйәк табыусылар ҡайғырып әйтәсәк:

«Их, уның һүҙҙәренә ҡолаҡ һалған булһаҡ, аҡылыбыҙ 
менән уйлап ҡараған булһаҡ, утта яныусылар араһында бул-
маҫ инек» (Мүлк (Хакимиәт), 10).

Изге Ҡөрьән барса Ғаләмдең сер һәм хикмәт, төрлө нәсихәт-
тәр һәм миҫалдар тулы ғәләмәт ҙур уҡыу аудиторияһына тиң бу-
лыуы тураһында бәйән итә: 

«Хаҡтыр, был Ҡөрьәндә Беҙ кешеләргә һәр төрлө 
(мәғәнәле) ҡиссалар һөйләп аңлаттыҡ...» (Исра (Төнгө йөрөү), 89). 

Ҡөрьәнде фекер йөрөтөп уҡыған һәм Ғаләм мөғжизәләре 
хаҡында уйланған кешенең ҡәлбендә хәҡиҡәтте тәрән аңлау бар-
лыҡҡа килә һәм уның алдында мәғрифәтуллаһ ҡапҡалары асыла.

Ҡөрьәнде тәрән фекер йөрөтөп уҡыу иманыбыҙҙы нығыта, 
Илаһи ярҙам тойғоһон бирә.

ИЗГЕ ҠӨРЬӘН МӨҒЖИЗӘҺЕ

VII быуат. Кешеләр, күккә ҡарап, күк көмбәҙенә һибелгән 
иҫәпһеҙ күп йондоҙҙарҙы күрә, әммә улар хаҡында бер ниндәй 
белемдәре лә юҡ. Кешеләр йондоҙлоҡтарға исемдәр бирә, йон-
доҙҙар буйынса күрәҙәлек итә, шулай уҡ, йондоҙҙарға ориентир-
лашып, кәрәкле юлды таба. 

Изге Ҡөрьәндә Аллаһу Тәғәлә йондоҙҙар менән ант итә:

«Эйе, йондоҙҙарҙың батып һүнгәне менән әйтәм, әгәр һеҙ 
белһәгеҙ, ысындан да, был - бөйөк ант» (Ваҡиға), 75-76).

Бында Аллаһ ант иткән «йондоҙҙарҙың батып һүнгән» уры-
ны «ҡара упҡын» (черная дыра) – гравитация тартыу көсө иҫ 
киткес ҙур булған арауыҡ һәм ваҡыт өлкәһе булыуы бар, унда 
эләккән объекттар яҡтылыҡ тиҙлеге менән хәрәкәт итә һәм уны 
бер нисек тә ташлап китә алмай. «Ҡара упҡындар», уларҙы йыш 
ҡына «коллапсар» (лат. сollapsus – ауған) тип тә атап йөрөтәләр, 
уникаль тәбиғәт күренеше – йондоҙҙарҙың «үҙ эсенә» батыу уры-
ны. 

Йыш ҡына астрономдар алыҫ йыһандан килгән ҡот осмалы 
энергия тулҡынын теркәй. Был «ҡара упҡындарҙа» һәләк булы-
усы планета һәм йондоҙҙарҙың шаңдауы булыуы ихтимал. Ерҙән 
бик күпкә ҙур булған был йондоҙҙар, ғүмерҙәре бөткәс, «ҡара 
упҡынға» китә һәм серле «йондоҙҙар зыяратында» юҡҡа сыға. 
Бер көн килеп, донъябыҙҙы яҡтыртҡан Ҡояш та һәләк буласаҡ:

«Ҡояш бөрөшөп (төргәкләнеп), йондоҙҙар тоноҡланып...» 
(Тәкүир (Төрөп ҡуйыу), 1-2).

Элекке замандарҙа күпселек философтар Ғаләмде мәңге 
йәшәй, тип уйлаған. Фәнни даирәләрҙә иһә, Ғаләм мәңгелек тү-
гел, ул билдәһеҙ сәбәптәр арҡаһында тотороҡһоҙ халәткә ингән 
һәм аҙаҡ шартлаған микроскопик киҫәксәнән барлыҡҡа килгән, 
тигән ҡараш йәшәй. 

VII быуатта уҡ Изге Ҡөрьән Ғаләмдең ҡеүәтле энергетик 
шартлау һөҙөмтәһендә барлыҡҡа килеүе тураһында хәбәр итә. 
XX быуатта ғына, фән һәм техника үҫешкәс, Аллаһу Тәғәлә XIV 
быуат элек Ҡөрьәндә тапшырған бик күп ғилемдәр раҫлана!

«Фуссиләт» сүрәһенең 11-се аятында Ғаләмдең газ рәүешен-
дәге массанан барлыҡҡа килтерелеүе хаҡында әйтелә:

«Унан һуң томан-төтөн хәлендәге Күккә теләген йүнәлт-
те...”.

 «Әнбийә» сүрәһенең 30-сы, 33-сө аяттарында әйтелгән: 

«Әллә һуң иманһыҙҙар Күктәр менән Ерҙең ҡасандыр 
бергә уҡмашҡан хәлдә булғанын белмәйҙәрме? Беҙ уларҙы 
айырҙыҡ та, һәр тереклекте дымдан яралттыҡ...» 

«Аллаһ төндө, көндө, Ҡояшты, Айҙы яһаны. Уларҙың 
һәр береһе үҙ әйләнәһе тирәһендә Күк йөҙө буйлап йөҙөп-осоп 
йөрөргә тәртип ителде».

ҒАЛӘМДЕҢ КИҢӘЙЕҮЕ

Яңыраҡ ҡына, 70 йыл элек, ғалимдар Ғаләмдең киңәйеүен 
асыҡланы: «Галактикалар үҫә барған тиҙлек менән беҙҙән йы-
раҡлаша, бер көн килеп, уларҙың тиҙлеге яҡтылыҡ тиҙлеге менән 
тиңләшәсәк. Ул саҡта беҙ уларҙы күрә алмаясаҡбыҙ. Шуға ла, 
күҙәтеүҙәр алып барыу өсөн, барған һайын ҡеүәтлерәк телескоп-
тар талап ителә».

Был турала Ҡөрьән XIV быуат элек үк «әҙ-Ҙәриәт» сүрәһе-
нең 47-се аятында хәбәр иткән:

اءَ بَنَيْنَاهَا بِاَيْدٍ وَاِنَّا لَمُوسِعُونَ مَٓ وَالسَّ

«Беҙ ҡөҙрәтебеҙ менән Күкте сикһеҙ киң итеп яһаныҡ...».

Изге Ҡөрьән алдан бара, ә фән Уға эйәреп килә.

Әйҙәгеҙ, Изге Ҡөрьән аша йыһанды күҙәтеүҙе дауам итәйек. 
Беҙҙең бишегебеҙ – Ер, беҙ унда йәшәйбеҙ. Бишегебеҙ бихисап 
хәүефтәрҙән нисек ҡурсалана икән? 

ҠУРСАУЛЫ КӨМБӘҘ

Метеориттар – миллиард йылдар буйы Марс һәм Юпитер 
орбиталары араһында Ҡояш тирәләй өйөрөлгән емерек плане-
таларҙың ярсыҡтары. Төрлө дәүмәлдәге бихисап шул ярсыҡтар 
планеталар араһында осоп йөрөй һәм Ергә килеп бәрелә.

Әгәр ҙә ки Ер һауа ҡабырсағы менән ҡапланмаған булһа, 
кешелек «күк снарядтары»нан зыян күрер ине. Метеориттар, 
атмосфера ҡатламына ҙур тиҙлек менән үтеп ингәндә, һауа-
ла тотҡарланып, меңәр градусҡа ҡәҙәр ҡыҙа һәм, арттарында 
оҙон утлы ҡойроҡ ҡалдырып, ирей, яна башлай. Атмосфераның 
түбәнге тығыҙ ҡатламдарына шәберәк үтеп ингән һайын, метео-
рит һауаның арта барған ҡаршылығына осрай, хәрәкәте тотҡар-
лана һәм 10-20 километр бейеклектә, үҙенең йыһан тиҙлеген 
юғалтып, һауала «бата» тиергә лә була. Бында инде метеориттың 
йылыныуы һәм емерелеүе туҡтала. Уның тирәһендәге ҡыҙған 
газ ҡабырсағы юҡҡа сыға, һәм ирегән ҡалдыҡтары тартыу көсө 
арҡаһында вертикаль рәүештә тиерлек, берәүгә лә зыян килтер-
мәйенсә, Ергә ҡолай.

Атмосфера беҙҙе йыһан һыуығынан да һаҡлай, сөнки асыҡ 
йыһанда температура - Цельсий буйынса минус 270,45. 

«Беҙ Күк йөҙөн ҡаплауыс (һаҡлаусы түбә) түшәм кеүек 
итеп яралттыҡ. Улар (кәферҙәр иһә Күк йөҙөнөң дәлилдәренән, 
Аллаһтың) аяттарынан баш тарта» (Әнбийә (Пәйғәмбәрҙәр), 32).

XX быуатта «ҡаплауыс түшәм»дең йәнә бер функцияһы бил-
дәле була - 70-се йылдарҙа ғалимдар Ерҙе Ҡояштың зарарлы уль-
трафиолет нурҙарынан һаҡлап торған озон ҡатламы барлығын 
асыҡлай. Ҡыҙғанысҡа ҡаршы, фреондарҙы самаһыҙ ҡулланыу 

озон ҡатламының йоҡарыуына алып килә һәм Төньяҡ һәм Кө-
ньяҡ ҡотоптарҙа озон тишектәре барлыҡҡа килтерә. Ғалимдар 
фекеренсә, озон ҡатламының үҙгәреүе үҫемлектәр һәм хайу-
андар донъяһына ла мотлаҡ йоғонто яһаясаҡ. Ҡайһы бер ауыл 
хужалығы культураларының уңдырышлылығы кәмей. Йәшәү 
шарттарының үҙгәреүе микроорганизмдарға, мәҫәлән, планктон-
дарға – диңгеҙҙә көн итеүселәрҙең төп ризығына - кире йоғонто 
яһай. Ультрафиолет нурҙарҙың дозаһы артыуы кешенең имму-
нитет системаһын ҡырҡа насарайтыуы, тирене, күҙҙең мөгөҙсә 
шекәрәһен яндырыуы һәм катаракта, тире яман шеше кеүек етди 
ауырыуҙар тыуҙырыуы ихтимал. 

Ер ниғмәттәрен рациональ файҙаланмауҙың һәләкәттәргә 
алып киләсәге тураһында Изге аят та хәбәр итә:

«Кешеләрҙең ҡылмыштары арҡаһында ҡоро ео өҫтөндә 
лә, диңгеҙҙә лә тәртип боҙолдо. Ҡылған гонаһтарына күрә 
(Әхирәттә) бирелә торған язаларҙың бер өлөшөн (был донъя-
ла) татытыр. Бәлки, улар тәүбә итерҙәр!» (Рум), 41).

ЯМҒЫРҘЫҢ БАРЛЫҠҠА КИЛЕҮЕ

Ямғыр болоттары тропосферала, атмосфераның иң түбәнге 
ҡатламында барлыҡҡа килә. Тропосфера ҡатламы ерҙән йылы-
на, шуға күрә Ергә яҡын температура 8-9 километр бейеклектә-
ге -30оС температураға ҡарағанда күпкә юғарыраҡ. Болоттар ер 
өҫтөндәге һыу ятҡылыҡтарынан күтәрелгән пар арҡаһында бар-
лыҡҡа килә. Һыуҙар өҫтөндәге ул тамсылар шул ҡәҙәр бәләкәй, 
улар үтә күренмәле еңел быу рәүешендә йылы һауа ағымдары 
менән ҡушыла һәм өҫкә уҡтала. 

Болот эсендә һыу парҙары ҡуйыра. Билдәле булыуынса, был 
процесс өсөн ниндәйҙер тигеҙлек ҡатламы булыуы зарур. Быу 
һыу тамсыларына, боҙ кристалдарына әүерелә, ел менән күтәрел-
гән туҙан һәм сүпкә ултыра. Тамсыларҙың күләме һәм ауырлығы 
бик тиҙ арта, улар, болотта ҡала алмайынса, аҫҡа төшөп китә. 
Һыу парҙарын, туҙан киҫәксәләрен күсереү функцияһын ел атҡа-
ра, йәғни, Изге Ҡөрьән буйынса, елдәр «уңдырыш килтерә»:

«Беҙ уңдырыш килтереүсе елдәрҙе яһаныҡ, Күктән 
ямғыр яуҙырҙыҡ; шулай итеп, һеҙҙең һыуһау ихтыяжығыҙҙы 
баҫтыҡ, ләкин һеҙ ул һыуҙарҙы һаҡлай алмайһығыҙ» (Хижр 
(Хижр иле), 22).

Елдең болоттар хасил итеүҙәге роле фәндәр үҫешкәс кенә 
өйрәнелә. Изге аятта елдең үҫемлектәрҙе һеркәләндереү вази-
фаһы хаҡында ла әйтелә. Ел үҫемлек сәскәләрен һеркәләндерә, 
саң-һеркәләрҙе алыҫ-алыҫтарға күсерә.  

БАРЫҺЫ ЛА ПАР-ПАР ИТЕП ЯРАТЫЛҒАН

Изге аятта әйтелгән: 

«Барыһын да пар-пар итеп яһаныҡ. Былар тураһында 
яҡшылап уйлап ҡараһағыҙ, бер нәтижәгә килерһегеҙ бит» 
(Ҙәрийәт (Таратыусылар), 49);

«Ер үҫтереп биргән ниғмәттәрҙе лә, кешеләрҙе лә һәм 
тағы уларға мәғлүм булмаған ни ҡәҙәр нәмәләрҙе (йән-
ле-йәнһеҙ) парлы итеп яралтҡанға (Аллаһҡа) сикһеҙ маҡта-
уҙар!» (Йәсин (Йәсин), 36);

«Ул – Ерҙе яһаусы, шунда тауҙарҙы, йылғаларҙы бар-
лыҡҡа килтереүсе һәм Ул – емештәрҙең һәр береһен үҙ ор-
лоҡтарынан пар-пар итеп яралтыусы. Төн менән көндө ҡа-
плаусы. Аңлай белгәндәр өсөн был хикмәттәрҙә ғибрәттәр 
бар» (Рәғд (Күкрәү), 3).

«Барыһын да пар-пар итеп яһаныҡ» тигән Аллаһу Тәғәлә 
һүҙҙәренең асылы беҙҙең заманда ғына асыла. Бөтә ғаләмгә пар-
лылыҡ хас. Хатта иң бәләкәй элементар киҫәксәләргә ҡапма-ҡар-
шы заряд хас: «плюс» йәки «минус». Мәҫәлән, ыңғай зарядлы 
электр киҫәксәләре кире зарядлы электр киҫәксәләре яғына 
йүнәлә һәм ут яна; ыңғай заряд йөрөтөүсе болот кире зарядлыһы-
на тартыла һәм ямғыр яуа башлай. Физиктар атомдың элементар 
киҫәксәләре лә ҡапма-ҡаршы зарядлы булыуын иҫбат итте.

 Боронғо гректар, матдәнең иң бәләкәй киҫәксәһе булған 
атом бүленмәй, тип иҫәпләгән. XX быуатта ядро тирәләй әй-

ләнгән электрондар барлығы асыҡлана. Аҙаҡ ғалимдар атом 
ядроһында протондар, нейтрондар һәм башҡа киҫәксәләр бар-
лығын асыҡлай. Артабан кваркалар табыла. Әлеге мәлдә квар-
калар ниндәй киҫәксәләрҙән тороуын билдәләү маҡсатында тик-
шеренеүҙәр алып барыла. XIV быуат элек үк изге аят атомдан 
да бәләкәйерәк булған элементар киҫәксәләр барлығы тураһында 
хәбәр иткән:

«Ҡайҙа ғына ла булһа ла, Күктәме, Ерҙәме булһын, 
туҙан бөртөгө ауырлығындағы нәмәләр ҙә Раббының иркен-
дә булыр. Тағы ла бәләкәйерәге лә, ҙурырағы тураһында ла 
(Ләүхел Мәхфүз тип аталған) изге Китапта яҙылған» (Юныс, 61);

«Кәферҙәр әйтте: «Ҡиәмәт беҙгә килмәйәсәк». Әйт һин 
уларға: «Яңылышаһығыҙ! Һис шикһеҙ, киләсәк. Барса йә-
шерен булғандарҙы белеп тороусы Раббы хаҡы өсөн киләсәк. 
Күктәрҙә һәм Ерҙә туҙан бөртөгө кеүек нәмә лә Унан ҡасып 
ҡала алмаҫ. Хатта унан бәләкәйерәк булған нәмәләр ҙә, унан 
ҙурҙары ла, хаҡтыр, ап-асыҡ итеп китапта яҙылған» (Сәбә 
(Сәбә иле), 3).

БОЛОТТАР АУЫРЛЫҒЫ

«Рәхмәт яуҙырыр алдынан һөйөнөслө елдәр иҫтереүсе – 
Улдыр. Улар (елдәр) ауыр болоттар алып килһә, (ҡоролоҡтан) 
үле илдәргә ҡыуабыҙ. Шунда ямғыр яуҙырып, төрлө-төрлө 
емештәр өлгөртәбеҙ. Бына шулай итеп, үлеләрҙе лә терелтер-
беҙ, һәр хәлдә бынан ғибрәт алырһығыҙ» (Әғрәф (Кәртәләр), 57).

Ғалимдар билдәләүенсә, бер ямғыр болотонан 300 000 тон-
на һыу яуыуы ихтимал. Илаһи мәрхәмәт арҡаһында, ғәләмәт ҙур 
болоттарҙан яуған ямғыр Ер кешеләренә зыян һалмай, 50 000 
квадрат километр майҙандағы ерҙе 1 см. һыу менән ҡаплар өсөн 
500 000 тонна һыу кәрәк бит. Әммә Аллаһу Тәғәләнең ихтыяры 
менән ямғыр һәләкәт булып әүерелеүе лә мөмкин. Оҙайлы ҡой-
ма ямғырҙар һәр ваҡыт зыян һала. Улар уңдырышлы тупраҡты 
йыуып алып китә, ҡала урамдарын, ауылдарҙы, көтөүлектәрҙе, 
баҫыуҙарҙы һыуға баҫа, юлдар үткеһеҙгә әйләнә, шыуғындар һәм 
емереклектәр хасил итә, уңышты юҡҡа сығара. 

Йәшен - кеше өсөн иң хәүефле тәбиғәт күренеше. Йәшенле 
ямғыр йәки боҙ яуыуы көслө ел менән бергә килеүсән:

 «Һин шул хәҡиҡәтте лә күрмәйһеңме ни, Аллаһ болот-
тарҙы (теләгән еренә) ҡыуа, һуңынан уларҙы ҡуша, бер-бе-
реһе менән ҡатнаштырып, (ҙур ҡара) болотҡа әүерелдерә. 
Шунан ямғыр яуа башлай, күрәһеңме. Ул Күктән эсе тулы 
боҙ булған тау ҡәҙәр болоттар индерә, һәм кемде хәүефле 
итергә теләһә, шуның өҫтөнә яуҙыра. Ихтыяр итһә, ул телә-
гән кешеһен бәләнән ҡотҡара. Уның йәшен сатҡыһы һуҡы-
райтыр дәрәжәлә күҙҙәрҙе ҡамаштыра» (Нур, 43).

Ямғырҙың бәрәкәт булып та, һәләкәт булып та килеүен Рәми 
Ғарипов бик оҫта тасуирлаған:

«Яуа ямғыр, ҡоя ямғыр,
Көн-төн яуа өҙлөкһөҙ.
Эй ямғырҙар, ниңә шулай
Яуманығыҙ элек һеҙ?

Ҡуш ҡул менән, дүрт күҙ менән
Көттөк һеҙҙе аяҙҙа.
Һыуһап көттөк, сарсап көттөк,
Ялбарҙыҡ ҡыуан яҙҙа...

Хәҙер яуа, өҫкә яуа,
Файҙанан күп зыяны.
Үтер, бәлки, китер, бәлки,
Баҫалмайса донъяны…» 

Ә ямғыр үткәндән һуң, зәңгәр күктә алмаш-тилмәш мөһабәт 
ике шәмдәл балҡыясаҡ: 

ҠОЯШ ҺӘМ АЙ

Изге Ҡөрьәндә Ҡояш һәм Ай яҡтылығы төрлөсә тасуирлана:

اءِ بُرُوجاً  مَٓ  تَبَارَكَ الَّذ۪ي جَعَلَ فِي السَّ
وَجَعَلَ ف۪يهَا سِرَاجاً وَقَمَراً مُن۪يراً

«Күктә йондоҙҙар яралтҡан, улар уртаһында бер 
яҡтылыҡ сығанағы (Ҡояшты) һәм нурлы бер Ай булдырған-
дың даны ғәйәт бөйөктөр» (Фурҡан (Яҡшыны ямандан айырыусы Ки-
тап), 61).

Аятта Ҡояш яҡтылығы «сирадж», йәғни «яҡтыртҡыс» тип 
атала; ә Ай яҡтылығы «нур», йәғни «сағылыш тапҡан яҡтылыҡ»

 рәүешендә тасуирлана.

Был хәҡиҡәт башҡа аяттарҙа асыла:

«Күрмәйһеңме ни, Аллаһ ете күкте бер-береһенә 
яраҡлаштырып яһаны. Шунда Ай нур сәсә. Ҡояш та ҡәндил 
(шәмдәл) кеүек яҡтырта?» (Нух, 15-16).

Боронғо замандарҙан бирле геоцентрик система, йәғ-
ни ғаләмдең уртаһында хәрәкәтһеҙ Ер тора, уның тирәләй Ай, 
Ҡояш, планеталар һәм йондоҙҙар әйләнеп йөрөй, тип күҙаллау - 
берҙән-бер дөрөҫө, тип иҫәпләнде. XVI быуатта поляк руханийы, 
ғалим һәм механик Николай Коперник йыһан үҙәгендә Ер түгел, 
ә Ҡояш булыуын иҫбат итте. Коперник тәҡдим иткән донъя си-
стемаһы гелиоцентрик система тип атала.

Артабан ғалимдар асыҡлағанса, Ҡояш үҙенең планетар си-
стемаһы менән Ҡош Юлы галактикаһындағы орбитаһы буйынса 
күсә. Изге Ҡөрьән дә был турала бәйән итә: 

«Ҡояш та үҙенә билгеләнгән ваҡытҡа саҡлы әйләнеп 
йөрөр» (Йәсин, 38);

«Аллаһ төндө, көндө, Ҡояшты, Айҙы яһаны. Уларҙың 
һәр береһе үҙ әйләнәһе тирәһендә Күк йөҙө буйлап йөҙөп-осоп 
йөрөргә тәртип ителде» (Әнбийә (Пәйғәмбәрҙәр), 33).

ДАИМӘН ЯҢЫ ҒИЛЕМ

Изге Ҡөрьән – Ер һәм Күкте Яралтыусының Ҡәләме. Был 
Илаһи яҙма XIV быуат элек донъяға төшөрөлгән, әммә бер генә 
фәнни асыш та уның хәҡиҡәттәренә ҡаршы килмәй.

Кешеләргә хас фараздарға ҡоролған, хәҡиҡи дәлилдәре бул-
маған күп кенә фәнни хеҙмәттәр, күпмелер ваҡыт үткәс, йә инҡар 
ителгән, йә онотолған.

Мәҫәлән, 50 йыл элек яҙылған медицина әҙәбиәтенә күҙ 
ташлаһаҡ, күрәбеҙ – ундағы мәғлүмәттәрҙең күбеһе фәнни 
йәһәттән иҫкергән. Күп һанлы автор коллективтары төрлө энци-
клопедияларҙағы фәнни мәғлүмәттәрҙе даимән яңыртыу менән 
шөғөлләнергә мәжбүр. 

Изге Ҡөрьән ғаләм, кешенең яратылыуы, һөт барлыҡҡа 
килеү механизмы, бал ҡорттарының бал йыйыуы тураһында 
мәғлүмәттәр биргән. Күп быуаттар үткәс, Ҡөрьән тапшырған ғи-
лемдәр фәнни йәһәттән раҫланған. Изге Ҡөрьән серҙәрен фән әле 
булһа асып бөтә алмай. Ҡөрьән фәндән алда бара һәм яңы фәнни 
асыштарҙың дөрөҫлөгөн дәлилләүсе критерий булып тора. 

Ҡайһы бер аяттарҙың мәғәнәһе, наҙан кешеләр Изге Ҡөрьән-
гә бысраҡ яҡмаһын өсөн, шифрланған.

Ваҡыттың шартлылыҡ теорияһы фәнни яҡтан раҫланған, 
әммә уны аңлауы ауыр. Аллаһу Тәғәлә ваҡыттың шартлы булы-
уы хаҡында асыҡтан-асыҡ әйтә: 

«Аллаһ Күктән Ергә хәтле булған һәр эште тәртип 
менән алып бара. Бөтөн был эштәр һеҙҙең хисап менән 
мең йылға торған бер көндә Уның тарафына ҡайтарыла» 
(Сәждәһ (Сәждә), 5);

«Фәрештәләр ҙә, рух та (Ябраил да) дәрәжә баҫҡыстары 
буйлап оҙонлоғо 50 мең йыл булған араны бер көндә менеп 
етерҙәр» (Мәғәриж (Баҫҡыс буйлап), 4).

ЕР ТҮҢӘРӘК

Изге Ҡөрьәндә Ерҙең түңәрәк формала икәнен күрһәтеүсе 
байтаҡ аяттар бар:

«Ул төндө көнгә урай, көндө төнгә урай» (Зүмәр (Халыҡ төр-
көмө), 5).

Аяттағы «тәкүир» һүҙе, башҡа салманы уратҡан һымаҡ,  
«уратыуҙы» аңлата. Аятта:

وَالْرَْضَ بَعْدَ ذٰلِكَ دَحٰيهَا
«Унан һуң Аллаһ Ерҙе яҫтыҡ кеүек итте» (Нәзиғәт (Йолҡоп 

алыу), 30).

«Даха» һүҙе «дөйәғош йомортҡаһына оҡшаш рәүешкә кил-
тереү» мәғәнәһендә. 1957 йылдың 4 октябрендә, орбитаға тәүге 
яһалма Ер юлдашы сығарылып, йыһан дәүере башланғас, фән 
байтаҡ ғәжәйеп асыштар яһаны. Шуларҙың иң мөһиме – Ерҙең 
«груша һымаҡ» (йәки «йомортҡа һымаҡ») булыуы. Көньяҡ ҡо-
топ Төньяҡҡа ҡарағанда үҙәккә 44 метр 70 сантиметрға яҡыны-
раҡ булып сыҡты. Шулай итеп XIV быуат элек изге аятта тапшы-
рылған мәғлүмәттәр раҫланды. 

«Әл-Кәһәф» сүрәһендә «мәмерйәлә төйәкләнгәндәрҙең» 
мәмерйәлә «300 йыл һәм тағы 9 йыл» булыуы тураһында әйтелә. 
Бында шуны иҫтә тоторға кәрәк: ҡояш календары буйынса йылда 
365 көн һәм 6 сәғәт, ә ай календарында - 355 көн; ҡояш һәм ай 
йылдары араһындағы айырма - 10-11 көн. 300 ҡояш йылы 309 ай 
йылына тура килә. Изге Ҡөрьән төшөрөлгәндә, ҡояш календары 
әле булмаған һәм был Изге Ҡөрьәндең Илаһи мөғжизә булыуына 
йәнә бер дәлил.

ҠУШЫЛМАҒАН ДИҢГЕҘҘӘР

Атлантик океан һәм Урта диңгеҙ осрашҡан Гибралтар 
боғаҙында бергә ҡушылмаған һыуҙар бар. Һыуҙың ниндәйҙер 
күҙгә күренмәгән кәртә менән бүленгәнен күреүе уғата ғәжәп. Ул 
һыуҙарҙың һәр өлөшөнөң аныҡ сиктәре, үҙ температураһы, уни-
каль тоҙ составы, үҫемлектәр һәм хайуандар донъяһы бар. Был 
күренеш тураһында XIV быуат элек Изге Ҡөрьән дә хәбәр итә: 

«Ул ике диңгеҙҙе йәнәшә ҡуйҙы. Һыуһынды баҫа торған 
татлы-сөсө һыу һәм тоҙло-тәмһеҙ һыу йәнәшә аға. Бер-бе-
реһенә ҡатнаша алмаҫлыҡ итеп, араларына бәрзах (эл-
пә-пәрҙә, кәртә) ҡорҙо» (әр-Рахмән, 19-20; әл-Фурҡан, 53).

ҮЛЕНӘН - ТЕРЕНЕ

Палеонтологтар йыш ҡына ҡаҙылдыҡ үҫемлектәрҙе һәм хай-
уандарҙы таба. Тик күпселек осраҡта тере йән эйәләренең тәне 
билдәле ваҡытта, билдәле шарттарҙа серей. Үҫемлектәр, бәш-
мәктәр, микроб-сапрофиттар, үле органик массаны эшкәртеп, 
уны йәнә берҙәм ризыҡланыу пирамидаһына индерә. Изге аятта 
ла был турала мәғлүмәт бар:

 «Шик юҡ, Аллаһ (үҫемлек үҫтерер өсөн) орлоҡтарҙы, 
(ағас үҫтереү өсөн) емештең төштәрен яралтыусы. Йәнһеҙҙән 
йәнлене яһаусы – Ул, йәнленән үлене булдырыусы ла – Ул. 
Бына Аллаһ шундайҙыр. Шулай булғас, нисек һеҙ (Хаҡтан) 
йөҙ сөйөрәһегеҙ?!» (Әнғәм (Мал-тыуар), 95).

АТМОСФЕРА БАҪЫМЫ АЙЫРМАҺЫ

Диңгеҙ кимәленән 10,5 метрға күтәрелгән һайын, атмосфера 
баҫымы 1 миллибарға кәмей. Ә һауа температураһы, һәр 100 метр 
бейеклеккә күтәрелгән һайын, 0,5 градусҡа түбәнәйә. Һауалағы 
кислород миҡдары ла кәмей. 4000 метрҙан юғарыраҡ күтәрелгән 
осраҡта, махсус кислородлы тын алыу аппаратураһынан башҡа 
гипоксия башлана: һауа етмәй, кеше йыш-йыш тын ала, күкрәк 
эсендә ауыртыу һиҙелә. 6000 метрҙан юғарыраҡ күтәрелгәндә, 
был симптомдар үҙен тағы ла нығыраҡ һиҙҙереп, үлемгә алып 
килеүе лә ихтимал. 

1400 йыл элек, самолеттар, хатта ки ябай ғына моторлы 
транспорт саралары ла булмаған осорҙа төшөрөлгән Ҡөрьәндә 
был хәҡиҡәт асып һалына:

 «Тура юлға күндерергә теләһә, Аллаһ ул кешенең күкрә-
ген Ислам өсөн киң ҡыла; юлдан яҙҙырырға теләһә, уның 
күкрәген тап-тар итер; (ул кеше) күккә осҡандағы кеүек, 
(сыҙай алмайынса) интегер. Аллаһ иман килтермәгәндәр 
өҫтөнә ана шулай нәжеслек язаһы индерер» (Әнғәм (Мал-тыуар), 
125). 

Юғарыраҡ күтәрелгән һайын, һауа тығыҙлығы кәмей, һәм 
тропосфераның өҫкө ҡатламында, йәғни 8-10 мең метр бейеклек-

тә, ул ер өҫтөндәгегә ҡарағанда 2,5 тапҡыр кәмерәк. Бындай бей-
еклектә осҡан самолеттар һауа ҡаршылығына әҙерәк дусар була, 
был иһә тиҙлекте арттырырға мөмкинлек бирә, ышҡылыу көсө 
кәм булғас, корпус та кәмерәк йылына, яғыулыҡ та әҙерәк сарыф 
ителә.

Хәҙерге заман самолеттарында 11-12 мең метр бейеклектәге 
осош ваҡытында салондағы баҫым диңгеҙ кимәленән 1800-2400 
метр бейеклектәге атмосфера баҫымына тиң. Атмосфера баҫымы 
түбәнәйһә, самолет салонындағы кислород миҡдары ла кәмей. 
Самолет менән сәйәхәт итеүселәр бер нәмәне яҡшы белә: әгәр 
кабинаның көпләнеүе боҙолһа, пассажирҙар креслоһы өҫтөндәге 
панелдән автоматик рәүештә кислород битлектәре килеп төшә. 

Барса кеше, хатта ки дәһриҙәр ҙә, үҙҙәре лә аңламайынса, Ал-
лаһҡа өмөт бағлай. Кислород кәмеп йәки бөтөнләй юҡҡа сығып 
ҡуймаҫмы, тип, берәү ҙә иртән өйҙән сыҡҡанда борсолмай һәм 
үҙе менән кислород баллоны алмай. Хатта динһеҙҙәр ҙә күңеле 
менән Аллаһтың барлығына һәм Уның Гүзәл сифаттарына ыша-
на, тик кирелектәре һәм наҙанлыҡтары арҡаһында, йөрәктәре 
ғәмһеҙлек турһығына ябылғанлыҡтан, хәҡиҡәтте улар күрмәй. 

ГЕОГРАФИЯ РАҪЛАНЫ

Аллаһу Тәғәлә «әр-Рум» сүрәһендә Мәккә халҡына геогра-
фия буйынса шундай мәғлүмәттәрҙе тапшыра: «Румдар еңелде, 
яҡын үҙәндә...» (Рум, 2-3).

Ғәрәптәр йәшәгән ергә иң яҡын ер «әднәл-әрд» тип ата-
ла. «Әднә» - «иң яҡын урын», һәм шул уҡ ваҡытта – «иң түбән 
урын». Аятта һүҙ барған урын – борон Лут ғәләйһис-сәләм халҡы 
йәшәгән Үле диңгеҙ районы, ул Донъя океаны кимәленән 400 ме-
трға түбәнерәк. 

Әйҙәгеҙ, фекерләүҙе дауам итеп, кешенең яратылмышы 
хаҡында уйланайыҡ. Изге Ҡөрьәндә бер тамсынан әсә ҡарынын-
да баланың нисек үҫеүе хаҡында ғәжәйеп мәғлүмәттәр бирелә.

БИОЛОГИЯ ҺӘМ ЭМБРИОЛОГИЯ

Изге Ҡөрьән төшөрөлгәнгә ҡәҙәр кешеләр баланың атайҙың 
үрсем орлоғонан – сперматозоидтар һалынған тамсынан әсә ҡа-
рынында яралыуын белмәгән. 

«Әй, халыҡтар! Яңынан терелеүгә шикләнһәгеҙ, шуны 
белеп тороғоҙ: һеҙҙе тупраҡтан, һуңынан шәһүәттән, унан 
һуң ғәләктән (ҡан күҙәнәгенән), унан һуң күҙәнәктәре беле-
нер-беленмәҫ йәнле ит киҫәгенән (яралғы итеп) яралттыҡ. 
Ҡөҙрәтебеҙҙе һеҙгә белдерер өсөн!..» (Хаж, 5).

XIV быуат элек Изге Ҡөрьәндә бирелгән мәғлүмәттәр зама-
ныбыҙҙың эмбриология һәм анатомия ғилеменә тулыһынса тап 
килә. 

Изге Ҡөрьәндә кешенең ағзалары шул рәүешле һанап ки-
телә: «һеҙгә ҡолаҡтар, күҙҙәр һәм күңел һиҙеме бирҙе» (Нәхел 

(Бал ҡорто), 78; Мөьминүн (Мөьминдәр), 78). Беҙҙең заманда яралғы-
ның ағзалары шундай тәртиптә формалашыуы фәнни йәһәттән 
раҫланған, баланың ишетеү системаһы тәүге нәүбәттә формала-
ша.

Тормош – кешелектең асылмаған иң ҙур сере. Һыу булған 
ерҙә мотлаҡ тормош булырға тейеш тигән инаныс менән байтаҡ 
ғалимдар Ғаләмдә тормош булған ерҙе эҙләй. Улар фекеренсә, 
тәүге тере организмдар һыуҙан барлыҡҡа килгән, ә тере орга-
низмдың нигеҙен шыйыҡ цитоплазма тулы элементар күҙәнәк 
тәшкил итә.

XIV быуат элек Хаҡҡ Тәғәләбеҙ хәбәр иткән: 

اءِ كُلَّ شَيْءٍ حَيٍّ وَجَعَلْنَا مِنَ الْمَٓ
«... һәр тереклекте дымдан яралттыҡ...» (Әнбийә (Пәйғәм-

бәрҙәр), 30).

Барса юғары йән эйәләре шулай уҡ һыуҙан торған мәнейҙән 
(сперманан) барлыҡҡа килә.

БАРМАҠ ЭҘҘӘРЕ

Аллаһу Сүбхәнәһү үә Тәғәлә баҡыйлыҡта ҡайтанан тере-
леүҙе инҡар иткән мөшриктәргә мөрәжәғәт итә:

«Кеше: үлгәс, сереп тарҡалған һөйәктәребеҙҙе бергә йый-
ып, терелтә алмаясаҡ, тип уйлаймы? Һис шикһеҙ, уларҙың 
бармаҡ остарына саҡлы, нисек булған, шулай мөкәммәл 
итеп, яңынан йыйырға ҡөҙрәтебеҙҙән килә» (Ҡиәмәһ (Ҡиәмәт), 
3-4).

Белеүебеҙсә, һәр кешенең бармаҡ эҙҙәре ҡабатланмаҫ. Шуға 
нигеҙләнгән дактилоскопия методы криминалистикала ҡулланы-
ла, ул кешене бармаҡ эҙҙәре буйынса танырға мөмкинлек бирә.

ТИРЕНЕҢ АУЫРТЫУҒА ҺИҘГЕРЛЕГЕ

Изге Ҡөрьән – хикмәт һәм кешелектең яңы фәнни асышта-
ры процесында яйлап сиселә барған бик күп серҙәр тулы Китап. 
Мәҫәлән, изге аят әхирәттәге язаларҙы тасуирлай:

«Шик юҡ, аяттарыбыҙҙы инҡар итеүселәрҙе утта янды-
расаҡбыҙ. Тиреләре көйөп бөткәс, ғазап дауам итһен өсөн, 
яңыһы менән алмаштырасаҡбыҙ. Аллаһ – һәр ваҡыт өҫтөн 
һәм хөкөмдар» (Нисә (Ҡатындар), 56).

Таиландтың «Чианг Май» университеты профессоры Тед-
жатат Таджасан, дерматология буйынса тикшеренеүҙәр алып 
барғанда, баш мейеһенә ауыртыу импульстарын тапшырған тире 
рецепторҙары функцияһын өйрәнгән, һәм тиренең ныҡ бешеүе 
түҙеп торғоһоҙ ауыртыу тыуҙырыуына фәнни йәһәттән аңлатма 
биргән. Теджатат Таджасан, тикшеренеү һөҙөмтәләренең Изге 
Ҡөрьән менән раҫланыуын белгәс, Ислам ҡабул иткән. 

Йоҡлаған кешенең зиһенгә алыусы бер генә ағзаһы эшләй – 
ҡолағы. «Мәмерйәләге кешеләр»ҙең тарихы быны раҫлап тора:

«Шулай итеп, Беҙ күпме йылдарға уларҙың ҡолаҡтарын 
томаланыҡ  (мәмерйәлә йоҡоға талдырҙыҡ)» (Кәһәф (Мәмерйә), 11).

БӘПЕСЛӘҮ ҺӘМ ҺӨТ ТӨШӨҮ

Изге Ҡөрьән хайуандарҙа һөт барлыҡҡа килеү процесын 
күркәм рәүештә асып һала:

«Әлбиттә, хайуандарҙа ла һеҙҙең өсөн ғибрәттәр бар. 
Уларҙың эсәктәре менән ҡан араһынан килә торған саф һөт-
тө һеҙгә эсерәбеҙ, (ул һөт) һеҙҙең тамағығыҙға ләззәтле тәм 
биреп уҙа» (Нәхел (Бал ҡорто), 66).

Был изге аят төшөрөлгән заманда туҡлыҡлы матдәләрҙең 
эсәктәрҙән ҡанға нисек күсеүе һәм һөт биҙҙәренең нисек эшләүе 
аныҡ ҡына билдәле булмай. Биология фәне үҫешә килә аяттың 
мәғәнәһе асыҡлана: 

Изге Ҡөрьән, изге күңелле Мәрйәмдең Ғайса пәйғәмбәрҙе 
(ғәләйһис-сәләм) табыуын һүрәтләгәндә, биология һәм медици-
наға ҡағылышлы бер нисә фәнни факт та килтерә:

«Тулғаҡ тотоу ауырлығы уны хөрмә ағасы янына алып 
килде. Һәм ул әйтте: «Был хәлдәргә тарығансы, үлеп кенә 
ҡотолған булһам, әллә ҡасан онотолоп бөткән булыр инем 
инде!» Тау итәгенән бер тауыш килде: 

«Ҡайғырма, Раббың һинең тау түбән тарафынан шишмә 
сығара башаланы.

Хөрмә ағасын һелкет, һиңә саф, өлгөргән хөрмәләр ҡой-
олор» (Мәрйәм, 23-26).

Ошо билдәләр менән Аллаһу Тәғәлә оло йөрәкле Мәрй-
әмде шишмәгә һәм финик пальмаһына йүнәлтә. Врач Мишель 
Одент «Lacent» журналында (1983 йылдың декабрь һаны) 
бәпесләүселәрҙең һыу эсеүе эске көсөргәнеште һәм борсолоуҙы 
кәметеүе, шулай уҡ бәпәйләү юлдарын йомшартыуы тураһында 
яҙа. Ул хатта бала табыу бүлмәһендә һыулы бассейндар булды-
рырға тәҡдим итә. Әсәй булырға йыйынған ҡатындарға фини-
ктар ҙа бик файҙалы, унда бәпесләүселәр уғата мохтаж булған 
глюкоза, бик күп витаминдар һәм минералдар бар. Финиктарҙың 
йәнә бер сере беленгән: XX быуат башында ғалимдар аналыҡтың 
тартылыуына, яланғасланған ҡан тамырҙарын тарайтыуға, һөт 
төшөүенә һәм әсәлек тойғолары уяныуға булышлыҡ иткән окси-

тоцин гормоны барлығын асыҡлаған, уны «бәпесләүҙе еңеләй-
теүсе» гормон, тип тә атап йөрөтәләр. 

«Ғәбәсә» сүрәһенең 19-20 аяттарында Раббыбыҙ Ал-
лаһ Илаһи ярҙамдың бала табыу ҡыйынлыҡтарын еңеләйтеүе 
хаҡында әйтә: «Бер тамсы шыйыҡлыҡтан бар ҡылды һәм 
уға рәүеш бирҙе, үлсәм ҡуйҙы. Һуңынан уның юлын яйлы 
итте...»

ӘСӘ ҺӨТӨНӨҢ ФАЙҘАЛЫ ҮҘЕНСӘЛЕКТӘРЕ

Изге Ҡөрьән әсә һөтөнөң Илаһи бүләк булыуы тураһында 
хәбәр итә:

«Әсәләр балаларын ике йыл дауамында имеҙергә тейеш. 
(Был хөкөм) имеҙеүҙән туҡтарға теләгәндәр өсөн» (Баҡара (Һый-
ыр), 233); 

«Беҙ кешегә: ата-әсәңә изгелекле бул, тип васыят иттек. 
Әсәһе уны ниндәй ҡыйынлыҡтар менән ҡарынында йөрөтә. 
Ике йыл буйы һөтөнән айырмайынса имеҙеп үҫтерә» (Лоҡман, 
14).

Ғилми тикшеренеүҙәр үткәрелгәнгә ҡәҙәр, әсә һөтөнөң бала 
өсөн баһалап бөткөһөҙ ҡиммәте тураһында билдәле булмай. Ғи-
лемһеҙ кешеләр, әсә һөтө бәпес өсөн ябай бер ризыҡ, тип иҫә-
пләй.

Тикшеренеүҙәрҙән шул асыҡлана: әсә һөтө – Илаһи көс тулы 
камил һәм үҙенсәлекле ризыҡ. Бала нимәгә мохтаж булһа, һәм-
мәһе лә унда бар: туҡлыҡлы матдәләр, витаминдар, минералдар, 
ферменттар, антиматдәләр. Күкрәк һөтө менән балала әсәһенә 
хас булған характер үҙенсәлектәре пәйҙә була. 

Әсә һөтөндәге аҡһымдарҙың, углеводтарҙың, майҙарҙың, 
минералдарҙың һәм витаминдарҙың процент нисбәте бәпестең 
ихтыяждарына тулыһынса тап килә. Был нисбәттәр – тәбиғәттәге 
Илаһи аһәңлек кәүҙәләнеше. Илаһи әмергә ярашлы, бәпестәрҙе 
имеҙеү оҙонлоғо – 6 айҙан (минималь ваҡыт) 2 йәшкә тиклем.

«... Баланың әсә ҡарынында йөрөүе һәм һөт имә торған 
ваҡыты утыҙ айҙыр» (Әхҡаф (Ҡом тауы),15).

Ҡөрьән аяттарында бәйән ителгән Илаһи мөғжизәләр иман 
эйәләренең күңелен хәҡиҡи тыныслыҡҡа күмә. Изге Ҡөрьән 
Хаҡҡ Тәғәләбеҙҙең Барлығын, Ҡөҙрәтен иҫбатлаусы яңынан-яңы 
дәлилдәр килтерә.

Беҙгә Изге Ҡөрьәнде төшөргән Раббыбыҙ Аллаһты ни ҡәҙәр 
күп итеп маҡтаһаҡ та, был барыбер әҙ буласаҡ!

ҺӘР НӘМӘНЕҢ ХИСАПЛАМАҺЫ БАР

Ер ниғмәттәре тураһында фекер йөрөткәндә, улар өсөн мот-
лаҡ хисаплама бирергә кәрәк буласағы тураһында ла уй төшә 
күңелгә. Был донъяға ғәмһеҙ баҡҡан кеше күберәк шул ниғмәт-
тәрҙе алып ҡалырға тырыша. Әммә уның был көсәнеүҙәре сүл-
дәге сағымда пәйҙә булған ҡоҙоҡтан һыу эсергә маташыу кеүек. 
Фани донъялағы һәр бәрәкәт һынау сифатында бирелә: харам 
ниғмәттәр язаға алып килә, хәләлдәренә – хисаплама талап 
ителә. «Әт-Тәкәҫур» сүрәһе кешенең байлыҡ йыйыу хиресле-
генә баҫым яһай һәм әхирәттәге хисаплама хаҡында уйланырға 
саҡыра:

ثمَُّ لَتُسْـلَُٔنَّ يَوْمَئِذٍ عَنِ النَّع۪يمِ
«Унан һуң, әлбиттә, байлығығыҙ (донъяла кеше талап, 

аҙғынлыҡтан нисек рәхәт йәшәгәнегеҙ) тураһында һорала-
саҡһығыҙ» (Тәкәҫур (Байырға тырышыу), 8).

Аллаһ Илсеһе (салләллаһу ғәләйһи үә сәлләм) был аятты 
уҡып ишеттергәс, фәҡир сәхәбәләрҙең ҡайһы берҙәре, урында-
рынан тороп, былай тип һорай: 

«О Рәсүлуллаһ! Ә минең хисаплама бирерҙәй нәмәм бар-
мы?»

Аллаһ Илсеһе (салләллаһу ғәләйһи үә сәлләм) әйтә: 

«Күләгә, ике сандалий һәм һалҡын һыу» (Суюти,VIII, 619). 

Аллаһ Илсеһенең (салләллаһу ғәләйһи үә сәлләм) яуабы 
хаҡында фекер йөрөтөп ҡарайыҡ әле.

Ерҙәге барса ағастар беҙҙең өсөн яратылған. Беҙ уларҙың 
күләгәһендә ял итәбеҙ, емештәре менән ризыҡланабыҙ, 
бүрәнәләренән йорттар һалабыҙ. Ағастар, углекислый газды йо-
топ һәм кислород бүлеп сығарып, Ерҙең «үпкәһе» функцияһын 
үтәй. Урмансылап йөрөү күңелгә тыныслыҡ, ял бирә. Уйлап ҡа-
рағыҙ әле, ағастар булмаһа, Ер ниндәй ҡотһоҙ булыр ине. 

Кешенән башҡа йән эйәләре, бик теләһәләр ҙә, аяҡ кейеме 
кейә алмай. Кешеләр үҙҙәренә хеҙмәт итер өсөн яратылған хай-
уандарҙың тиреһенән тегелгән төрлө-төрлө аяҡ кейемдәре кейә. 
Аяҡтарыбыҙҙы эҫенән, һыуыҡтан, бысраҡтан, таштарҙан һәм 
сәнскеләрҙән һаҡлаған аяҡ кейемдәре өсөн беҙ рәхмәтебеҙҙе бел-
дерәбеҙме? 

Әгәр ҙә ки ямғыр һыуы диңгеҙ һыуы кеүек тоҙло булһа, йәки 
бысраҡ, йәки кислота, йәки һелте кеүек булһа... Иң ябайҙарҙан 
алып бөтә бәрәкәттәрҙең ҡиммәте хаҡында фекерләп ҡарарға 
тейешбеҙ. 

Ниғмәттәре өсөн Раббыбыҙға рәхмәттәребеҙҙе белдерһәк, 
улар өсөн хисапламабыҙ мотлаҡ еңеләйәсәк. Йомартлығы өсөн 
Аллаһу Тәғәлә беҙҙән нимә теләй һуң? 

«Ләә иләәһә»/«илаһ юҡ» кәлимәһен әйтеп, ҡәлбебеҙҙән бөтә 
ер бәйҙәрен алып ташлау лазым. «Ләә иләәһә»/«илаһ юҡ» кә-
лимәһен әйтеп, үҙебеҙҙең рухи мөмкинлектәребеҙҙе тулыһынса 
асырға ынтылырға тейешбеҙ, тик шул рәүешле генә иман йөрә-
гебеҙҙә нығынасаҡ.

Бөтә йөрәгебеҙ менән «Мөхәммәдү-р-рәсүлүллаһ» тип 
раҫлаһаҡ, беҙ Пәйғәмбәребеҙҙе (салләллаһу ғәләйһи үә сәлләм) 
күңелебеҙ менән тоя аласаҡбыҙ. Әгәр ҙә ки Пәйғәмбәребеҙҙең 
(салләллаһу ғәләйһи үә сәлләм) шәхесенә күңелебеҙҙә ихлас 
һоҡланыу уянһа, уның Изге Сөннәһенә эйәреү күпкә еңеләйәсәк.

ИҢ КҮРКӘМ ОСТАЗ

Аллаһ Илсеһе (салләллаһу ғәләйһи үә сәлләм) – Аллаһтың 
яратылмыштары араһынан Изге Ҡөрьән шәрифте иң күркәм тәф-
сирләүсе мүфәссир.

Изге Ҡөрьән – мөғжизә, Аллаһу Тәғәләнең Ҡәләме; Аллаһ 
Илсеһе – кеше сүрәтендәге Илаһи мөғжизә... Бәхетле ғаилә тор-
мошо хаҡында хыялланған әҙәм донъялағы иң бәхетле ғаиләне 
- уның фатихалы ғаиләһен үрнәк итеп алырға тейеш. Иң камил 
кешелек йәмғиәтен табырға теләгән кеше уны Сәғәҙәт осоронда 
күрә ала. Кем генә булмаһын, уның фатихалы тормошон өйрә-
неп, үҙен борсоған бөтә һорауҙарға яуап таба ала. Тәрән фекер 
йөрөтөү һәм хәҡиҡәтте танып белеү һөҙөмтәһе булған рухи өл-
гөргөнлек уға яҡынайыу дәрәжәһенә бәйле. Шуға күрә даимән 
иҫебеҙҙә тоторға тейешбеҙ: пәйғәмбәребеҙ Мөхәммәт (салләл-
лаһу ғәләйһи үә сәлләм)  өммәтендә булыу – бөйөк Илаһи бүләк, 
бының өсөн гел рәхмәтебеҙҙе белдереп тороу лазым.

Аллаһ Илсеһе (салләллаһу ғәләйһи үә сәлләм) һәм был ғаләм 
араһындағы бәйләнеш - фекер йөрөтөү өсөн айырым тема. 

МӘҒРИФӘТУЛЛАҺ ЭЙӘҺЕ

Аллаһ Илсеһе (салләллаһу ғәләйһи үә сәлләм) – Аллаһу 
Сүбхәнәһү үә Тәғәләнең иң камил яратылмышы. Бер яҡтан ул 
кешеләрҙең рухиәтен яҡтыртырға һәләтле Илаһи яҙма һалынған 
конверт кеүек, икенсе яҡтан конверттағы бөтә ғаләмде үҙ эсенә 
алған иң ҡиммәт нәмә – ул үҙе. Аллаһ бит бөтә барлыҡты Үҙен 
танып белһендәр, йәғни мәғрифәтуллаһҡа эйә булһындар өсөн 
яралтҡан. Мөхәммәт (салләллаһу ғәләйһи үә сәлләм) Нуры (рухи 
яҡтылыҡ) – иң тәүге Илаһи яратылмыш. 

Рухи йәһәттән иң юғары кимәлгә күтәрелгән кеше лә Аллаһ 
Сүбхәнәһү үә Тәғәләнең Хәҡиҡи Асылын күрә алмай, был Уны 
йәшереп торған бихисап пәрҙәләр аша ғына ниндәйҙер кимәлдә 
мөмкин, сөнки

Уның Хәҡиҡи Асылы – бөтә барлыҡтан Өҫтөн һәм Йәшерен,

Уның Бөйөклөгө һәм Күркәмлеге кеше ҡабул итерлек сик-
тәрҙә түгел,

Уның Илаһи Асылы сағылышы арҡаһында, тауҙар ишелеп, 
ер менән тигеҙләнгән.

 Аллаһ Илсеһенең (салләллаһу ғәләйһи үә сәлләм) хәҡиҡи 
асылы йәшерен пәрҙәле, уны үтә алған сүрәттә, мәғрифәт ҡапҡа-
лары асыла;

Мәғрифәткә ирешеү – Аллаһу Тәғәләнең ризалығын алыуға 
сәбәп;

Уның артында Илаһи мөхәббәт йәшеренгән; Унан Миғраж 
башлана – Раббыбыҙға олғашыу;

Бынан һуң инде Пәйғәмбәребеҙ (салләллаһу ғәләйһи үә сәл-
ләм)  шәфәғәтенә һәм Аллаһу Тәғәлә ярлыҡауына лайыҡ булырға 
мөмкин.

 Шулай итеп, Мөхәммәт (салләллаһу ғәләйһи үә сәлләм)  
Нуры бөтә кешелеккә хәҡиҡи күрһәтмә – мәғрифәтуллаһҡа юл 
күрһәтеүсе Аллаһ Илсеһе төшөрөлгән образлы конверт булып 
тора. Шул уҡ ваҡытта Аллаһ Илсеһе үҙе лә (салләллаһу ғәләйһи 
үә сәлләм)  йөрәктәргә Илаһи яҡтылыҡ һалырҙай изге яҙма һа-
лынған конверт кеүек. Раббыбыҙ Аллаһҡа яҡынайырға теләгән 
кеше Уның Илсеһенең (салләллаһу ғәләйһи үә сәлләм)  шәкерте 
булырға тейеш.

 Изге Ҡөрьән – пәйғәмбәребеҙ Мөхәммәт (салләллаһу ғәләй-
һи үә сәлләм)  йөрәгенә төшөрөлгән, бөтә кешелеккә төбәлгән 
Илаһи яҙма. Аллаһ Илсеһенең (салләллаһу ғәләйһи үә сәлләм) 
тел тейҙергеһеҙ әхлағын һәм камил рухи донъяһын шулай уҡ 
Изге Ҡөрьән төшөрөлгән конверт менән сағыштырырға мөмкин.

Аллаһ Илсеһенең (салләллаһу ғәләйһи үә сәлләм) тормошон, 
әхлағын һәм Изге Сөннәһен танып белгәндәр, уны тормошҡа 
ашырғандар Изге Ҡөрьән әхлағын ала һәм уны тарата. Мөхәм-
мәт Пәйғәмбәрҙең (салләллаһу ғәләйһи үә сәлләм) Изге Сөннәһе 
- Изге Ҡөрьәндең иң яҡшы тәфсире, Илаһи Китапты тормошҡа 
ашырыуҙың иң күркәм үрнәге. 

Мәрхәмәт һәм Мөхәббәттең берҙән-бер сығанағы – Пәй-
ғәмбәребеҙ Мөхәммәт Мостафа (салләллаһу ғәләйһи үә сәлләм), 
уның тәмен татып, Аллаһ ҡоло Илаһи Мөхәббәткә лайыҡ була. 
Аллаһ Илсеһен (салләллаһу ғәләйһи үә сәлләм) һөйөү – ул Ра-
ббыбыҙ Аллаһты һөйөү, уға буйһоноу – ул Аллаһҡа буйһоноу, 
уның һүҙен тыңламау – ул Аллаһты тыңламау.

Аллаһу Тәғәлә киҫәтә:

«(Рәсүлуллаһ) һин әйт: «Әгәр Аллаһты яратһағыҙ, миңә 
эйәрегеҙ (Исламды ҡабул итегеҙ). Аллаһ та һеҙҙе яратыр һәм 
гонаһтарығыҙҙы ярлыҡар. Аллаһ – Ярлыҡаусы, Мәрхәмәт-
ле, Ғәфү итеүсе» (Әлү Ғимран (Мәрйәмдең атаһы), 31).

Боҙоҡ диндәрҙең юҡҡа сыға барыуын күҙәтеп, беҙ хәҡиҡәт-
тең һәм Пәйғәмбәребеҙҙең (салләллаһу ғәләйһи үә сәлләм) ҡим-
мәтен нығыраҡ төшөнөргә тейешбеҙ. Үҙгәрештәр индерелгән 
боҙоҡ диндәрҙең кешене Хәҡиҡәткә алып барыусы юлбашсы 
итеп үҙен күрһәтергә маташыуы урынһыҙ, улар бөтә кешелек-
кә хәҡиҡи күрһәтмә – мәғрифәтуллаһҡа юл күрһәтеүсе образлы 
конверт була алмай, сөнки улар уйлап сығарып илаһилашты-
рылған боттарға ғибәҙәт ҡылырға саҡыра.

Ошондай аҙашыуҙар буддистарҙы - Буддаға ғибәҙәт ҡылы-
уға, христиандарҙы Ғайса ғәләйһис-сәләмде илаһ итеп ҡабул 
итеүгә алып килә.

Ҡиәмәткә ҡәҙәр бөтә кешелектең мәғрифәтуллаһҡа ирешеү 
юлындағы берҙән-бер юл күрһәтеүсеһе – Аллаһ Илсеһе Мөхәм-
мәт Мостафа (салләллаһу ғәләйһи үә сәлләм) – Аллаһтың Хәҡиҡи 
Тәүхидкә саҡырыусы иң гүзәл ҡоло һәм һөйөклө пәйғәмбәре.

Икенсе яҡтан, Аллаһ Илсеһе (салләллаһу ғәләйһи үә сәл-
ләм) – Илаһи яҙма конвертының йөкмәткеһе, сөнки Хаҡҡ Тәғәлә-
беҙ бөтә ғаләмде һәм ундағы бөтә барлыҡты Мөхәммәт Нурына 
Мөхәббәте һәм хөрмәте сәбәпле бар ҡылған. Был ғаләм һәм Ал-
лаһ Илсеһен (салләллаһу ғәләйһи үә сәлләм) образлы рәүештә 
нәфис,  ғәжәйеп нескәлек менән эшләнгән ҡумта һәм эсендәге 
гүзәллегенә тиңдәр булмаған һоҡланғыс гәүһәр хәлендә күҙ ал-



86

    ҒАЛӘМ МӘКТӘБЕ

дына килтерергә мөмкин. Ҡумта тап эсендәге хазинаһы менән 
ҡиммәт тә.

КОНВЕРТ ҺӘМ УНЫҢ ЭСЕНДӘГЕЛӘР

Рауза ҡыуағының төп ҡиммәте - тамыры, һабағы, япраҡтары 
түгел, ә таңда асылған сәскәләре. Иң нескә гөл ул рауза. Рауза 
сәскәһе янында булыу һәр япраҡ өсөн ҙур мәртәбә. Һабаҡ өсөн 
иң бөйөк ғәмәл – рауза сәскәһенең дәрәжәһен белеп тотоп тороу. 
Рауза үҫкән ер өсөн иң ҙур бәхет – гөл таждарынан тамған ысыҡ 
һыуын эсеү. 

Бына Шәйех Сәғдиҙең «Гөлөстан» поэмаһынан фәһемле 
бәйән:

«Бер заман мунсала дуҫтарымдың береһе миңә шифалы хуш 
еҫле балсыҡ һондо. Мин балсыҡҡа һорау бирҙем:

– О гүзәлем! Һин мисекме, әллә имбирме? Күңелемде ар-
баған хуш еҫеңдең әсиремен мин.

Балсыҡ миңә былай тине:

– Мин бары тик рауза ҡыуағы төбөнән алынған балсыҡ. 
Таңдарҙа рауза таждары ысыҡҡа мансылды, улар, гәлсәр күҙ 
йәштәре һымаҡ, миңә тамды. Ошо йәштәр арҡаһында мин, ҡа-
мыр һымаҡ, йомшаҡ һәм наҙлыға әйләндем. Ә асылда мин - бары 
тик балсыҡ... Минең хуш еҫем – рауза хуш еҫе…»

Физули Пәйғәмбәребеҙҙең (салләллаһу ғәләйһи үә сәлләм)  
тиңһеҙ гүзәллеген шулай һүрәтләй: «Донъя баҡсасылары юҡҡа 
ғына бөтә тырышлығын һалып көсәнә, Ғаләмдең иң Гүзәл Рау-
заһы күптән сәскә атҡан бит инде… Улар меңдәрсә рауза баҡса-
лары үҫтерһә лә, йәә Рәсүлуллаһ, һинең йөҙөң гүзәллегенән дә 
гүзәл раузаны үҫтерә алмаясаҡ».

Ул – иң күркәм үрнәк. Йәнәбе Хаҡҡ Үҙе риза булырҙай 
ғибәҙәт кимәлен беҙҙән йәшермәгән, Ул уны Үҙенең Илсеһе (сал-
ләллаһу ғәләйһи үә сәлләм)  миҫалында беҙгә күрһәткән.

Барса пәйғәмбәрҙәр һәм илселәр араһынан пәйғәмбәребеҙ 
Мөхәммәт (салләллаһу ғәләйһи үә сәлләм) тормошо ғына енте-

кле рәүешәтә, нисек бар шулай теркәлә барған – уның бөтә фа-
тихалы һүҙҙәре, тышҡы ҡиәфәте, ғәмәлдәре, әхлаҡи сифаттары 
яҙып ҡуйылған һәм һаҡланған. 

Аллаһ алдында ниндәйҙер яҡшы баһа алыр өсөн, беҙ Пәй-
ғәмбәребеҙгә (салләллаһу ғәләйһи үә сәлләм) бөтә йөрәгебеҙ 
менән бәйле булырға, уның юлынан барып, уның гүзәл әхлағына 
төрөнөргә тейеш. Аллаһ Илсеһе (салләллаһу ғәләйһи үә сәлләм) 
йыш ҡына әйтер булған: «Инсан – үҙенең һөйөклөһө янында» (Бу-
хари, Әҙәп, 96).

Пәйғәмбәребеҙ (салләллаһу ғәләйһи үә сәлләм) менән 
хәҡиҡи берлек – күңел берлеге, ғәмәлдәр, әхлаҡ, тойғолар һәм 
уйҙар берлеге, йәғни бер үк юлдан барыу ул.

Аллаһу Сүбхәнәһү үә Тәғәлә күңелебеҙ түрендә Аллаһ Ил-
сеһе (салләллаһу ғәләйһи үә сәлләм) булыуының ҡиммәтен аңла-
тып әйткән:

«Һин улар араһында саҡта, Аллаһ уларға яза бирмәҫ» 
(Әнфәл (Табыш малы), 33).

Аяттың йәшерен мәғәнәһе шунда:

«Аллаһ Илсеһенә (салләллаһу ғәләйһи үә сәлләм) күңелендә 
мөхәббәт булмаған һәр күңел Илаһи язаға тарыр».

Гәүһәрле ҡумта миҫалына кире ҡайтһаҡ, шуныһы көн кеүек 
асыҡ: гәүһәр юғалһа, ҡумтаның да ҡиммәте юғаласаҡ.

 Шәйех Мәүләнәнең күркәм бер кәлимә һүҙе бар:

 «Фани донъя һәм мәңгелек донъя бер йән өсөн яратылған! 
Түбәндәге һүҙҙәрҙең мәғәнәһе хаҡында ныҡлап уйлан: «Әгәр һин 
булмаһаң, мин был ғаләмде бар ҡылмаҫ инем!»

Әҙәм пәйғәмбәр (ғәләйһис-сәләм) тәбиғәтенә пәйғәмбәре-
беҙ Мөхәммәт (салләллаһу ғәләйһи үә сәлләм) тәбиғәтенең бер 
өлөшө һалынғанлыҡтан, уның тәүбәһе ҡабул ителә. Хәҙистә ул 
шулай бәйән ителә: 

«Әҙәм пәйғәмбәр, йәннәттән ергә төшөрөлөүгә сәбәп булған 
хатаһын танып, Раббыбыҙға ялбара:

– Йәә Раббым! Мөхәммәт хаҡы өсөн мине ғәфү ит!

Аллаһу Тәғәлә әйтә:

– Эй әҙәм! Мин әле бар ҡылмаған Мөхәммәт хаҡында һин 
ҡайҙан беләһең?

Әҙәм шулай ти:

– Йәә Раббым! Һин, Үҙ Рухыңды өрөп, мине яралтҡас, мин 
әл-Ғәрш (Күк Тәхете) колоннаһы өҫтөндәге яҙманы күрҙем: «Ләә 
иләәһә илләллааһ, Мөхәммәдү-р-расүүлүллаһ» һәм мин аңланым: 
Һинең Исемең янында иң һөйөклө яратылмышыңдың исеме генә 
булыуы мөмкин.

Быға ҡаршы Аллаһу Тәғәлә әйтә:

– Эй Әҙәм, һин хаҡ һүҙ һөйләйһең! Һис шикһеҙ, Минең өсөн 
ул – яратылмыштарымдың иң һөйөклөһө. Уға хөрмәтем хаҡы-
на һора әйҙә. (Һин һораның), һәм Мин һине ғәфү иттем. Әгәр 
Мөхәммәт булмаһа, мин һине бар ҡылмаған булыр инем!» (Хаким, 

Мустадрак, II, 672; Байхаҡи, Даләил, V, 488-489).

Аллаһ Илсеһе (салләллаһу ғәләйһи үә сәлләм) әйткән: «Әҙәм 
йәне һәм тәне араһында булған саҡта, мин инде пәйғәмбәр инем» 
(Тирмиҙи, Манакыб, 1).

Аллаһ Илсеһе (салләллаһу ғәләйһи үә сәлләм) Нуры 
һәм бөтә донъяларға төшөрөлөүе йәһәтенән Әҙәмдән (ғәләй-
һис-сәләм) алда яратыла. Тәнгә эйә булып, был донъяға килгәс, 
ул пәйғәмбәрҙәр сылбырының һуңғыһы була. Пәйғәмбәрҙәр 
сылбыры Мөхәммәт Нурынан башлана һәм Мөхәммәттең (сал-
ләллаһу ғәләйһи үә сәлләм)  физик тәндә бар ҡылыныуы менән 
тамамлана.

 Нәжип Фазыл Аллаһ Илсеһен (салләллаһу ғәләйһи үә сәл-
ләм) «Йәшәйеш яҡтылығы» тип атай һәм уның хәҡиҡи асылы-
ның серен түбәндәге һүҙҙәр менән тасуирлай: 

«Беҙ бар, сөнки ул бар».

Һәр яратылмыштың бурысы - Аллаһ Илсеһенә (салләллаһу 
ғәләйһи үә сәлләм) рәхмәтле булыу, сөнки Йәнәбе Хаҡҡ уның ту-
раһында әйткән: 

«(Эй, Мөхәммәт) Беҙ һине бары тик рәхмәт билгеһе итеп 
ғаләмдәге халыҡтарға күндерҙек» (Әнбийә (Пәйғәмбәрҙәр), 107).

Ҙур һоҡланыу менән был хәҡиҡәтте Мәхмәт Акиф шулай 
тасуирлай:

Бөгөн донъябыҙҙа нимә булһа,
Бәрәкәт һәм уңыш, еңеүҙәр,
Раббым рәсүлебеҙ аша биргән,
Һәм паклаусы нурҙар ебәргән.

Бурыслыбыҙ һиңә, рәсүлебеҙ!
Һин бит күңелдәрҙең әмире.
Һинһеҙ донъя - ҡараңғы төн ише!
Һабаҡ булһын һинең дәресең!

Аллаһ Илсеһе (салләллаһу ғәләйһи үә сәлләм), теге «кон-
верт» һәм уның йөкмәткеһенең ғәҙәттән тыш ҡиммәтен һүрәт-
ләп, баҫалҡы рәүештә һәм шул уҡ ваҡытта үҙ бәҫен белеп әйткән: 

«Мине атаһынан, әсәһенән, балаларынан һәм бөтә кеше-
лектән нығыраҡ яратмай тороп, әҙәм хәҡиҡи иманға эйә була 
алмаҫ» (Бухари, Иман, 8);

«Мин – пәйғәмбәрҙәр юлбашсыһы, әммә бында үҙ-үҙем-
де маҡтау юҡ! Мин – пәйғәмбәрҙәрҙең һуңғыһы, әммә бында 
үҙ-үҙемде маҡтау юҡ! Мин – шәфәғәт ҡылыуға хоҡуҡ бирелгән-
дәрҙең тәүгеһе, шулай уҡ шәфәғәте ҡабул булғандарҙың тәү-
геһе, әммә мин быларҙы үҙемде маҡтар өсөн әйтмәйем!» (Дари-
ми, Муҡаддима, 8);

«Хөкөм көнөндә беренсе булып мин ҡубарыласаҡмын, мин 
быны маҡтаныр өсөн әйтмәйем. Маҡтау байрағы (Лиуәүл-
хәмд) миңә тапшырыласаҡ, әммә мин бының менән маҡтанмай-
ым. Мин – Хисап көнөндәге барса кешенең юлбашсыһы, әммә 
мин бының менән маҡтанмайым! Йәннәткә беренсе инеүсе мин 
буласаҡмын, әммә мин бының менән маҡтанмайым» (Дарими, 
Муҡаддима, 8; Тирмиҙи, Манаҡыб, 1/3616).

Бөтә донъялар Аллаһ Илсеһенең (салләллаһу ғәләйһи үә 
сәлләм) баһалап бөткөһөҙ ҡиммәтен таный. Хәҙистә был турала 
әйтелә:

«Ер һәм күктә төйәкләнгәндәрҙең һәммәһе, боласыл ендәр 
һәм кешеләрҙән башҡа, минең Аллаһ Илсеһе булыуымды белә» 
(Әхмәт, Мүснәд, III, 310).

Шәйех Мәүләнә әйтә: «Эй, ғәмһеҙ кеше! Муса һәм Әхмәт-
тең мөғжизәләренә ҡара. Таяҡ нисек ғәләмәт ҙур йыланға әй-
ләнде, пальма бүрәнәһе, рухи мәғрифәткә эйә булып, нисек ыңғы-
рашты?»

«Мөхәммәт пәйғәмбәр уны һағынып ыңғырашҡан бүрәнәне 
һыйпаны. Эй, бәндә, һин бүрәнән кәмме ни, айырылыу һағышынан 
ыңғырашҡан бүрәнә ише лә була алмайһыңмы?»

«Ила, түгелеп ила, ул бит һинең өсөн Аллаһу Тәғәләнән ял-
барып һораны: «эй өммәтем минең, эй өммәтем…» 

Иң гүзәл сүрәттә (әхсан-и тәкүим) бар ҡылынған кеше 
башҡа йән эйәләренән Аллаһ Илсеһенең (салләллаһу ғәләйһи үә 
сәлләм) хәҡиҡи ҡиммәтен танып белә алыуы менән айырыла һәм 
бөтә күңеле менән уның янында булырға ынтыла. Ундай рухи 
халәтте Мәүләнә Руми шулай тасуирлай:

«Ут ялҡынында ағас көлгә әйләнә, рухиәттең һөйөү ялҡы-
нында Раббыһына күндәмдәр тыуа».

Үле түмәр мейескә яғырға ғына эшкинә. Рухиәте үлеләр 
тамуҡ уты яғыулығына ғына эшкинә. Әммә ҡәлбе тере, күҙе 
ваҡиғаларҙың мәғәнәһен һәм асылын күргәндәр, ҡолаҡтары 
хаҡты, изгелекте ишетә белеүселәр, Хәҡиҡәтте танып белеп, 
хикмәт менән тула һәм өлгөрә башлай. Шунан ул һөйөү ялҡы-
нына сорнала. Әлбиттә, уның мөхәббәт ялҡынында яныуы утын 
ағасының утта янып көлгә әйләнеүенә оҡшаш түгел. Мөхәббәт 
ялҡыны мөьминде маҡтауға лайыҡлы итә: «Ниндәй гүзәл был 
ҡол!» (Сад, 30, 44).

 Һөйгәнеңдә иреп юғалырға мәжбүр иткән мөхәббәт. Күбәләк 
ҡанаттарын көйҙөргән мөхәббәткә оҡшаш мөхәббәт.

Күренекле шағир һәм аҡыл эйәһе Мөхәммәт Иҡбәл мета-
фора ярҙамында, яҡтылыҡҡа ынтылып, янып йәшәп, үҙҙәре лә 
яҡтылыҡ сығанағына әйләнгәндәр һәм, киреһенсә, ҡараңғыла 
ултырыуҙы хуп күргәндәр халәтен шулай тасуирлай: 

Китапханала төнөн ишеттем мин,

Хәбәр һата китап ҡорто күбәләккә:

«Ибн Сина йыйынтығын тикшерәмен,
Әл-Фараби биттәрендә биҙәк үрәм,
Тик был тормош мәғәнәһен төшөнмәйем,
Бәхеткә лә һис кенә лә мандымайым».

Ярым көйгән күк күбәләк әйтте шунда:

«Китаптарҙа һағыштарға юҡтыр дауа.
Йәшәү йәме – мөхәббәттең ялҡынында...»

Бөтә халәте менән ҡанаттары көйгән күбәләк китап ҡортона 
әйтә кеүек:

«Фәйләсуфтарҙың ҡулъяҙмалары лабиринттарында бу-
талғансы, үҙеңде һәләкәттән ҡотҡар! Мөхәббәт һәм ғазаптар оке-
аны булған «Мәснәүиҙәр» менән рухланып ҡанатлан».

Был мәҫәлдә ихласлыҡ һәм тәҡүәлектән мәхрүм ғилем эй-
әләре, эйә булған ғилемдәрен тормоштарында файҙаланмаусы-
лар китап ҡорто менән сағыштырыла. Күңелдәре Раббыбыҙға 
ялҡынлы һөйөү менән тулы, алған ғилемдәренә ярашлы ғәмәл 
ҡылған салих заттар яҡтылыҡ тирәләй өйөрөлгән күбәләктәр 
хәлендә.

Аллаһ Илсеһенән (салләллаһу ғәләйһи үә сәлләм) йы-
раҡлашҡандар өйөрөндә ҡалыуҙан гел ҡурҡып йәшәгән 
сәхәбәләрҙең береһе Сәүбән (раҙыйаллаһу ғәнһү) була.

Бер заман ул Аллаһ Илсеһе (салләллаһу ғәләйһи үә сәлләм) 
янына ҡайғылы, борсоулы ҡиәфәттә килә.

Аллаһ Илсеһе (салләллаһу ғәләйһи үә сәлләм) уны был 
ҡәҙәр бәхетһеҙ килеш күреп һорай:

– Нимә һине борсоуға һалды, Сәүбән?

Сәүбән үҙен даимән ғазаплаған тойғоларын асып һала:

– О Рәсүлуллаһ, атам-әсәм һәм мин үҙем дә һинең юлыңда 
фиҙа булайыҡ! Һинең янда саҡта минең тойғоларым бөтөн-
ләй үҙенә башҡа. Өйҙә саҡта мин яңғыҙлыҡтан яфа сигәм. Һи-
нең Нурыңдан ситтә үткәргән һәр мәлем - ғазап... Миңә бер уй 
тынғылыҡ бирмәй: был донъяла шул ҡәҙәр ғазапланам икән, 
әхирәттә минең менән нимә булыр. Ул донъяла Һеҙ пәйғәмбәрҙәр 
араһында буласаҡһығыҙ. Ә минең менән ни булыр, мин ҡайҙа 
булырмын – билдәһеҙ! Ә әгәр мин Йәһәннәмгә эләкһәм, Һине 
күреүҙән бөтөнләй мәхрүм ҡаласаҡмын! О Рәсүлуллаһ, ошо уй-
ҙар йөрәгемә түҙеп торғоһоҙ яра һала!

Аллаһ Илсеһе (салләллаһу ғәләйһи үә сәлләм), бер килке өн-
дәшмәй тора һәм шулай тип яуап бирә:

– Сәүбән, кеше һәр саҡ үҙенең һөйөклөһө менән. (Бухари, 
Әҙәп, 96; Мөслим, Бирр, 165).

Сәүбән иң фәҡир сәхәбәләрҙең береһе була. Әммә, Аллаһ 
Илсеһенә (салләллаһу ғәләйһи үә сәлләм) оло һөйөү бәрәкәтен 
татып, ул кешеләрҙең иң байына әйләнә. 

Әйҙәгеҙ, үҙебеҙҙе оло йөрәкле Сәүбән менән сағыштырып 
ҡарайыҡ һәм шуны аңларға тырышайыҡ: беҙҙең рухи халәтебеҙ 
ниндәй, мәңгелек донъяла Аллаһ мине Рәсүллаһтан (салләллаһу 
ғәләйһи үә сәлләм) айыра күрмәһен, тип ғазапланабыҙмы?

Ә бит был донъяла беҙ Аллаһ Илсеһен (салләллаһу ғәләйһи 
үә сәлләм) таный алһаҡ ҡына, ул Хисап көнөндә беҙҙе таный ала-
саҡ. Беҙҙе ул Кәүҫәр шишмәһе янында көтөп торасаҡ. Әгәр ҙә ки 
күңелебеҙ уның яҡтылығын күрер кимәлгә күтәрелһә, беҙ уның 
ҡарашының Нурын тоясаҡбыҙ. Әгәр ҙә ки үҙебеҙҙе уны тыңлауға 
һәм уға буйһоноуға күнектерһәк, ул, Аллаһу Тәғәләнең рәхмәте 
менән, беҙҙе үҙ даирәһенә аласаҡ.

Беҙгә уның юлынан барыу лазым, һәм ул беҙгә шәфәғәт ҡы-
ласаҡ:

«... Рәсүлебеҙҙе лә һеҙҙең тура юлда булыуығыҙға шаһит 
булһын тип, ебәрҙек» (әл-Баҡара (Һыйыр), 143).

Беҙҙе Аллаһ Сүбхәнәһү үә Тәғәләгә күндәм булырға өйрәт-
кән Аллаһ Илсеһе (салләллаһу ғәләйһи үә сәлләм) әйткән: 

«Уйланыуға тиң ғибәҙәт юҡ» (Байхаҡи, Шуаб, IV, 157).

Аллаһ Илсеһе (салләллаһу ғәләйһи үә сәлләм) өндәшмәй то-
роуҙы һәм тәрән фекер йөрөтөүҙе һүҙҙән өҫтөн күргән. Хинд бин 
Әбү Халә әйткән:

«Аллаһ Илсеһе (салләллаһу ғәләйһи үә сәлләм) күберәк 
тәрән уйға сумып өндәшмәй ине. Уның буш торғанын күргәнебеҙ 
булманы. Ул ихтыяж тыуған сүрәттә генә һөйләште. Уның өн-
дәшмәй тороуы телмәренән дә артыҡ ине. Ул телмәрен Аллаһты 
зекер итеп башлар һәм зекер итеп тамамлар ине...» (Ибн Сағд, I, 
422-423).

Аллаһ Илсеһе (салләллаһу ғәләйһи үә сәлләм) үҙенең ар-
тынан эйәреүселәрҙе йышыраҡ фекер йөрөтөргә өндәп әйткән:

«Был донъяла юламсылар кеүек булығыҙ!.. Төйәгегеҙ мәсет 
булһын!.. Йөрәгегеҙ изгелекле һәм йомшаҡ булһын!.. Күп уйла-
нығыҙ һәм күп илағыҙ!.. Нәфесегеҙ һәм теләктәрегеҙ һеҙҙе үҙ-
гәртмәһен (йәғни, нәфесегеҙ теләктәре артынан эйәреп йөрөмә-
геҙ)!..» (Әбү Нуайм, Хилья, I, 358).

Ҡайһы саҡ Аллаһ Илсеһе (салләллаһу ғәләйһи үә сәлләм), 
уйланырға мәжбүр итеп, сәхәбәләрҙең һорауҙарына ҡаршы үҙе 
һорау биргән. Әбү Разин былай тип һөйләй:

«Бер заман мин уға һорау бирҙем:

– О Рәсүлуллаһ! Аллаһу Тәғәлә барса үлгәндәрҙе нисек ҡа-
бат терелтер икән? Быға миҫалдар бармы?

Аллаһ Илсеһе (салләллаһу ғәләйһи үә сәлләм) яуап бирҙе:

– Халҡың йәшәгән үҙән буйлап ул ҡоролоҡтан ҡара көйгән 
мәлдә үткәнең булдымы? Ә яҙын, үҙән йәшеллеккә күмелгәндә, 
булдыңмы унда?

Мин әйттем:

– Әлбиттә!

– Бына был Аллаһтың нисек тергеҙеүенә бәйле яуап. Аллаһ 
бөтә әруахтарҙы ла шул рәүешле тергеҙә!» (Әхмәт, IV, 11).

Икенсе миҫал Аллаһу Тәғәләнең Үҙенән:

«Ҡара һин Аллаһ Тәғәлә ниғмәттәренә! Ҡороп үлгән ту-
праҡ нисек яңынан терелә? Шик юҡтыр, Ул мәйеттәрҙе лә 
шулай тергеҙәсәк, Аллаһтың бар нәмәгә лә ҡөҙрәте етә» (Рум 
(Рум), 50).

Аллаһ Илсеһе (салләллаһу ғәләйһи үә сәлләм) Ҡөрьәнде 
бөйөк хөрмәт һәм иғтибар менән уҡыған. Ул изге аяттарҙың 
мәғәнәһе хаҡында тәрән уйланған һәм шунда уҡ Илаһи әмерҙәрҙе 
үтәргә керешкән. Әгәр аятта Аллаһтың исеме данланһа, ул өҫтәп 
маҡтар булған: «Сөбхәналлаһ!» (Аллаһ бөтә етешһеҙлектәрҙән дә 
өҫтөн) һәм башҡа маҡтау һүҙҙәре әйткән. Әгәр аятта доға булһа, 
ул Аллаһҡа ошо аят менән мөрәжәғәт иткән. Әгәр аят Аллаһҡа 
мөрәжәғәт итергә саҡырһа, ул Уға мөрәжәғәт иткән.

Ҡайһы бер аяттар уны шул ҡәҙәр тетрәндергән, ул таңға 
ҡәҙәр ошо аяттарҙың мәғәнәһе тураһында уйланған. 

Әбү Ҙарр тапшырған:

«Бер заман Рәсүлуллаһ, таңға ҡәҙәр түбәндәге аятты ҡабат-
лап, доға ҡылған:

 «Әгәр ҙә уларға яза бирһәң, улар, шөбһәһеҙ, Һинең ҡол-
дарыңдыр. Уларҙы ғәфү итергә уйлаһаң, Һинең ихтыярыңда, 
Һин – Еңеүсе, Һин - Хөкөмдар» (Мәидә (Табын), 118), (Нәсаи, Ифти-
тах, 79; Әхмәт,V, 156).

Аллаһ Илсеһе (салләллаһу ғәләйһи үә сәлләм) Ибраһим 
пәйғәмбәргә (ғәләйһис-сәләм) төшөрөлгән ҡайһы бер изге яҙма-
ларҙы тапшырған: 

«Аҡылы камил кеше түбәндәгеләргә ваҡыт табырға 
тейеш:

- доға ҡылыу һәм Аллаһҡа тәсбих әйтеү;

- Аллаһтың Ҡөҙрәте һәм Ижади Хеҙмәте хаҡында уйла-
ныу;

- үткән тормошоң хаҡында үҙ-үҙеңдән хисап алыу һәм 
алдағы эштәреңде планлаштырыу;

- ризыҡ табыуҙы ҡайғыртыу» (Әбү Нуайм, Хилья, I, 167; Ибн 
Әсир, әл-Камил, I, 124).

Сәхәбәләрҙең береһе, Әбү Дарда (раҙыйаллаһу ғәнһү), әйт-
кән: 

«Бер сәғәт фекер йөрөтөү Аллаһҡа ҡырҡ төн буйы 
ҡылған нәфел ғибәҙәттәренән өҫтөн» (Дайлами, II, 70-71, № 2397, 
2400).

Аллаһ Илсеһе (салләллаһу ғәләйһи үә сәлләм) күҙе күргән 
һәр нәмәнән нәсихәт алған һәм бының өсөн Аллаһҡа рәхмәтен 
белдергән. 

Беҙ тирә-йүндәге һәр нәмәлә Илаһи Ҡөҙрәтте күрергә ын-
тылырға һәм рухиәтебеҙҙе байытырға тейеш. Иман эйәһенең, 
Ҡояшҡа, Айға, күккә, үҙенә, ата-бабаһына һәм киләһе быуын-
дарына бағып, йәғни күҙе төшкән һәр нәмәлә бихисап Илаһи 
бәрәкәттәрҙе һәм мәрхәмәтте күрә белеүе мөһим. Ҡайҙан ки-
леүен һәм ҡайҙа юл тотоуын, нисек ғүмер итәсәген, был тәнде, 
ҡиәфәтте, ғүмерҙе Кем биреүен, тормош һәм ғаләм серҙәр менән 
тулы булыуын, ғаләмдең күңел асыу өсөн генә бар ҡылынмауын, 
ғүмер бирелгән берәүҙең дә хисап алынмай ҡалмаясағын асыҡ 
төшөнөү лазым.

Аллаһу Тәғәлә иманлы әҙәмдәрҙең фекер йөрөтөү кимәлен 
шулай тасуирлай:

 «Улар (мосолмандар) аяҡ өҫтө тороп та, ултырып та, янға 
ятҡан килеш тә Аллаһты зекер итәләр, күктәрҙең һәм Ерҙең 
яратылышы хаҡында тәрән фекерләйҙәр (һәм әйтәләр): «Йәә 
Раббыбыҙ! Һин быларҙы бушҡа ғына яралтманың. Һине 
тәсбих итәбеҙ (маҡтайбыҙ. Һин барса кәмселектәрҙән пакһың). 
Беҙҙе йәһәннәм ғазабынан ҡотҡар!» (Әлү Ғимран (Мәрйәмдең 
атаһы), 191).

Бер заман Билал (раҙыйаллаһу ғәнһү) таңда Аллаһ Илсеһенә 
(салләллаһу ғәләйһи үә сәлләм) килә һәм уны илаған килеш күрә. 

Рәсүлуллаһ шул ҡәҙәр илай, хатта ки кейеме, фатихалы һаҡалы, 
сәждәгә киткән урыны йәшкә мансылып бөтә. Билал һорай:

– О Рәсүлуллаһ! Ни өсөн шул ҡәҙәр илайһығыҙ, Аллаһ 
Тәғәлә һеҙҙең үткәндәге һәм киләсәктәге барса гонаһтарығыҙҙы 
ғәфү итте бит?

Аллаһ Илсеһе (салләллаһу ғәләйһи үә сәлләм) әйтә:

– Шулай булғас, мин Раббымдың рәхмәтле ҡоло булырға 
тейеш түгелме ни? Аллаһ менән ант итеп әйтәм, бөгөн төндә 
миңә шундай аяттар төшөрөлдө, уларҙы уҡып, фекерләп ҡара-
мағандарға – ҡайғы! - һәм ул «Әлү Ғимран»  сүрәһенең 191-192-
се аяттарын уҡый (Ибн Хиббан, II, 386).

Аллаһу Сүбхәнәһү үә Тәғәлә беҙҙе, Изге Ҡөрьәнде уҡып, 
уның мәғәнәһе тураһында фекер йөрөтөргә, тирә-йүнде күҙә-
теп фекер йөрөтөргә лайыҡлы итһен. 

Ҡәлбебеҙ уй-фекерҙәре, хафа-борсолоуҙарыбыҙ Аллаһ 
Илсеһенең (салләллаһу ғәләйһи үә сәлләм) рухиәте менән 
тулһын.

Әмин!..

Үлемдән ҡасып ҡотолорға ынтылған ғәмһеҙ кешегә ике ос-
таз бирелгән: береһе – күркәм һүҙҙәр менән һөйләүсе, икенсеһе 
– өнһөҙ телмәр менән саҡырыусы. Беренсеһе – Изге Ҡөрьән, 
икенсеһе – үлем. Ҡәбер таштарының өнһөҙ телмәренән нығыраҡ 
инандырлыҡ тағы нәмә бар?

ИСЕМЕ МЕНӘН АЛЛАҺ АНТ ИТКӘН БӘРӘКӘТ

Аллаһ Тәғәләнең Хәҡиҡи асылын беҙ белә алмайбыҙ. Ул – 
Бөйөк, Бөтә кәмселектән пак, Шөһрәтле...Уны танып белергә 
ҡадир булмауыбыҙҙы дәлилләп тороусы бер сифаты –  «Мүхалә-
фатүн лиль-хауадиҫ…», йәғни Ул Үҙенең яратылмыштарының 
береһенә лә оҡшамаған…

Ул арауыҡ һәм ваҡыт төшөнсәләренә бәйле түгел… Ул – Бе-
ренсе, Һуңғы, Барыһын Күреүсе, Абсолют Ысынбарлыҡ (Әл-
Хаҡҡ)…

Аллаһтың «Яралтыусы» һәм «Мәңгелек» кеүек сифаттары 
яратылмыштарынан берәүгә лә хас түгел. Барса мәхлүктәр ваҡыт 
һәм арауыҡ менән сикләнгән. Кешеләр, фәрештәләр, ендәр, хайу-
андар һәм башҡа мәхлүктәр – һәммәһенең тәҡдир ителгән ғүме-
ре бар, ғаләм дә Ҡиәмәт еткәс юҡҡа сығасаҡ. 

Һис шикһеҙ, кешеләр һәм ендәр өсөн ерҙәге ваҡыт һәм ара-
уыҡ төшөнсәһе башҡа яратылмыштарға ҡарағанда күпкә мөһи-
мерәк. Ерҙәге тормошон тамамлап юҡҡа сыҡҡан башҡа яратыл-
мыштарҙан айырмалы рәүештә, кешеләр һәм ендәр өсөн фани 
донъяла ғүмер бөтөү йәшәйештең бөтөүен аңлатмай, мәңгелек 
донъяға күсеүҙе аңлата. Ә ундағы тормош хозур булырмы, әллә 
яфамы, бүләк булырмы, әллә язамы – һәммәһе ерҙәге тормошо-
боҙға бәйле. Фани донъяла сәсәбеҙ, сәскәндәребеҙҙең уңышын 
әхирәттә йыябыҙ.

Кеше ваҡытты дөрөҫ иҫәпләй алһын өсөн, күк көмбәҙен-
дә быуаттар буйы ике яҡтыртҡыс йөҙөп йөрөй, улар – Ай һәм 
Ҡояш. Илаһи тәҡдир буйынса, улар үҙҙәренең орбитаһы буйлап 
билгеләнгән ваҡытҡа ҡәҙәр шулай әйләнеп йөрөйәсәк. Бөтә был 
күренештәр кешегә фекерләп ҡарар өсөн сәбәп булып тора…

НӘСИХӘТ КӨҘГӨҺӨ

Һәр тыуған таң ғүмер китабының йәнә бер яңы битен аса... 
Мәхшәр майҙанында уҡыласаҡ был биткә һин бөгөн нимә яҙы-
рһың? Уны нимә менән тултырырһың?

Күләгәләрҙе йәшергән, ҡояш күк көмбәҙенең иң түрендә 
булған төш мәле – бөтә күләгәләр юҡҡа сығасаҡ Хисап көнө 
хаҡында иҫкәртмә…

Күләгәләр оҙонайған һәм күк йөҙө тоноҡлана барған ҡояш 
байышы алдындағы мәл ғүмер байышы тураһында иҫкәртә...
Ваҡыттың үтеүен, фани донъялағы ғүмерҙең үтеүен иҫкәртә...

Ҡояштың һәр бер батышы, төрлө төҫкә инеп емелдәп, 
ғаләмдәге йәшәйештең дә бер көн килеп юҡҡа сығасағы ту-
раһында иҫкәртә...

Һәр төн ғаләмде аңлап булмаҫлыҡ сер менән сорнап ала... 
Ерҙең бихисап сағыу пейзаждары юҡҡа сыға, уның байы күк 
көмбәҙе емелдәшеп күҙҙең яуын алған иҫәпһеҙ-хисапһыҙ йон-
доҙҙар менән биҙәлә...

Көҙ еткәс, тәбиғәттең һулып бөтөүе бөтә барлыҡтың юҡҡа 
сығасағына ишара; ҡышҡы һыуыҡтың өнһөҙлөгө үлемде һәм 
Ахырызаманды хәтерләтә; яҙғы сағыу йәшеллек – әхирәттәге 
ҡубарылыуҙы; йәйге емеш-еләк муллығы – йәннәттәге тәҡүәле 
мөьминдәр өсөн әҙерләнгән һый-хөрмәтте...

Күк календарҙары даимән ваҡытты һанау менән мәшғүл. 
Өй календары ла йыл һайын алмашына... Йылдар, айҙар, аҙна-
лар үтеп тора... Ғәмһеҙ наҙандар Яңы календарь йылын ҡаршы 
алып ҡыуанғанда, яңы өмөттәр менән йыуанғанда, салих зат-

тар, «ғәмәл дәфтәребеҙ» ниндәй ғәмәлдәребеҙ менән тулыланды 
икән, тип борсола...

Ҡайҙан килә был ваҡыт һәм ҡайҙа китә? Беҙгә билдәләнгән 
сәғәт ҡасан, ни рәүешле тамаланыр?

Аллаһу Сүбхәнәһү үә Тәғәлә, тәүге аятын төшөрөп, был 
донъяның фанилығы тураһында уйланырға саҡыра: 

اِقْرَأْ بِاسْمِ رَبِّكَ الَّذ۪ي خَلَقَ
«Һине юҡтан бар иткән Раббының исеме менән уҡый 

башла!» (Ғәләк (Яралғы тамсыһы), 1), ул шуны аңлата: «Тирә-йү-
неңдә булғандарҙың һәммәһен уҡы!... Күҙең күргән һәр нәмәлә 
ҡәлбең менән Раббыңды эҙлә!..»

Тормошто шул рәүешле ҡабул итеү һәләте – бөйөк Илаһи 
бүләк... Аллаһ Тәғәлә һәр нәмәлә ҡолона Үҙенең Ҡөҙрәтен 
күрһәтә, Үҙенең сикһеҙ Йомартлығы хаҡында иҫкәртә, икен-
се яҡтан, ер тормошоноң - фани, әхирәттең мәңгелек булыуы 
хаҡында киҫәтә.

Мөьмин тәүге Илаһи аятты күңеленә һеңдерергә тейеш. 
Тирә-йүнгә бағып, Хаҡҡ Тәғәләбеҙҙең Бөйөклөгө һәм Уның Яра-
тылмышының гүзәллегенән тетрәнеү тойорға тейеш. Рухиәтең-
дең шундай халәте – мөьмин ҡәлбенең өлгөргәнлегенә асыҡ дә-
лил.

ЙӘШӘҮ КӘРЕ

Фани донъяға бирелгән ваҡыт – ғүмерҙең үҙе кеүек, Илаһи 
тәҡдир...Күктәге болоттарҙан төшкән ямғыр, ерҙән шытып 
сыҡҡан үҫемлектәрҙәй Илаһи бәрәкәт, насип нәмә... Ғүмер – 
Аллаһ Тәғәләнең сикһеҙ хазиналарынан ҡолдарына бирелгән 
тиңһеҙ бүләк.

Инсандың ҡарашы һәр нәмәлә фанилыҡ мисәтен күрер-
гә тейеш... Ғүмерҙең һәр мәлен файҙа менән үткәреү лазым...
Ғүмерҙең һәр мәлен һуңғыһы һымаҡ ҡабул итеү лазым... Һуңғы 
көнөм түгелме икән, тигән хәүефтән азат булырға тейеш түгел 

кеше... Ҡурҡмайынса, мөьмингә хас булған мәртәбәңде төшөр-
мәйенсә, лайыҡлы ҡаршы алыу өсөн, үлемдең һалҡын һулышын 
тойорға әҙер булырға кәрәк.

Аллаһ Тәғәлә киҫәтә:

كُلُّ نَفْسٍ ذَآئِقَةُ الْمَوْتِ
«Һәр йән эйәһе үлемде татыясаҡ...» (Әлү Ғимран (Мәрйәмдең 

атаһы), 185; Әнбийә (Пәйғәмбәрҙәр), 35);

كُلُّ مَنْ عَلَيْهَا فَانٍ
«Ер йөҙөндәгеләрҙең барыһы ла юҡҡа сығасаҡ» (Әр-Рах-

мән (Мәрхәмәтле Аллаһ), 26).

Ҡыҙғанысҡа ҡаршы, кеше үҙенә бирелгән бәрәкәттәрҙең 
хәҡиҡи ҡиммәтен уларҙан мәхрүм ҡалғас ҡына аңлап ала. Изге 
аят үлем әсеһен татыған кешенең ни ҡәҙәр үкенес һәм һыҙланы-
уға дусар булғанын асып һала: 

«Әжәле килгән кеше: “Раббым! Миңә ҡыҫҡа ваҡытҡа 
ғына булһа ла ғүмер бир. Валлаһи, мин саҙаҡа бирер инем, 
изгелектәр ҡылыр инем!”- тип әйткәндән күпкә әүәл Беҙ 
биргән ризыҡтарығыҙҙан саҙаҡа бирергә кәрәк ине» (Мона-
фиҡтар (Ике йөҙлөләр), 10).

Аллаһ Илсеһе (салләллаһу ғәләйһи үә сәлләм) үҙенең өммә-
тен, йәғни беҙҙе, киҫәткән:

«Үкенесһеҙ үлгән бер генә кеше лә юҡ».

Сәхәбәләр унан һораған: «О Рәсүлуллаһ, нимәгә үкенә һуң 
ул!?» 

Пәйғәмбәребеҙ (салләллаһу ғәләйһи үә сәлләм): «Әгәр изге-
лекле кеше булһа, изгелекте күберәк ҡылмағанына үкенер, ә әгәр 
гонаһкәр булһа, гонаһтарынан баш тартмағаны өсөн үкенер» 
(Тирмиҙи, Зуһд, 59/2403).

Бәс, шулай булғас, һис кем, дөрөҫ йәшәйем, тигән инаныс 
менән көн итә алмай. Йөрәктәренең потенциалын асмағандар, 

рухи мөмкинлектәрен камиллыҡ дәрәжәһенә еткермәгәндәр би-
шектән ҡәбергәсә үҙҙәренә төрлө донъяуи шөғөл эҙләй, төрлө 
нәмә менән мауыға. Бушҡа үткән ғүмер - бала саҡтағы ғәмһеҙ 
уйындар, йәшлектәге ялҡынлы көслө теләктәр, балиғ булған 
осорҙағы ғәмһеҙлек, моңһоҙлоҡ; ҡартайған саҡтағы тормошҡа 
ашмаған хыялдар өсөн һағышланыу. Иманлы әҙәм, тормош 
асылына мөмкин ҡәҙәр иртәрәк төшөнөп, Раббыбыҙҙың риза-
лығын алырлыҡ итеп йәшәргә тейеш.

Хаҡҡ Тәғәләбеҙ тормошобоҙҙоң ниндәйҙер мәлендә генә тү-
гел, ә баштан алып аҙаҡҡаса Уға хеҙмәт итеүебеҙҙе, Уға күндәм 
булыуыбыҙҙы теләй... Шул сәбәпле бүләк итеп бирелгән тормо-
шобоҙҙоң ҡиммәтен һис ҡасан онотмаҫҡа тейешбеҙ...

ҺӘР СЕКУНДЫНА ҠӘҘӘР

Кеше алтынға бәрәбәр нимәгәлер хужа булһа, ул уны бик 
ҡәҙерләп һаҡлай. Һатыусы һәм алыусы уны иң теүәл үлсәгес 
менән үлсәй. Ваҡыт та – кеше лайыҡ булған иң ҡиммәтле ниғмәт. 
Әгәр кеше һәр көнөн, һәр сәғәтен, һәр минуты, һәр секундын Ал-
лаһтың ризалығына ирешеү өсөн файҙаланһа, мәңгелек тормош 
өсөн иң ҡиммәтле ниғмәт буласаҡ ул.

Әҙәм нәфесе йәшәйеш фанилығы хәҡиҡәтен ҡабул итеүгә 
ҡырҡа ҡаршы, шуға күрә ул үлемде иҫкә төшөргән бөтә нәмәнән 
ҡасырға тырыша. Ә бит үлем – әхирәт ҡапҡаһы. Ошо ҡапҡа 
янында кеше мәңгелек өсөн ҡайтанан тыуа. 

Үлемдән ҡасып ҡотолорға ынтылған ғәмһеҙ кешегә ике ос-
таз бирелгән: береһе – күркәм һүҙҙәр менән һөйләүсе, икенсеһе 
– өнһөҙ телмәр менән саҡырыусы. Беренсеһе – Изге Ҡөрьән, 
икенсеһе – үлем. Ҡәбер таштарының өнһөҙ телмәренән дә нығы-
раҡ инандырлыҡ тағы нәмә бар?Башҡа остаздар булмаһа, ошо 
икәү ҙә етә. Һалҡын ҡәбер таштары янында тормоштоң мәғәнәһе 
асығыраҡ күренә. 

Әҙәм ғүмеренең дә үҙ календары бар. Ҡара көҙҙә ағастар 
яланғаслана, унан һуң ер туңа, ҡар менән ҡаплана, әммә шаулы 
яҙ килеү менән, һәммәһе ҡабат терелә. Әҙәм балаһы ла тап шулай 

юҡтан бар ҡылына, үҫә, бәлиғ була, өлгөрөп етә. Йәйҙе – көҙ, 
көҙҙө – ҡыш алмаштырған һымаҡ, йылдар үтеү менән кеше лә 
үҙгәрә – тора-бара тәне һәм аҡылы көсһөҙләнә, кәре ҡайта.

سْهُ فِي الْخَلْقِ اَفَلَ يَعْقِلُونَ رْهُ ننَُكِّ وَمَنْ نعَُمِّ
«Берәүһенә оҙон ғүмер бирә ҡалһаҡ, Беҙ уны бөкрәйтеп 

бөтөрөрбөҙ. Шул турала уйлап ҡарамайҙармы?» (Йә-син, 68).

Кеше ғүмере сикһеҙ түгел, был фани донъяла кеше ғүмере 
мәңгелек була алмай. Бәндәнең мәңге йәшәү теләге асылда уның 
мәңгелек донъяныҡы булыуы хаҡында һөйләй. Мәғрифәт эйәһе 
фекеренсә, фани донъя – әхирәт өсөн капитал йыйыу урыны, 
сөнки беҙҙең хәҡиҡи төйәгебеҙ – мәңгелек донъя. 

ХӘҠИҠИ ТОРМОШ – МӘҢГЕЛЕК ТОРМОШ

Бер генә мәлгә лә шуны оноторға ярамай: Раббыбыҙ Аллаһҡа 
шөкөрһөҙ тормош, яҙыҡтар - йәннәт юлында кәртә. Яҙыҡтар 
артҡан һайын, кәртәләр ҙә күбәйә. Быларҙы асыҡ аңлаған кеше 
үлем хаҡында йышыраҡ һәм тәрәнерәк фекер йөрөтә башлай. 
Аллаһ Илсеһе (салләллаһу ғәләйһи үә сәлләм) иҫкәрткән: 

«Ер ләззәттәрен өҙөүсе үлем хаҡында йышыраҡ иҫкә 
төшөрөгөҙ» (Тирмиҙи, Ҡиәмәт, 26). 

Шәйех Имам Раббани (рәхмәтуллаһи ғәләйһи) әйткән:

«Үлем, асылда, бәхетһеҙлек түгел; ысын бәхетһеҙлек – 
үлемдән һуң ни булыуы тураһында хәбәрҙар булмау».

Изге күңелле Ғәли (раҙыйаллаһу ғәнһү) киҫәткән:

«Ер тормошо, арҡа биреп, һеҙҙән алыҫлаша; ә әхирәт һеҙгә 
ҡаршы килә. Уларҙың икеһенең дә балалары бар. Һеҙ мәңгелек 
донъяның балалары булығыҙ. Фани донъя балалары булыуҙан 
һаҡланығыҙ. Бөгөн әле ғәмәлдәр бар, тик хисап алыу юҡ; иртәгә 
иһә хисап алыу буласаҡ, тик ғәмәлдәр булмаясаҡ» (Бохари, Рикак, 4).

Раббыһын иҫенә лә алмағандарҙы үлем өйөрмәһе алып кит-
кәндә, фани донъя иламаясаҡ, әхирәт тә уларҙы йылмайып ҡар-
шы алмаясаҡ. 

Кешелек тарихы алтын хәрефтәр менән яҙылған изгелектәр  
менән дә, йәнде өшөткөс яманлыҡтар менән дә тулы – улар һәм-
мәһе кешеләр өсөн нәсихәт. 

Беҙгә нурын һипкән ҡояш - залимдар, фирғәүендәр, Һаман-
дар, Нәмрудтар, Ғәд һәм Сәмүд ҡәүемдәрен яҡтыртҡан шул уҡ 
ҡояш. 

Хакимлыҡ иткән осоронда ҡурҡыу һәм ҡалтыраныу менән 
телгә алынған “бөйөк” батшалар, залимдар күптән ҡәбер ҡуйы-
нында Илаһи язаға дусар. Ҡәлбе, йөҙө Иман ҡояшы менән нур-
ланмағандар, янғын һәләк иткән ер һымаҡ, ә Иман ҡояшы менән 
нурланған күңелдәр хуш еҫле гөлдәргә күмелгән мәңгелек баҡ-
салар һымаҡ.

Йәғәфәр Садыҡ фани донъя һәм мәңгелек өсөн йәшәүселәрҙең 
халәтен образлы рәүештә шулай тасуирлай: 

«Эй, донъя (фани донъя)! Аллаһҡа хеҙмәт итеүселәргә бу-
лыш, ярҙам ит! 

Үҙеңә хеҙмәт итеүселәргә (үҙен генә ҡайғыртыусыларға) 
ҡыйынлыҡ, мәшәҡәт тыуҙыр!»

Ғүмерен заяға уҙғармаҫ өсөн, Аллаһтың лайыҡлы ҡоло бу-
лыр өсөн, инсан даимән фекерләргә тейеш. Раббыбыҙ Аллаһ 
бары тик кешегә генә фекерләү һәм ғилем алыу һәләтен биргән. 
Ғилемгә эйә булғандар ғаләмдәге атомдан – галактикаларға, ми-
крообъекттарҙан макрообъекттарға ҡәҙәр – һәр нәмәлә Аллаһтың 
Ҡөҙрәте һәм Яралтыу Һәләте кәүҙәләнешен күрә. 

Бөтә барлыҡ Хаҡ Тәғәләбеҙ индергән ҡанун-тәртиптәр-
гә буйһона. Ул ҡанун-тәртиптәрҙе белеү генә Илаһи хикмәтте 
аңларға ярҙам итмәй. Ер өсөн тәғәйенләнгән ғилем ерҙә ҡала. 
Ундай ғилем һөнәр алырға, ниндәйҙер вазифа йөкмәргә, йәшәр 
өсөн аҡса эшләргә мөмкинлек бирә... Бары шул ғына. 

Мәүләнә Йәләлетдин Руми бик күркәм әйткән:

Камиллыҡтың юламсыһы өсөн,
Билдәһеҙлек - ғилем асҡысы.
Наҙан өлөшөнә төшкән ғилем –
Бары томаналыҡ баҫҡысы.

Һорау бирсе үҙ-үҙеңә, йәнем:

Ҡайҙа илтә һине ғилемең?

ҒИЛЕМЕҢ ҠАЙҘА ИЛТӘ?

Аллаһ Илсеһе (салләллаһу ғәләһи үә сәлләм) әйткән:

«Кем тотанаҡлығын һәм тәҡүәлеген арттырмай был 
донъяла ғилем ала, үҙен Аллаһтан йырағайта ғына» (Суюти, Джа-
миғус-Сәғир, II, 169).

Имам Ғазали (рәхмәтуллаһи ғәләйһи) улына васыят иткән:

«Эй, улым! Ғилемһеҙ ғәмәл булмаған кеүек, ғәмәлһеҙ ғи-
лем дә – иҫәрлек. Бел, бөгөн һине гонаһтарҙан йырағайтмаған 
һәм ғибәҙәттәргә яҡынайтмаған ғилем, һине иртәгә Йәһәннәм 
утынан йырағайтмаҫ (һәм Йәннәткә яҡынайтмаҫ)».

Тормоштоң башҡа ниғмәттәре кеүек, ғилем дә хаҡ юлда са-
рыф ителергә тейеш.

Юғиһә алъюҫыҡҡа сарыф ителгән ғилем һауаланыуҙы һәм 
мин-минлекте генә арттырасаҡ, рухиәтһеҙлекте көсәйтәсәк. 
Күренекле сәләфиҙәр ғалимы Әбү Хазим әйткән:

«Аллаһҡа яҡынайтмаған бәрәкәт һәм ғилем бары тик башты 
ғына ауырттыра». 

Ғилем алыуҙың маҡсаты, йәғни бөтә ғаләмдәге Илаһи ғи-
лемдәрҙе өйрәнеү маҡсаты – мәғрифәтуллаһҡа эйә булыу – 
күңелебеҙ менән Хаҡҡ Тәғәләбеҙҙе аңларға өйрәнеү. Ғилемдең 
ҡиммәте лә шунда: ул мосолмандың иманын нығытырға, фани 
донъяға килеүҙең асылын төшөнөргә ярҙам итергә тейеш. Тәүге 
Илаһи әмер ҙә бит шул хаҡта: «ْاِقْــرَا/Уҡы!», йәғни: «Иманлы бул, 
ғибәҙәт ҡыл, гүзәл әхлаҡҡа эйә бул!»



105

ВАҠЫТ ҺӘМ ҒИЛЕМДЕҢ ҠИММӘТЕН ТӨШӨНӨҮ    ��������������������������������������������������������������������������

Бәс, шулай булғас:

Үҙеңдә йәшеренгән серҙәрҙе уҡы!

Биттәрен аса-аса, күңел күҙе менән ғаләм китабын уҡы!

Изге Ҡөрьән хәҡиҡәттәрен, серҙәрен һәм хикмәтен уҡы! 

Был өс серҙең төбөнә төшә алған кеше мотлаҡ сәждәгә 
китәсәк. Даимән был өс сер тураһында уйланған кеше сикһеҙ 
хикмәткә эйә буласаҡ һәм, түбәндәге аятта әйтелгәнсә, Мөхәб-
бәтуллаһҡа (Илаһи Мөхәббәткә) лайыҡ буласаҡ:

«... Мәғлүмдер, Аллаһ тураһында уйлағанда, күңелдәр 
рәхәт тыныслыҡҡа ирешә» (Рәғд (Күкрәү), 28).

Күк көмбәҙендәге ҡояш эҫелеге булһынмы, усаҡ ялҡынымы, 
шәм утымы – һәммәһе Йәһәннәм ялҡыны һәм Аллаһтың асыуы-
на тарыуҙан ҡасыу кәрәклеге тураһында иҫкә төшөрә...

Күҙҙең яуын алырҙай гөл-баҡсалар,  тулы һыулы йылғалар, 
һандуғастар моңо Йәннәт һәм шунда саҡырыу алыу өсөн ни 
эшләргә кәрәклеге тураһында иҫкә төшөрә. Бүләк итеп бирел-
гән ниғмәттәр рәхмәт тойғоһо ла һәм шул уҡ ваҡытта Аллаһтың 
Бөйөклөгө һәм Ҡөҙрәте алдында ҡурҡыу ҙа уята. Изге Ҡөрьән 
даимән Илаһи ҡанундарҙы танып белергә, фекер йөрөтөргә өн-
дәй. Ҡөрьән барса ғилемде, хикмәтте һәм серҙе үҙендә туплаған. 

Илаһи хикмәтте танып белеүҙән алыҫ булғандарҙан Хаҡҡ 
Тәғәләбеҙ һорай:

اَفَلَ يَتَدَبَّرُونَ الْقُرْاٰنَ اَمْ عَلٰى قُلُوبٍ اَقْفَالهَُا
«Улар Ҡөрьәнде аңламайҙармы? Әллә уларҙың күңеленә 

йоҙаҡ һалынғанмы?» (Мөхәммәт, 24).

Изге Ҡөрьән беҙҙе хикмәткә һәм йөрәктәргә эленгән 
йоҙаҡтарҙан арыныу юлдарына өйрәтә. 

ҒИЛЕМ ХИКМӘТЕ

Изге аят әсә ҡарынындағы яралғының үҫеш этаптарын асып 
һала: 

«Хаҡтыр, Беҙ кешене (Әҙәм ғәләйһис-сәләмде) сафланды-
рылған балсыҡтан яһаныҡ.

Һуңынан уны ышаныслы бер урынға тамсы итеп урын-
лаштырҙыҡ.

Унан һуң шул шәһүәт тамсыһын ойошҡан ҡан (яралғы) 
хәленә килтерҙек; ҡанды епсел-епсел ит иттек, уны һөйәккә 
(һөлдәгә) әүерелдерҙек, шул һөйәктәрҙе ит менән ҡаплаттыҡ. 

Һуңынан уны башҡа рәүешкә (кеше һүрәтенә) кил-
тереп хасил иттек (йән өрҙөк). Ижад (барлыҡҡа килтереү) 
менән шөғөлләнеүселәрҙең иң бөйөгө, иң данлыһы – Аллаһ 
Тәғәләлер!» (Мөьминүн (Мөьминдәр), 12- 14).

Изге Ҡөрьән төшөрөлгән заманда кешелек эмбриология ғи-
леме хаҡында хәбәрҙар булмаған. Төшөрөлгән аяттарҙың асыҡ 
мәғәнәһе врачтар һәм биологтар өсөн уғата ҡиммәт. Әммә ке-
шелек өсөн был изге аяттарҙың ҡиммәте кешенең бар ҡылыныу 
серендә, хикмәтендә һәм Хаҡҡ Тәғәләбеҙгә даимән рәхмәтебеҙҙе 
белдереү зарурлығында.

Үлгән, сереп, ҡоро һөйәккә ҡалған әруахтарҙың ҡубарлы-
уына ышанмаған кешеләр тәүге тапҡыр нисек бар ҡылыныуҙа-
ры хаҡында уйланмай. Бер тамсы орлоҡтан камил сүрәттә бар 
ҡылыныуын күҙ алдына килтереүселәр Раббыбыҙға кешене ҡай-
танан тергеҙеү бер ни тормағанын яҡшы төшөнә. Ә быны инҡар 
итеүселәрҙе изге аят киҫәтә:

 «Кеше үҙенең бер нәҫел орлоғонан яратылғанын аңла-
маймы? Аяныс, ул асыҡтан-асыҡ дошманлыҡ ҡыла!

Ул үҙенең нисек яратылғанын онотоп: «Был серегән һөй-
әктәргә кем йән өрә алһын?»-тип, беҙгә хәйләле һорау бирә.

Әйт: 

ةٍ لَ مَرَّ ي اَنْشَاَهَٓا اَوَّ يحُْي۪يهَا الَّـذ۪ٓ

«Уларҙы иң беренсе яралтҡан (Аллаһ) терелтәсәк. Ул һәр 
яратылғанды асылы менән белеүселер» (Йә-син, 77-79).

Уйыбыҙ менән үҙебеҙ баҫып торған ер ҡатламына баҡһаҡ, 
уның Әҙәм пәйғәмбәрҙән (ғәләйһис-сәләм) алып беҙҙең көн-
дәргәсә йәшәгән миллиондарса кеше шәүләһе менән тулғанын 
күҙ алдына килтерә алырбыҙ. Ә әгәр ҙә киләсәктең тәҙрәһенән 
баҡһаҡ, ергә беҙҙән һуң йәнә миллиондарса яңы кешеләр ки-
леүен күрербеҙ. Ерҙән килеү һәм ергә китеү... Ғәләмәт ҙур халыҡ 
ағымы ерҙән килә һәм кире ергә китә...

Бер заман шәйех Мәүләнә Руми менән Хусаметдин Челяби 
йыназала ҡатнаша. Шунда әруахты табутта ерләргәме, әллә та-
бутһыҙмы тигән бәхәс сыға. 

Хусаметдин Челяби әйтә:

«Әйҙәгеҙ, табутһыҙ ерләйек... Кеше өсөн бит ер – әсә, ә ағас 
– туғаны. Әруахты туғаны ҡуйынына түгел, әсәһе ҡуйынына 
бирәйек».

Ысынлап та, кеше һәм ағас сығыштары һәм физик 
төҙөлөштәре буйынса туғандарҙы хәтерләтә. Тәнебеҙ ер элемент-
тарынан яратылған, ашаған ризығыбыҙ ҙа ерҙә үҫә. 

Атайҙың нәҫел орлоғо барлыҡҡа килеүе, яралғының әсә ҡа-
рынында формалашыуы, кешенең үҫеше – һәммәһе ерҙә үҫкән 
ризыҡ арҡаһында. Тәнебеҙ – йәнебеҙҙең кейеме, һәм ул тән дә 
ерҙән яратылған. 

Ергә көн һайын ейгән ризығыбыҙ йәһәтенән сығып ҡарай-
ыҡ. Ер миллиардтарса йән эйәһен даимән ризыҡ менән тәьмин 
итә. Һәр организм йәшәйеше барышында бүленеп сыҡҡан тиҙәк 
кеүек нәмәләрҙе ерҙә ҡалдыра һәм, ахыр килеп, үҙе лә ергә китә. 
Ер барыһын ҡабул итә, таҙарта һәм йән эйәләренең яңы быуыны-
на йәнә ризыҡ бүләк итә.

Ер миллиондарса гөлдән торған һоҡланғыс келәм менән 
ҡаплана, үҙ ҡуйынынан меңдәрсә саф шишмә һәм тулы һыулы 
йылғалар ағыҙа. Ул, һис бер түләү көтмәйенсә, баҫалҡы һәм күн-
дәм рәүештә хеҙмәт итергә әҙер.

 Шәйех Мәүләнә Руми, ерҙең ошо сифаттары тураһында 
иҫкә төшөрөп, һәр ваҡыт уяу булырға, фекерләй белергә саҡыра:

«Ер кеүек бул...»

Йәғни, 

«Ер кеүек эскерһеҙ бул»,

«Ер кеүек йомарт бул»,

«Ер бул, һәм һинең арҡала ерҙә барсаһы йәнләнһен!»

Сер эсенә йәшеренгән сер...

Серҙәр тулы ғәләмәт ҙур донъя...

Раббыбыҙ Аллаһтың мөрәжәғәте:

«Һеҙ уйлап ҡарамайһығыҙмы ни?»,

«Фекер йөрөтмәйһегеҙме әллә?»,

«Һеҙ нәсихәт алмайһығыҙмы ни?»,

«Бында аҡылы булғандарға нәсихәттәр бар». 

Аллаһ Тәғәләнең Ихтыяры менән, кеше аҡылының сикле 
булыуы уны аҡылдан шашыуҙан йолоп ҡала, сөнки үлем, ҡә-
берҙә булыу, ҡубарылыу, хисаплама, Сират күперенән үтеү кеүек 
ваҡиғалар кешелә хәүеф һәм ҡурҡыу тыуҙыра. Әгәр ҙә ки кеше 
алдағы шул ваҡиғалар тураһында туҡтауһыҙ уйланһа, ашай ҙа, 
эсә лә алмаясаҡ, ғүмере буйы йәшкә күмелеп, ғәфү үтенәсәк.

Тик, Аллаһтың беҙҙе үҙ иркебеҙгә ҡуйыуы арҡаһында, 
моңһоҙ, ғәмһеҙ рәүештә йәшәй бирәбеҙ. Динебеҙ Хаҡҡ Тәғәлә-
беҙҙең Мәрхәмәтенә өмөт һәм Уның язаһынан ҡурҡыу араһында 
тигеҙлек һаҡлап йәшәргә ҡуша.

Күңел тыныслығыбыҙ вайымһыҙлыҡҡа әйләнеп китергә тей-
еш түгел. Аллаһтың тәҡүәле ҡолдары ғүмерҙәре буйы үҙҙәренең 
киләсәктәге тормошо өсөн хәүефләнеп йәшәй һәм башҡаларҙы 
ла ғәмһеҙ булмаҫҡа өндәй. 

Шәйех Ибраһим бин Әҙһәмгә һорау биргәндәр:

 «Ни өсөн беҙҙең доғаларыбыҙ ҡабул ителмәй?»

Ул әйткән:

«Һеҙ Аллаһты беләһегеҙ, әммә Уның әмерҙәрен үтәмәйһегеҙ!

Һеҙ Аллаһ Илсеһен (с.ғ.с.) беләһегеҙ, әммә ул ҡушҡан сөн-
нәт ғәмәлдәрҙе ҡылмайһығыҙ!

Һеҙ Ҡөрьән уҡыйһығыҙ, әммә уның буйынса ғәмәл ҡылмай-
һығыҙ!

Һеҙ Аллаһтың ниғмәттәре менән ризыҡланаһығыҙ, ә шулар 
өсөн рәхмәтегеҙҙе белдермәйһегеҙ!

Һеҙ йәннәтте беләһегеҙ, әммә уға лайыҡ булырға ынтылмай-
һығыҙ! 

Һеҙ йәһәннәм тураһында беләһегеҙ, әммә унан ҡурҡмай-
һығыҙ!

Үлемдән ҡотолоу юҡлығы хаҡында һөйләйһегеҙ, әммә уға 
әҙерләнмәйһегеҙ!

Һеҙ ата-әсәйегеҙҙе ерләгәнһегеҙ, тик бынан нәсихәт ал-
мағанһығыҙ!

Шундай ғәмһеҙ кешеләрҙең доғалары нисек ҡабул булһын!» 
(Тәзкирәтүл-Әүлиә).

Үләсәктәрен белә тороп, ҡәбергә әҙерләнмәгәндәрҙең 
ғәмһеҙлеге иҫ киткес.

Намыҫ эйәһе Әбү Бәкер (раҙыйаллаһу ғәнһү) киҫәткән: 

«Һин үҙеңә ҡәбер әҙерләмә, ә үҙеңде ҡәбергә әҙерлә».

Шәйех Мәүләнә Руми һәр нәмәнең аҙағы буласағы хаҡында 
уйланырға саҡырып әйткән:

«Эй, яҙ күркенә һоҡланыусы әҙәм! Барсаһын һулытҡан көҙгө 
һалҡындарҙы ла иҫеңә төшөр!

Иртәнге таңда офоҡтан балҡып күтәрелгән ҡояшты 
күрһәң, уның үлеме булған ҡояш батышын да уйла!

Тулған айҙың балҡышын күрһәң, ай аҙағында уның бөтөүен 
дә уйла!

Тормош юлында әҙәм шул уҡ этаптарҙы үтә: матурлыҡ һәм 
камиллыҡ, ә һуңынан – ғүмер байышы.

Кешеләрҙе һоҡландырған бала ни ҡәҙәр гүзәл, бәлтерәгән 
ҡарт ни ҡәҙәр меҫкен!

Йәштәрҙең тәне күҙеңде ҡамаштырһа, ҡарттарҙың игене 
урып алынған ҡамыл ише тәненә ҡара!

Эй, тәмле тамаҡ! Тор! Бәҙрәфкә бар һәм уларҙың тиҙәккә 
әйләнеүен күр!

Һора уларҙан: «Хуш еҫле тәм-томдар нисек был хәлгә ҡал-
ды?»

Яуап итеп улар әйтәсәк: «Эй, һин ни тураһында һөйләйһең? 
Был тәмлекәстәр сәскә төймәһе кеүек, әммә улар – ҡапҡанға 
алдатҡыс ем генә. Һин ҡапҡанға эләккәс, сәскә төймәһе һулыны 
һәм тиҙәккә әйләнде».

Һин күрерһең: оҫталығы менән таң ҡалдырған ҡулдар, бер 
көн килеп, зәғифкә, ҡалтырауыҡҡа әйләнәсәк. 

Үткер күҙҙәр тоноҡланасаҡ, йәшкәҙәп, тирә-йүнде йүнләп 
күрмәй башлаясаҡ.

Һин күрерһең: ҡыйыу, көслө кешеләр берҙән-бер көндө йы-
ртҡыс тырнағындағы сысҡан хәлендә тороп ҡаласаҡ.

Һин күрерһең: үҙ эшен яҡшы белгән иң камил төҙөүсе бер 
көн килеп зәғиф, меҫкен, бахырға әйләнәсәк!

Һушты алырлыҡ, аҡылдан яҙҙырырлыҡ һоҡланғыс толомдар 
ҡартлыҡта бысраҡ ишәк ҡойроғона оҡшап ҡаласаҡ. 

Бөтә барлыҡтың ыуыҙ сафлығына, гүзәллегенә һоҡлан! 

Ә һуңынан уның нимәгә әйләнеүенә күҙ һал!

Фани донъя зәғиф рухиәтлеләр алданған ҡапҡандарҙан 
тора.

Үҙ нәфесе әсиренә әйләнмәгәндәр, был донъя күләгәләренә 
алданмағандар Аллаһҡа яҡынаясаҡ.

Эй, күҙгә күренгән матурлыҡтың әсире булған әҙәм! Матур-
лыҡтың ыуыҙын күрҙең, инде юлыңдың аҙағына баҡ, шайтан 
кеүек бер күҙле булма. Үтә торғанға алданып, мәңгелек донъяға 
ҡарата һуҡыр булма.

 Шайтан Әҙәмдең балсыҡтан бар ҡылынғанын ғына шәйлә-
гән, фани булған балсыҡты күргән, ә бөйөклөгөн күрә алмаған.

Ул мәңгелек донъяларҙан булған хәҡиҡәткә һуҡыр ҡалған, 
кеше Аллаһтың ерҙәге хәлифәһе булғанын белә алмаған.

Һөйгән һөйөклөһөнөң нимәне ҡабул итә алмағанын ишет-
мәй һәм күрмәй.

Аллаһтың тәҡүәле ҡолдарының саҡырыуын башҡа саҡыры-
уҙарҙан алдараҡ ишетеүселәр ни ҡәҙәр бәхетле».

Мәүләнә шәйех әйткән ҡапма-ҡаршы ике тауыш – фани 
донъя тормошона тартылыу, ә икенсеһе – унан биҙеү. Әгәр 
шуларҙың берәйһенә ҡолаҡ һалһаң һәм артынан китһәң, икен-
сеһенән һаҡланырһың. Был йәһәттән шулай әйтелгән: 

Хаҡҡ Тәғәләбеҙ тупраҡты һәм ямғырҙы миҫал итеп килтерә. 
Күберәк ғилем алған һайын, һин тормош серенә лә нығыраҡ 
төшөнәһең... Ғилемдәр сәфәр өсөн яратылған диңгеҙҙәр һымаҡ... 
Беҙгә фекер йөрөтөргә кәрәк.

Изге аятта әйтелә:

«Шик юҡ, Күктәрҙең, Ерҙең яратылыуында, төн менән 
көндөң бер-береһен алмаштырыуында, кешеләргә файҙалы 
йөктәр тейәгән кәмәләрҙең диңгеҙҙәрҙе ярып йөҙөүендә, Ал-
лаһ, Күктән индереп, йәнһеҙ тупраҡты йәнләндергән ямғы-
рҙа, Ер йөҙөндә һәр төрлө йән эйәһен булдырыуҙа, елдәрҙе 
һәм Ер менән Күк араһында йөҙөп йөрөүсе, Аллаһтың һәр 
әмеренә буйһоноусы болоттарҙа фекер йөрөтөүсе халыҡ өсөн 
(Аллаһтың барлығын, берлеген) раҫлай торған байтаҡ дәлил-
дәр бар» (әл-Баҡара (Һыйыр), 164). 

Икһеҙ-сикһеҙ йыһан киңлектәре фекерләй белгән кешеләрҙә 
һоҡланыу уята... Йәнәбе Хаҡҡ Ер өҫтөндә бер туҙан ише генә ке-
шене ете ҡатлы күк киңлектәре тураһында уйланырға саҡыра. 

Раббыбыҙ Ҡояш, Ай, планеталар һәм йондоҙҙар менән 
ант итә, Аллаһтың Ҡөҙрәте һәм Тәҡдире буйынса билдәләнгән 
хәрәкәт траекторияһынан бер миллиметрға ла ситкә китмәгән 
һәм бер секундҡа ла һуңламаған планеталар һәм йондоҙҙар ту-
раһында фекер йөрөтөргә саҡыра.

Хәҙерге заманда күп кенә имандан йыраҡ булған һәм 
аҙашҡан ғалимдар, Аллаһтың Ҡөҙрәтенә ҡаршы сығып, Илаһи 
серҙәрҙе тулыһынса сисергә һәм үлемһеҙлек эликсирын табырға 
теләне. Әммә улар Илаһи Ҡөҙрәт алдында баш һалырға мәжбүр 
булды. Аллаһ кешелекте үҙ зәғифлеген танырға саҡыра:

КӘМСЕЛЕКТЕ КҮРӘҺЕГЕҘМЕ?!

«Аллаһ бер-береһенә ярашҡан ете ҡат Күкте бар итте. 
Ғаләмдәр Раббыһының бар итеү ғәмәлендә һеҙ һис бер кәм-
селек күрмәҫһегеҙ. Күтәрелеп бер ҡарағыҙ һеҙ Күккә, шунда 
һис бер етешһеҙ урын күрмәҫһегеҙ. Унан һуң тағы ҡат-ҡат 
ҡарағыҙ, ҡарашығыҙ (Күк төҙөлөшөндә кәмселек таба алмай-
ынса) хәлдән тайып, меҫкен хәлдә кире ҡайтыр» (Мүлк Хаки-
миәт), 3-4).

Бөйөклөктөң ни ҡәҙәр күркәм сағылышы!..

Раббыбыҙ беҙҙең иғтибарҙы төрлө нәмәләргә йәлеп итә: 
ашаған ризығыбыҙға, хайуандарға, үҫемлектәргә һәм емештәргә. 
Әммә фекер йөрөтөү һәм нәсихәт алыу – аҡыл, күҙ, ҡолаҡ эше 
түгел. Бының өсөн иман һәм тәҡүәлек менән тулы йөрәк кәрәк. 
Күңел офоҡтары асылған сүрәттә генә иманлы әҙәм был хәҡиҡәт-
тәрҙе тәрән итеп төшөнә ала. Әгәр бүлмәнең дүрт диуарын кө-
пләп ҡуйһаң, ул зинданға әйләнәсәк; шулай уҡ фани нәмәләрҙе 
көҫәү, һауаланыу, мин-минлек, шәһүәттәр, асыу кешеләрҙең 
йөрәген һаҫыҡ төтөн менән тултыра, һәм кеше хәҡиҡәтте ҡабул 
итергә һәләтһеҙ тупаҫ, бәғерһеҙ кешегә әйләнә.

Ҡанаты йәрәхәтләнгән ҡош миһырбанлы күңелдә йәлләү, 
ярҙам ҡулы һуҙыу тойғоһон уята. Шул уҡ картина ас ҡырағай 
бесәйҙә, еңел табышҡа өмөтләндереп, уҫал шатлыҡ уята. 

Был миҫал донъяуи ғилемгә эйә булып, рухи ғилемдән баш 
тартыусыларҙың күңел халәтен асып һала. Һәр ғилемдән улар 
килем һәм матди файҙа ғына алырға тырыша.

Кешеләрҙең нәфселе теләктәре арҡаһында, ер йөҙөнән бик 
күп йән эйәләре юҡҡа сыҡты. Илаһи бәрәкәттәрҙе ҡырағайҙарса 
файҙаланыу ерҙә ғәҙелһеҙлек таралыуға, тирә-яҡ мөхит бысраны-
уға, экология тигеҙлеге боҙолоуға сәбәпсе булды. Наҙандарҙың 
ғилем алыуы арҡаһында, кеше үлтереүселәр бысаҡ урынына ав-
томатик атыу ҡоралдарына күсте. Иманлылар, наҙандарҙың төр-
лө фәндәрҙә уңыш ҡаҙаныуына һоҡланып, файҙаһыҙ ғилемдәргә 
эйә була башланы.

Ғилем кешенең иманын нығытырға тейеш. Ҡыҙғанысҡа ҡар-
шы, беҙҙең заманда күп кенә кешеләр иманды, Хаҡҡ Тәғәләбеҙгә 
ғибәҙәт ҡылыуҙы наҙандарға хас шөғөл тип ҡабул итә. 

Етештереү өлкәһендә лә ғилемгә ихтыяждарыңды ҡәнәғәт-
ләндереү сараһы, тип кенә ҡарау бар. Глобалләшкән донъяның 
принцибын ҡыҫҡаса шулай аңлатырға була: «Маҡсат бөтә сара-
ларҙы аҡлай!», йәғни маҡсатыңа ирешәм тиһәң, ниндәй сараны 
ҡулланһаң да ярай.

Донъя системаһы кешене шул халәткә килтереп еткерҙе...

Миһырбанлыҡ һәм киң күңеллелек, намыҫ тигән төшөн-
сәләр юғалып бара, күҙҙәр кемде булһа ла йәлләп иларға ҡадир 
түгел...

Хәҙер, электроника осоронда, төрлө электрон ҡоролмаларҙы 
ҡулланыу замандың мәҙәниәт ҡаҙанышы, тип ҡабул ителә. Ә бит 
ул мәҙәниәт, шағир Мәхмәт Акиф һүҙҙәре буйынса, – «ҡаҙыҡ 
тештәрен күрһәтеп ыржайған йыртҡыс ауыҙы»...

Беҙҙең заманда ҡот осҡос емереү көсөнә эйә булған бомбалар 
уйлап табылды. Ошо бомбалар менән бер ғәйепһеҙ ҡатын-ҡыҙҙы, 
бала-сағаны, ҡарт-ҡороно үлтерәләр, хайуандарҙы, үҫемлек-
тәрҙе, йорттарҙы, тарихи һәйкәлдәрҙе юҡҡа сығаралар. Хәҙерге 
донъя кешене йыртҡысҡа әйләндерҙе. Сүриәләге. Фәләстәндәге 
хәлдәр – бының асыҡ миҫалы.

Ыржайған йыртҡыс ауыҙлы цивилизация ошо була инде. XIV 
быуат элек йәшәгән наҙан залимдар һәм бөгөнгө залимдарҙың 
айырмаһы бары кейемдә генә.

Хәҡиҡи ғилем – кешеләрҙең күңелен яулау. Исламдың сәскә 
атыуы – ул йөрәктәрҙе яулау тарихы.

Заманыбыҙҙың йөрәктәргә тыныслыҡ та бирмәгән, рухиәтте 
лә үҫтермәгән фән һәм технологиялары юғары кимәлгә күтәрелһә 
лә, кешеләрҙең көндәлек ихтыяждары элеккесә ҡалған. 

Раббыһын танып белмәгән, Уны инҡар иткән, Уға буйһон-
маған кеше, фәндә ниндәй генә кимәлгә күтәрелһә лә, хатта ки 
профессор йәки академик булһа ла, Аллаһу Тәғәлә һәм иман эй-
әләре өсөн ул тома наҙан бер иҫәр. Ә уның алған ғилеме фай-
ҙаһыҙ. 

Инсандың төп бурысы – Хаҡҡ Тәғәләбеҙҙе танып белеү һәм 
Уға ғибәҙәт ҡылыу. Барса фани ғилемдәр ошо маҡсатҡа хеҙмәт 
итергә тейеш. Раббыбыҙ беҙҙең уяныуыбыҙҙы һәм наҙанлыҡ, 
ғәмһеҙлек сиренә тарыған ауырыу йөрәктәребеҙҙең һауығыуын 
теләй.

Аллаһу Сүбхәнәһү үә Тәғәләбеҙ беҙҙең хәләл сиктәрҙән 
сыҡмаған, ғибәҙәттәребеҙҙе Үҙе риза булғанса ҡылған һәм 
йәннәт ниғмәттәренә лайыҡ булған камил мосолмандар бу-
лыуыбыҙҙы теләй...

Раббыбыҙ Аллаһ Пәйғәмбәребеҙ (салләллаһу ғәләйһи үә 
сәлләм) менән рухи берлекте тойоп йәшәргә насип әйләһен.

 Әмин!..

